
Abstract

Keywords: Republikein, Namibian Sun, Allgemeine Zeitung, NMH, agenda setting,

framing, Namibia

In this study, the researcher looks into what agenda three daily sister newspapers in
Namibiasets and how eachof the papers framesthe news. The agenda setting and

framing theory are used as theoretical interpretation instruments.

Elements and criteria are extracted from literature to determine how to identify what
is important. A newspaper analises and interviews, with current editors of the

newspapers, are used to conduct the study.

All news articles published on the first three pages of the newspapers, as well as the
editor's commentary is included in the study. One month of newspaper (July 2013) is

used in the study.

This information will be used to see how the newspapers differ from one another and

what similarities can be seen.



Opsomming
Sleutelwoorde: Republikein, Namibian Sun, Allgemeine Zeitung, agendastelling,

raming, Namibié

In hierdie studie kykdie navorser na die agenda wat drie susterkoerante in Namibié
daarstel, sowel as hoe elk van die koerante nuus raam. Die agendastelling- en

ramingsteorie word as teoretiese perspektiewe voorgehou.

Elemente en kriteria word uit die literatuur onttrek om vas te stel hoe om te
identifiseer wat belangrik is binne hierdie teorieé. 'n Koerantanalise en onderhoude

met die huidige redakteurs, word binne hierdie studie gebruik.

Alle nuusitems wat op die eerste drie bladsye van die koerante gepubliseer is, sowel
as die kommentaarblad is in hierdie studie ingesluit. Een maand se koerante van
Julie 2013 is gebruik.

Die inligting sal gebruik word om te sien hoe die koerante van mekaar verskil en

ooreenstem.

HOOFSTUK 1: INLEIDING, AGTERGROND EN PROBLEEMSTELLING

1.1INLEIDING

In Julie 2013 is die grootste mediatransaksie ooit in Namibié aangekondig nadat
50% van die Democratic Media Holdings-trust (DMH) se aandele aan die breé
bemagtigingsonderneming Stimulus verkoop is (Hoofredaksie, 2013:1). Die ander
50% het aan Media24 behoort. In Julie 2016 het Stimulus aangekondig dat hy
Media24 se 50%-aandeel in NMH gaan koop en dat die transaksie goedgekeur is.
Volgens 'n artikel wat in die dagblad Republikein verskyn het, het die transaksie 'n
veelledige bemagtigingsplan ten doel gehad. Stimulus se besturende direkteur,
Monica Kalondo, het ten tyde van die aankondiging gesé Stimulus sien sy rol as dié
van ’'n “strategiese belegger sonder bedryfsbetrokkenheid”. Dié benadering is

noodsaaklik om redaksionele onafhanklikheid te waarborg (Hoofredaksie, 2013:1).

In April 2014 is DMH se naam verander na Namibia Media Holdings (NMH). Dié
maatskappy is in beheer van die Namibiese koerante Republikein (Afrikaans),
Namibian Sun (Engels) en Allgemeine Zeitung (Duits), sowel as ’n drukpers,
Newsprint Namibia (NMH, 2015). Dié publikasies se nuuskantore sou egter steeds
as onafhanklike entiteite bestuur word, elk met sy eie redaksie. Die drie koerante

funksioneer ook vanuit een gebou wat bestuurstake vergemaklik.

Republikein en Namibian Sun het voor die transaksie tussen DMH en Stimulus reeds
dieselfde kantoorruimte gedeel, terwyl Allgemeine Zeitung op dieselfde perseel was,
maar in 'n ander gebou. In Januarie 2012 is die drie koerante se redaksionele

spanne in dieselfde kantoorruimte ingeskuif (dus véér die transaksie).

Teen die einde van 2016 het First National Bank (FNB) Namibia aangekondig dat
hulle Stimulus wil oorneem, wat onder meer 100% van NMH besit. Op 24 Maart
2017 berig die Namibian Sun dat die transaksie goedgekeur is. “Die goedgekeurde
transaksie beteken dat FNB Namibié 39% van NMH besit,” lees die berig (Duddy,
2017). NMH verwag nie dat die nuwe transaksie enige werksaamhede sal beinvioed

nie.

Hierna sal die raamwerk van mediakonvergensie bespreek word, sowel as

nuuskantoor kulture, voor die medialandskap in Namibié in diepte bespreek word.

Vobi€ (2009:8) het ondersoek ingestel na die samesmelting van nuuskantore binne
die raamwerk van mediakonvergensie. Sy studie handel oor nuuskonvergensie as 'n
geleidelike proses van toenemende globale samewerking en die kombinering van
tegnologie, personeel en spasie tussen voorheen duidelik gesegregeerde
redaksionele spanne van die gedrukte media, uitsaaimedia en aanlyn media. Hy het
twee nuuskantore (Delo en Zurnal) in Slowenié vir 'n maand waargeneem en
voorgestel nuuskantoorkonvergensie is nie 'n universele, lineére en tegnologies-
gedrewe proses nie. Die Delo en Zurnal het verskillende nuuskantoorkulture en
speel verskillende rolle in die Sloweense media. Dié media-instansies het ook elk sy
eie oorsprong uit verskillende sosiale kontekste, verskillende rolle en wisselende
aandele in die mediamark (2009:10).

Vobi€ (2009) sé nuuskantore word breedweg op verskillende maniere georganiseer

afhangende van hul onderskeie politieke, ekonomiese en kulturele kontekste.

Sy gevolgtrekking is gemaak nadat hy bevind het daar is 'n geleidelike toename in
die globale samewerking tussen koerante ten opsigte van tegnologie, personeel en
spasie. Voorheen was daar duidelik onderskeibare redaksionele spanne van die
gedrukte media, televisie en aanlyn media, maar hierdie onderskeid is nou ook besig
om te verdwyn binne die raamwerk van media- en nuuskonvergensie.
Hierdie studie fokus op die drie Namibiese koerante Republikein, Namibian Sun en

Allgemeine Zeitung.

In hierdie hoofstuk bespreek die navorser die koerante teen die agtergrond van die
Namibiese medialandskap, die politieke konteks en media-eienaarskap.
Navorsingsvrae, doelstellings en ’'n kort oorsig oor die navorsingsmetodes sal ook in

hierdie hoofstuk gegee word.

1.2 DIE NAMIBIESE MEDIALANDSKAP

Volgens die 2016 CIA World Factbook oor Namibié se demografiese profiel, is
87,5% van die bevolking swart, 6% wit en 6,5% Basters. Oshiwambo word deur
48,9% van die bevolking gepraat, 11,3% praat Nama/Damara en 10,4% (hoofsaaklik
witmense en Basters) Afrikaans. Slegs 1% is Duitssprekend. Hoewel Engels die land
se amptelike taal is, word dit deur net 3,4% van die bevolking gepraat (CIA, 2016:3).



Namibié spog met vyf dagblaaie en 12 weekblaaie (sien Tabel 1). Volgens die
Friedrich Ebert Stiftung (FES) is daar ook ses tydskrifte (FES, 2015:28-29),

waaronder die Ewi lyaNooli ('n maandelikse bylaag van Namibian Sun).

Tabel 1 verskaf 'n oorsig oor die gedrukte medialandskap in Namibié. Volgens die

African Media Barometer Namibia (2015), is daar, afgesien hiervan, ook twee

aanlynpublikasies en 30 radiostasies.

Tabel 1: Uiteensetting van gedrukte publikasies in Namibi&, wanneer hulle beskikbaar is, aan

wie hulle behoort en die prys van elke publikasie.

Naam van Tipe Beskikbaar Eienaar Prys
publikasie publikasie
Allgemeine Dagblad Maandae — NMH N$4
Zeitung Vrydae
Republikein Dagblad Maandae — NMH N$6
Vrydae
New Era Dagblad Maandae — New Era N$3
Vrydae Publications
Corporation
The Namibian | Dagblad Maandae — Free Press of | N$4
Vrydae Namibia Trust
Namibian Sun | Dagblad Maandae — NMH N$4
Vrydae
Confidénte Weekblad Donderdae Max Media N$5
Conglomerate
Economist Weekblad Vrydae Privaat Gratis
(aanlyn) eienaarskap
Erongo Weekblad Vrydae NMH Gratis
Informanté Weekblad Donderdae Trustco Gratis
Kundana Weekblad Vrydae New Era Gratis
Publications
Corporation
Namib Weekblad Donderdae Roy Claasen Gratis
Independent
Namib Times | Weekblad Dinsdae Desmond N$4
Frankfurt en Dr
Gene Kop
Namibia Today | Weekblad Vrydae SWAPO N$2
Southern Weekblad Vrydae New Era Nie beskikbaar
Times Publications
Corporation en
NamZzZim
Newspapers
PTY
The Villager Weekblad Donderdae Omalaeti N$3
Media Group




Windhoek Weekblad Donderdae NMH Gratis
Express
Windhoek Weekblad Woensdae Paragon Media | N$5
Observer
Ewi lyaNooli Maandeliks N.V.1. NMH Gratis
Insight Maandeliks N.v.t. Fredericks N$30
Links
Inspired Maandeliks N.v.t. Nie beskikbaar | Nie beskikbaar
Municipal Maandeliks N.v.t. Municipal N$20
Pillars Pillars
Company
Prime Focus Maandeliks N.v.t. Omalaeti N$20
Media Group
Sister Namibia | Kwartaalliks N.v.t. Nie beskikbaar | Gratis

Tabel 2: Lys van radiostasies in Namibié (FES, 2015:29 — 31)

In regeringsbesit Kommersieel Gemeenskap

NBC IHA Fresh FM Base FM

NBC Afrikaans Hitradio Namibia Channel 7

NBC Damara/Nama Omulunga Radio E-FM

NBC German Radio 99 Karas

NBC Lozi Radio Cosmos Live FM

NBC National Service Radio Energy Namcol

(English)

NBC Oshiwambo Radio France International | Ohangwena
(RFI)

NBC Otjiherero Radio Kudu Omaheke

NBC Rukavango Radio Wave Oranjemund FM

NBC Tirelo ya Setswana West Coast FM UNAM Radio

1.2.1 Media-eienaarskap in Namibié

Plaaslike media val in twee kategorieé volgens media-eienaarskap en -beheer:
Openbare media, soos byvoorbeeld NBC-TV en -radio, sowel as New Era en
Namibia Today, is onder staatsbeheer. Die aanstelling van die uitvoerende direkteur

van New Era word deur die kabinet goedgekeur.




Aan die ander kant is die private media, wat grotendeels deur 'n wit minderheid besit
word. Volgens Ya Nangoloh (2012:1) word net drie van die weekblaaie wat deur

private individue besit word, deur swart Namibiérs besit.

Soos in Tabel 1 hierbo uiteengesit, kan NMH (as private media-entiteit) as 'n
konglomeraat beskou word. Die organisasie is enig in sy soort, met meer as die
helfte van die land se dagblaaie, sowel as talle ander weekblaaie en 'n maandblad in
sy besit. Ander private media-entiteite, soos die Free Press of Namibia Trust, Max
Media Conglomorate, Trustco Newspaper en Paragon Media, besit elk net een
koerant. Omalaeti Media Group besit 'n weekblad en 'n tydskrif (FES, 2015:28 — 29).
Hoewel 'n verskeidenheid media-entiteite bestaan, is daar 'n tekort aan diversiteit
wat eienaarskap betref (FES, 2015:35).

Die African Media Barometer Namibia (2015) sé afgesien van die feit dat die media
grotendeels in die hande van wit Namibiérs |€, is die meerderheid van dié eienaars
boonop manlik. Die regering het dus nie daarin geslaag om diverse eienaarskap te
verseker nie, met geen belastingaansporingsmaatreéls of inisiatiewe wat aktiewe
diverse eienaarskap sal aanmoedig of kleiner mediahuise sal beskerm nie (FES,
2015:35).

Dit word ook deur Namrights, 'n regeringsorganisasie wat ten doel het om die

skending van menseregte in Namibié stop te sit, bevestig (Ya Nangoloh, 2012:1).

Eienaarskap het wel verander met 'n aankondiging op 1 Julie 2016 dat Stimulus
Investments Ltd 100% van NMH se aandele besit “na die Namibiese
Mededingingskommissie (NaCC) die verkryging van Media24 (die Suid-Afrikaanse
mediakonglomeraat) se belang van 50% goedgekeur het” (Graig en Duddy, 2016:1).
Volgens ’'n artikel deur Augetto Graig en Jo-Maré Duddy, wat op 4 Julie 2016 op die
voorblad van Republikein verskyn het, was Stimulus en Media24 gelyke
aandeelhouers in NMH, die beheermaatskappy van Republikein, Namibian Sun,
Allgemeine Zeitung, verskeie gemeenskapskoerante en Newsprint Namibia.
Stimulus het reeds in September 2012 sy belang van 50% in NMH bekom en die
groep se direksie het in April 2016 die verkryging van die oorblywende 50%
goedgekeur. Die NaCC het op 23 Junie die groen lig vir laasgenoemde transaksie

gegee (Duddy, 2016:1). Die uitvoerende direkteur van Stimulus, Josephat



Mwatotele, het (luidens die berig) tydens die aankondiging gesé NMH is nou ten

volle in Namibiese besit en onder Namibiese beheer.

NMH het tot 2014 die monopolie in die drukkerybedryf gehad met sy aandeel in
Newsprint. Die mediahuis kon daarom die druk van publikasies prioritiseer, wat 'n
invloed het op hoe vroeg 'n sekere koerant gereed moet wees om gedruk te word.
Volgens die FES het dit 'n probleem veroorsaak. Die New Era byvoorbeeld, kon nie
wag tot 17:00 vir kommentaar van 'n bron nie, omdat hulle reeds 17:30 by die
drukkers moet wees. Die Republikein daarteenoor, druk eers om 19:00 en het dus
nog genoeg tyd om die kommentaar in 'n nuusberig te gebruik. Omdat Newsprint tot
onlangs toe die enigste drukkery in die land was, kon hulle ook die drukprys van
koerante bepaal (FES, 2015:34).

Die gedrukte medialandskap van Namibié is hierbo uitgelé en bespreek. Vervolgens

word aandag aan die geskiedenis van die drie susterkoerante geskenk.

1.2.2 Die geskiedenis van die drie susterkoerante

Voor Republikein tot stand gekom het, het die destydse Nasionale Party aan Dirk
Mudge (politikus en stigter van Democratic Media Holdings) toestemming verleen
om in sy private hoedanigheid met swart leiers in gesprek te tree en nie as politieke
leier nie (Greef, 2016).

PJ Malherbe en sy span (wat later KPMG gestig het) het die Swamex-trust gestig om
Mudge in staat te stel om deur die land te reis om met swart leiers te vergader. Na 'n
skeuring tussen die Nasionale Party en die Republikeinse Party (RP), is Republikein
in Desember 1977 as mondstuk vir die RP gestig, soos wat Die Suidwester 'n
mondstuk van die Suid-Afrikaanse Nasionale Party se Suidwes-Afrikaanse eweknie
was (Wikipedia, 2016).

Volgens Chrisna Greef (2016), dogter van Dirk Mudge, het die RP Republikein
gefinansier en talle RP-lede het verniet vir die koerant gewerk. Republikein is ook
sonder koste deur Perskor in Suid-Afrika gedruk (Greef, 2016). Dié Afrikaanse

koerant het tot 1992 op sulke gunste en gawes oorleef.


https://af.wikipedia.org/w/index.php?title=Die_Suidwester&action=edit&redlink=1

Nadat die RP en nog 10 rasgebaseerde politieke partye by die Demokratiese
Turnhalle Alliansie (DTA) aangesluit het, het Republikein die nie-amptelike mondstuk
van die DTA geword (Wikipedia, 2016).

Voor Namibié se onafhanklikwording en verkiesing in 1990 het talle skenkers van
Suid-Afrika en ander dele van die wéreld geld aan opposisiepartye geskenk, veral
aan die DTA, terwyl ander nie 'n duidelike verbintenis met 'n spesifieke party wou
skep nie (Greef, 2016).

Alle geld het aan die Swamex-trust gegaan, wat dit na goeddunke aangewend het. 'n
Derde van die geld is aan Mudge en sy binnekring gegee, wat self kon besluit hoe
en waar dit gebruik moes word. Van die geld wat vir die DTA beoog was (wat ook in

die Swamex-trust was), het van die Suid-Afrikaanse regering af gekom.

Volgens Greef (2016) het al die ander opposisiepartye ook geld van die Suid-
Afrikaanse regering ontvang, op voorwaarde dat alle oorblywende geld aan die

regering terugbetaal moes word.

Na die verkiesing was 'n bedrag van N$4,5 miljoen in die Swamex-trust oor, maar
daar was nie sekerheid oor aan wie dié geld behoort het nie. Die opposisiepartye het
tydens Namibié se eerste verkiesing s6 swak gevaar dat hulle nie as waardige
opposisie sou kon optree nie. Die opposisiepartye se geld is dus, op Mudge se

aandrang (Greef, 2016), aangewend om 'n vrye media in die land te handhaaf.

DMH is toe in 1992 gestig deur Mudge en dr. Jan Spies, en die John Meinert-
besighede is met dié geld oorgekoop. Meinert het destyds Allgemeine Zeitung besit,
sowel as Advertiser, die Sondagkoerant Tempo, Times of Namibia, die
koerantdrukkery, 'n kommersiéle drukkery en 'n 50%-aandeel in Windhoek Observer
(Greef, 2016).

Allgemeine Zeitung, wat ook bekend is as die AZ, is in 1916 gestig en was eers
bekend as Der Kriegsbote (“die oorlogsgesant”). Beriggewing het grotendeels op die
Eerste Wéreldoorlog gefokus (Wikipedia, 2015). Allgemeine Zeitung is die oudste
dagblad in Namibié en die enigste Duitse koerant op die Afrika-vasteland (Wikipedia,
2013). Alle Allgemeine Zeitung-lesers is Duitssprekend. Die koerant spog
maandeliks met nagenoeg 59 000 internasionale en sowat 5 600 Namibiese

besoekers aan sy webwerf (sien Media Kit, 2014).

In 1994 is die Swamex-trust bankrot verklaar en is Chrisna Greef aangestel as
besturende direkteur nadat sy vir ’'n jaar 'n direksielid was. Die bestuurslede het

almal ten tyde van die bankrotskap hul bedankings ingedien (Greef, 2016).

Volgens Greef is besluit om van alle koerante ontslae te raak wat in daardie stadium
die grootste verliese gely het. Teen die tyd dat Greef as besturende direkteur
aangestel is, was Times of Namibia reeds tot niet en sy het Advertiser en Tempo ook
gesluit (Greef, 2016).

“The Namibian het in daardie stadium 'n groter rol as die Advertiser gespeel om vrye
media te verseker. Tempo is gesluit omdat die sirkulasie daarvan te duur was en ons
het met onsself gekompeteer vir goeie joernaliste. Met die sluiting van Tempo het die
joernaliste oorgeskuif Republikein toe (Greef, 2016).” Die kommersiéle drukkery en
die Windhoek Observer-aandeel is ook verkoop. Slegs Republikein, Allgemeine
Zeitung en Newsprint (die drukkery) het oorgebly.

In 1995 is alle politieke bande gesny en volgens Greef is geen ampsdraer sedertdien
as direksielid aangestel nie. “n Media-instansie wat 'n politieke party ondersteun,
gaan of saam met die party groei 6f saam met die party sterf. Om ’'n mondstuk te
wees vir 'n politieke party beteken jy is bevooroordeeld en die doel van die trust was
juis om ’'n vrye media daar te stel. Die media moes onverbonde wees om

geloofwaardig te wees (Greef, 2016).”

Die helfte van DMH se aandele is daarna (2006) aan Media24 verkoop om die
koerante te beveilig, sou die trust dalk ooit weer in 'n finansiéle verknorsing beland.
Om verder te verseker dat die koerante wel voortbestaan, is 100% van alle winste in

die trust teruggestort.

In 2007 is die moontlikheid van media-integrasie ondersoek en is die bal aan die rol
gesit om aandele in die radiostasie 99FM te bekom, sowel as aandele in die
televisiestasie One Africa. Hoewel die transaksie met 99FM voortgegaan het, het dit
nooit met die televisiestasie gerealiseer nie. Dié aandele is deur DMH se

operasionele maatskappy Desert Trade Investments (DTI) bekom (Greef, 2016).

Volgens Greef (2016) het Media24 nie in hierdie aandele (van die radiostasie)

belang gestel nie, omdat hulle nie radio-ondervinding gehad het nie. In Suid-Afrika



word kruiseienaarskap van verskeie media-entiteite nie volgens wet toegelaat nie
(Greef, 2016).

Die trust het besef Republikein se sirkulasie (as Afrikaanse koerant) kan op die
lange duur daal. Die opsies was om die koerant stelselmatig in 'n Engelse koerant te
omskep of om 'n nuwe Engelse koerant te begin. In dieselfde jaar (2007) is
Namibian Sun as weekblad begin. Media24 wou 'n eweknie van die Suid-Afrikaanse
Son op die been bring, maar dit sou volgens die DMH-direksie nie 'n bydrae tot die
trust lewer nie. 'n Engelse publikasie was ook deel van die integrasieplan (Greef,
2016).

Namibian Sun het in 2010 'n dagblad geword (NMH, 2015). Meer as die helfte van
Namibian Sun se lesers (54%) is Oshiwambosprekend, gevolg deur 14% Nama-
/Damara- en 12% Afrikaanssprekendes. Sowat 6% van die lesers is Engelssprekend
(NMH, 2013). Daar was nooit enige politieke agenda met die stigting van Namibian

Sun nie.

Volgens Greef (2016) was die integrasieplan so ver ontwikkel dat Chris Jacobi as die
groep se redakteur aangestel is, met die drie koerante se redakteurs wat aan hom
gerapporteer het. “Die idee was om te verhoed dat een publikasie van die
maatskappy sekere berigte dae later as die ander op die voorblad publiseer nadat

die storie reeds gedra is.” (Greef, 2016).

In 2012 het die DMH-trust besluit om hul 50%-aandeel aan Stimulus te verkoop,
omdat die trust, volgens Greef (2016), geglo het die media in die land is nou
gevestig en funksioneer goed. Die trust se betrokkenheid was nie nodig nie en alle
doelwitte vir die media-instansies is bereik. “Die trust kon geen verdere bydrae tot 'n

vrye media lewer nie (Greef, 2016).”

Volgens navorsing wat NMH in 2011 gedoen het en waaroor die maatskappy verslag
gedoen het in 2013, speel Republikein 'n groot rol in die mediamark en maak dit
spesifiek vir Afrikaanssprekendes voorsiening (NMH, 2013). Volgens Republikein se
2013-mediapakkie, wat jaarliks op datum gebring word en aan belangstellende
sakelui gestuur word, is die helfte van die koerant se lesers Afrikaanssprekend,
gevolg deur 20% Nama-/Damara-sprekers. Sowat 13% van die lesers is
Oshiwambosprekend en 6% Otjihererosprekend (NMH, 2013).



Benewens die drie dagblaaie spog NMH ook met talle weekblaaie, wat 6f deel vorm
van die dagblad self of losstaande publikasies is. Hoewel NMH se weekblaaie en
bylae nie deel vorm van dié studie nie, word dit kortliks bespreek om ’'n volledige

oorsig oor NMH moontlik te maak.

Erongo, 'n weeklikse bylaag in Republikein, word gemik op lesers met 'n gemiddelde
tot hoé inkomste. Dié bylaag is sedert 15 Mei 2014 weekliks beskikbaar en was
voorheen net as 'n maandelikse bylaag beskikbaar. Erongo fokus op die kleinsake-
en diensbedryf (NMH, 2015).

'n Totaal van 14 500 kopieé word gratis as invoegsel in die drie koerante en
losstaande in uitgesoekte winkels versprei. Hoewel dit grotendeels in Afrikaans
geskryf word, bevat dit ook Engelse en Duitse artikels (NMH, 2015:5,12).

Windhoek Express (WE) is in September 2014 bekend gestel. Dié bylaag is op
middel- tot hoé-inkomste lesers gemik en fokus op gemeenskapsnuus van
Windhoek, Gobabis, Rehoboth en Okahandja. Volgens 2015 se Media Kit, wat
jaarliks deur NMH vrygestel word, word WE in die Khomas- en Omahekestreek
versprei (NMH, 2015:7). Sowat 34 900 kopieé word gratis op Donderdae versprei. 'n
Totaal van 16 000 word in Windhoek afgelewer en 11 000 word as invoegsel in die
drie susterkoerante versprei. Sowat 6 000 kopieé is by uitgesoekte winkels
beskikbaar en sowat 2 000 word by verskeie skole uitgedeel (NMH, 2015:6).

Die Ewi lyaNooli is 'n maandelikse bylaag van Namibian Sun wat sedert 2015
beskikbaar is. Sowat 12 450 kopieé& word in die Otjozondjupa-, Oshikoto-, Kavango-
Oos-, Kavango-Wes-, Oshana-, Ohangwena-, Kunene- en Omusatistreek versprei.
Volgens 2015 se Media Kit fokus dié bylaag op nuus van die Noorde en word dit in
Engels en Oshiwambo geskryf (Onbekend, 2015:8-9).

Aanlyn-media sowel as sosiale media speel 'n groot rol in wéreldwye media omdat
dit vinnig toeganklik is en baie meer mense onmiddellik bereik (sien Hargraves,
2005:42-44). Republikein, Namibian Sun en Allgemeine Zeitung het om dié rede ook
elk sy eie aktiewe webtuiste wat daagliks op datum gebring word. Elke koerant,
sowel as die houermaatskappy, maak ook van sy eie sosialemediablaaie gebruik.
Die NMH-trust het 'n Facebook-blad, terwyl elk van die koerante ook 'n Facebook-
en Twitter-rekening het.

Die drie koerante gee sedert Februarie 2013 elke maand saam ’'n bylaag genaamd
Tourismus uit. Dié bylaag fokus op die toerismebedryf in Namibié en word in drie tale
(Afrikaans, Engels en Duits) geskryf en by al drie die susterkoerante ingevoeg. Deur
in drie verskillende tale te publiseer, bereik die drie koerante alle gemeenskappe in

die land.

Omdat verskeie kulture binne die maatskappy betrokke is, word daar ook gekyk na
organisatoriese kultuur. Katzenbach, Oelschlegel en Thomas beskryf dit as ’'n
maatskappy se persoonlikheid en verduidelik hoe werknemers werk en reageer
(2016:1). Volgens Katzenbach et al., skrywers van 10 Principles of Organisational
Culture, is kultuur 'n selfonderhoudende patroon van gedrag wat bepaal hoe dinge

binne 'n maatskappy gedoen word. Dit sal in diepte in Hoofstuk 2 bespreek word.

Hoewel die drie koerante dus vanuit een gebou bedryf word en bepaalde
samewerking voorkom, het elke koerant op die oog af sy eie inhoud vir spesifieke
kultuur- en taalgroepe in die Namibiese mark. Elke koerant het sy eie span

joernaliste en fokus op sy eie teikengroep.

1.3PROBLEEMSTELLING

In ooreenstemming met Vobi¢ (2009) se waarnemings (sien1.1), sou daar
geredeneer kon word dat die Namibiese koerante Republikein, Namibian Sun en
Allgemeine Zeitung hul eiesoortige politieke, ekonomiese en kulturele kontekste kan
behou, al val die drie publikasies onder dieselfde hoofdireksie. Dié standpunt word
verder versterk deur die feit dat die koerante verskil wat taal en teikenmark betref.
Republikein, Namibian Sun en Allgemeine Zeitung bly outonoom funksioneer en
elkeen het 'n eie redakteur en nuusredakteur verantwoordelik vir sy publikasie se
afsonderlike nuusinhoud (NMH, 2015). Die samesmelting van die drie koerante het
gepaard gegaan met 'n herontwerp van die koerante se oorhoofse visuele identiteit,
maar elke koerant het ook 'n nie-visuele identiteit behou, gebaseer op elkeen se taal
en kultuur (NMH, 2015). In teenstelling hiermee het elke koerant steeds breedweg
beheer oor die uitleg van die koerant behou, maar betreffende fyner besonderhede,
soos die gebruik van groot foto’s en 'n subkop en opsomming vir hoofstories, is
groter eenvormigheid bewerkstellig.

Uit die bogenoemde agtergrond kan die volgende stelling geformuleer word:
Gegewe die feit dat Republikein, Namibian Sunen Allgemeine Zeitungaan
dieselfde maatskappy behoort, 'n kantoorruimte deel, maar verskillende
kultuur- en taalgroepe dien, is die verskynsel wat in hierdie studie ondersoek
word hoe elke koerant die gebeure van die dag waarneem en aanbied. Om
hierdie probleem aan te pak, wend die navorser haar tot die agendastellings-teorie

en nuusraming.

1.4 NAVORSINGSVRAE

Die volgende algemene navorsingsvraag word in hierdie studie gestel:

Watter nuusagenda stel Republikein, Allgemeine Zeitungen Namibian Sun en

hoe word nuus in hierdie koerante geraam?

Uit die algemene navorsingsvraag kan die volgende spesifieke navorsingsvrae
afgelei word:

1.1.1 Wat is die historiese en organisatoriese konteks waarbinne Republikein,
Allgemeine Zeitung en Namibian Sun funksioneer?

1.1.2 Hoe kan agendastelling gebruik word om die konstruksie en aanbieding van
nuus in Republikein, Allgemeine Zeitung en Namibian Sun te verduidelik?

1.1.3 Hoe kan nuusraming gebruik word om die konstruksie en aanbieding van
nuus in Republikein, Allgemeine Zeitung en Namibian Sun te verduidelik?

1.1.4 Hoe bied Republikein, Allgemeine Zeitung en Namibian Sun nuus aan?

1.1.5 Hoe kan die ooreenkomste en verskille in die aanbieding van nuus in

Republikein, Allgemeine Zeitung en Namibian Sun verduidelik word?

1.5 NAVORSINGSDOELSTELLINGS
Die algemene doelstelling in hierdie studie is om vas te stel watter nuusagenda deur
die Republikein, Allgemeine Zeitung en Namibian Sun gestel word en hoe nuus in

hierdie koerante geraam word.

Die spesifieke doelwitte is gevolglik:

1.5.1 Om aan die hand van amptelike dokumentasie en argiefmateriaal vas te stel
wat die historiese en organisatoriese konteks is waarbinne die koerante
uitgegee word.

1.5.2 Om deur middel van ’'n literatuurstudie vas te stel hoe agendastelling gebruik
kan word om die konstruksie en aanbieding van nuus in Republikein,
Allgemeine Zeitung en Namibian Sun te verduidelik.

1.5.3 Om deur middel van 'n literatuurstudie vas te stel hoe nuusraming gebruik kan
word om die konstruksie en aanbieding van nuus in Republikein, Allgemeine
Zeitung en Namibian Sun te verduidelik.

1.5.4 Om deur middel van ’'n kwalitatiewe inhoudsanalise van Republikein,
Namibian Sun en Allgemeine Zeitung vas te stel hoe nuus aangebied word.

1.5.5 Om deur diepte-onderhoude vas te stel hoe die ooreenkomste en verskille in
die aanbieding van nuus in Republikein, Allgemeine Zeitung en Namibian Sun

verduidelik kan word.

1.6 TEORETIESE PERSPEKTIEWE

Die metateoretiese paradigma waarbinne hierdie studie aangepak word, is die
sosiokulturele benadering wat breedweg ondersoek hoe mense in bepaalde
kontekste betekenis aan die wéreld gee (Littlejohn & Foss, 2011:54-56). Die
sosiokulturele tradisie is een van sewe tradisies wat deur Craig (2007:72) voorgestel
word. Dit word in hierdie studie as metateorie gekies, omdat dit die konteks
waarbinne die drie koerante funksioneer, verduidelik. Binne hierdie tradisie sal
agendastelling en nuusraming as rigtinggewende argumente in die studie gebruik

word.

1.6.1 Agendastelling en raming

Agendastelling is 'n belangrike basisteorie wat inhou dat die nuusmedia 'n sekere
agenda voorhou van wat hy as belangrike nuus aan nuusgebruikers beskou.
Daardeur beinvioed die media nie noodwendig wat gebruikers dink nie, maar ten
minste waaroor hulle dink (sien Scheufele &Tewksbury, 2007). Wimmer en
Dominicks (1991:348) haal vir Larson (1986) aan wat gesé het die publiek se
agenda word gevorm deur wat die media besluit om te publiseer.Dit kom daarop

neer dat indien die media besluit om die meeste tyd of spasie aan 'n spesifieke berig
te bestee, die kwessie dan die belangrikste item op lesers se agenda word (Wimmer
& Dominick,1991:348). Sekere faktore beinvioed die nuuswaarde van gebeure en
het dus ook 'n invlioed op hul plek op die media-agenda. Die eienskappe waaraan 'n
gebeurlikheid se nuuswaarde gemeet word, word nuuskriteria genoem. Watter
kriteria die swaarste weeg, wissel van redaksie tot redaksie, afhangende van die tipe

koerant en sy gehoor (kyk Froneman, Swanepoel & Van Rooyen, 2005:50-58).

Waar agendastelling aan die nuusgehoor voorhou waaroor hulle moet dink (dus die
onderwerp), hou nuusraming in dat die media vir die publiek 'n aanduiding gee van
hoe hulle oor ’'n spesifiecke saak moet dink deur die manier waarop hulle
nuuskwessies “‘raam”. Dit word onder meer bepaal deur die nuushoek en watter

bronne gebruik word (sien Scheufele en Tewksbury, 2007).

Volgens Scheufele en Tewksbury (2007:9) het Frank Luntz, 'n politieke konsultant,
nuusraming opgesom as “nie wat jy sé nie, maar héé jy dit sé” (eie vertaling).
Raming is daarom gebaseer op die aanname dat die manier waarop 'n kwessie
benader word in die media 'n invloed het op hoe dit deur lesers verstaan word
(Scheufele & Tewksbury, 2007:9).

1.7NAVORSINGSBENADERING

Die navorsingsontwerp van hierdie studie is kwalitatief en ondersoek 'n verskynsel in
die werklikheid. Kwalitatiewe navorsing word volgens Hogan, Dolan en Donnelly
(2009:3) beskryf as ’'n benadering van kultuur, gemeenskappe en gedrag. Marshall
en Rossman (2006), soos deur Hogan, Dolan en Donnelly, beaam die siening en
wys daarop dat kwalitatiewe navorsing pragmaties is, geinterpreteer kan word en op

ervarings gegrond is (2009:3).

Hierdie skrywers verduidelik voorts dat kwalitatiewe navorsing poog om gedrag te
verstaan deur betrokkenes se waardes, oortuigings en emosies te leer ken (2009:5).
Hierdie soort navorsing gebruik woorde eerder as syfers as data vir die voorgestelde
analise. Die doel van die benadering is om die ervaring en die gesindheid van
diegene wat betrokke is, te verstaan en om antwoorde te kry op die vrae “wat?”,
“hoe?” of “hoekom?” (Patton & Cochran, 2002:3).

Die spesifieke benadering is veral geskik vir studies waar die perspektief van die
deelnemers verstaan wil word en waar 'n proses in diepte waargeneem wil word
(Patton & Cochran, 2002:4), soos in hierdie studie, waar beoog word om vas te stel
of, en indien wel, hoe en hoekom die agenda en raming van die susterkoerante

verskil.

In hierdie studie word die prosesse van agendastelling en raming ook in diepte
waargeneem deur al die uitgawes van die koerante wat in Julie 2013 gepubliseer is,
te ondersoek en te kyk na wat vir elke publikasie toe van belang was. Dit word in
diepte in Hoofstuk 3 bespreek.

Binne die kwalitatiewe navorsingsbenadering van hierdie studie sal 'n deduktiewe
invalshoek gevolg word. Volgens Trochim (2006) beteken 'n deduktiewe invalshoek
dat 'n navorser vanuit 'n breé invalshoek werk (literatuurontleding en ontleding van
teorieé) en dit dan toepas op ’'n studie waar spesifieke afleidings gemaak word. Die
deduktiewe invalshoek is geskik vir hierdie studie, waar die agendastellingsteorie
gebruik word en afgebreek word tot verklarings van ’'n spesifieke verskynsel. Die
studie poog om te bepaal wat die literatuur en teorieé sé oor die fokus van die
studie. Dit beoog om dan vas te stel hoe die drie koerante die gebeure van die dag
waarneem en weergee, en of/hoekom dit van mekaar verskil (met verwysing na 'n
gebeurlikheid in die werklikheid). 'n Kwalitatiewe benadering is dus ideaal omdat die

gedrag van elk van die koerante daardeur beter begryp kan word.

1.8 METODE

1.8.1 Literatuurstudie

In die literatuurstudie sal beskikbare literatuur soos boeke, koerantberigte,
internetbronne en joernale, asook amptelike dokumente en argivale bronne oor die
publikasies bestudeer word, soos die Media Factsheet van al drie koerante, asook
die Media Kit van al drie koerante. Databasisse soos EBSCOHost, Academic Search

Premier en LexisNexis is onder meer vir dié doel geraadpleeg.

Onwuegbuzie, Leech en Collins (2012:1) meen 'n literatuurstudie is die belangrikste
stap van die navorsingsproses. Hulle meen die literatuuroorsig kan gesien word as 'n
komplekse proses wat beskryf kan word as die interpretasie van 'n seleksie van

gepubliseerde en/of ongepubliseerde dokumente wat beskikbaar is van verskeie

bronne oor 'n spesifieke onderwerp wat optimale opsomming, ontleding, evaluering,
en sintese van die dokumente behels (2012:1). In hierdie studie sal die literatuur
bestudeer word om uit te vind wat die konteks is waarbinne Republikein, Allgemeine
Zeitung en Namibian Sun gepubliseer word, sowel as om vas te stel hoe
agendastelling en nuusraming gebruik kan word om die konstruksie en aanbieding

van nuus in die koerante te verduidelik.

1.8.2 Kwalitatiewe inhoudsanalise

Inhoudsanalise is een van talle navorsingsmetodes wat gebruik kan word om data te
ontleed. Wanneer die betekenis van teks egter ter sprake is, is kwalitatiewe
inhoudsontleding die aangewese keuse. (Elo et al., 2014:1). Die navorsingsmetode
verteenwoordig 'n sistematiese en objektiewe manier om verskynsels te beskryf. Die
metode sal gebruik word om te kyk na hoe nuus aangebied word, hoe dit geraam is
en watter agenda die koerante gevolglik stel. 'n Vergelyking sal uiteindelik getref kan

word tussen hoe die drie koerante nuus waarneem en aanbied.

Die drie susterkoerante wat in Namibié versprei word, word by die studie betrek. Dit
beteken 100% van die populasie in die studie gaan, wat hierdie aspek betref, betrek

word.

Die navorsingsmateriaal wat ontleed gaan word, is die uitgawes van Republikein,
Namibian Sun en Allgemeine Zeitung wat in Julie 2013 verskyn het. Altesame 23
eksemplare van elk van die koerante het in dié tydperk verskyn. Daar word na
berigte op die voorblad en oorloopblad gekyk, sowel as berigte op bladsy 3.
Hoofartikels op die kommentaarblad is ook in die studie ingesluit.

Volgens 'n gasskrywer op die Mountain Heights Academy Open Course Ware-
webtuiste, verskyn die nuusafdeling altyd eerste in 'n koerant (2010; sien ook
Reisner, 1992). Nuus is volgens dié webtuiste die rede vir die bestaan van 'n koerant
en daarom maak dit sin dat dit prominent is. Die voorblad fokus meestal op
belangrike stories van die gemeenskap of regering, terwyl die res van die afdeling
nasionale en internasionale nuus bevat (Mountain Heights Academy Open Course
Ware, 2010).

Om hierdie rede (dat nuusstories as die belangrikste geag word) word daar na die
eerste drie bladsye van elke koerantuitgawe gekyk. Deur slegs die voorblaaie te
ondersoek, verskraal die nuusseleksie. Daarteenoor kan 'n deegliker blik waarop die

koerante as nuus beskou, verkry word deur meer bladsye te ondersoek.

Die artikelblad van elke koerant sal ook in die koerantanalise gebruik word, omdat
dit die koerant se eie standpunt bevorder en lig werp op die agenda wat elke
koerant daarstel. Hoofartikels (wat op die artikelblad verskyn) word beskryf as
dieafdeling in die koerant waarin die blad die nuus van die tyd vertolk, sy eie
standpunte verkondig en leiding probeer gee. Dit verskyn dikwels op 'n binneblad
saam met ander rubrieke en moontlik ook saam met 'n spotprent, wat op sy beurt

dikwels 'n belangrike boodskap of stelling met humor uitdra.

Kategorieé sal gebruik word om die inhoud sinvol en konsekwent te analiseer.
Hierdie kategorieé sal uit die teorie (Hoofstuk 2) afgelei word. Daar sal byvoorbeeld

gekyk word na genres as 'n kategorie, sowel as onderwerpe.

1.8.2.1 Onderhoude

Newton (2010:1) verduidelik onderhoude is van toepassing wanneer die diepte van
die betekenis van iets belangriks is en die navorsing primér op insig en begrip fokus.
Indien 'n navorser 'n onderhoud van aangesig tot aangesig voer, word die potensiéle
betekenis van konteks geidentifiseer (Newton, 2010:1). Cohen en Crabtree (2006)
voer aan semigestruktureerde onderhoude word gebruik (volgens Bernard, 1988)
wanneer net een geleentheid geskep word om 'n onderhoud te voer. Dit gee die

navorser ook die geleentheid om opvolgvrae te vra (Cohen & Crabtree, 2006).

Semigestruktureerde onderhoude sal spesifiek met die redakteurs en
nuusredakteurs van elk van die koerante gevoer word om belangrike bevindings aan
hulle voor te hou en insig te verkry in die redes waarom bepaalde keuses in die
selektering en aanbieding van nuus by die betrokke publikasie gemaak is. Met
onderhoude word dus beoog om betroubare bevindings aan te bied en groter begrip

te skep.

1.8.2.2 Triangulasie, geldigheid en betroubaarheid

Die geldigheid van 'n studie verwys volgens Phelan en Wren (2005) na hoe goed 'n
toets meet wat dit veronderstel is om te meet. Betroubaarheid daarteenoor is die
mate waarin 'n assesseringsinstrument stabiele en konsekwente resultate produseer
(Phelan & Wren, 2005). Geldigheid en betroubaarheid is van groot belang, omdat

betroubaarheid alleen nie voldoende is nie.

Terwyl ek by die Republikein werksaam was, het ek gevind die eerste drie bladsye
bestaan dikwels uit oorstaannuus van die vorige dag. Oorstaanstories van die vorige
dae word gewoonlik van bladsy 4 af gepubliseer en daarom word hierdie artikels as
minder belangrik geag. Teen daardie agtergrond word net bladsye 1 tot 3 vir hierdie
studie oorweeg om vas te stel watter agenda daargestel word en hoe nuus geraam

word.

Triangulasie kan beskryf word as die proses wat kwalitatiewe navorsers gebruik om
die geldigheid van hul studies te verhoog (Guion, 2002:1). Basiese metodes van
triangulasie kan toegepas word om te bewys dat bevindinge geloofwaardig is (Guion,
2002:1).

Triangulasie kan op verskeie maniere toegepas word. In hierdie studie word
metodologiese triangulasie toegepas. Volgens Patrick (2009) behels metodologiese
triangulasie meer as een opsie om data in te samel deur middel van onderhoude,
observasie of vraelyste. Onderhoude sal in hierdie studie gebruik word om die
bevindinge te bevestig en te verduidelik. Indien tot dieselfde gevolgtrekking gekom

word, word geldigheid bevestig.

Nog 'n vorm van triangulasie wat ook in hierdie studie gebruik word, is
brontriangulasie. Dit is volgens Kwansah-Aidoo (2005:43) die benutting van drie of
meer bronne om data in te samel en te bevestig. Die bronne vir hierdie studie sluit
die literatuur, argiefmateriaal van die koerante, redakteurs en nuusredakteurs van

die afsonderlike koerante in.

'n Goeie kwalitatiewe studie kan help om 'n situasie wat andersins verwarrend of
onduidelik is, te verstaan. Daarom kan betroubaarheid as 'n konsep gesien word wat
kwaliteit binne 'n kwalitatiewe studie evalueer (Golafshani, 2003:598). Geldigheid

daarenteen word gesien as 'n konstruk wat gewortel is in die prosesse en bedoelings

van 'n bepaalde navorsingsmetodologie en bied 'n gekwalifiseerde maatstaf vir
navorsing (Golafshani, 2003:599).

1.9Voorlopige hoofstukindeling

Hoofstuk 1: Inleiding, Agtergrond en Probleemstelling. Binne hierdie hoofstuk word
die agtergrond en konteks van die studie bespreek. Die probleemstelling word
duidelik gemaak en die struktuur van die studie word uiteengesit. Dit verskaf
indiepte-agtergrond oor die medialandskap en -eienaarskap in Namibié, sowel as die
veranderinge wat plaasgevind het, asook agtergrond oor Republikein, Namibian Sun
en Allgemeine Zeitung.

Hoofstuk 2: Teoretiese konteks. Dié hoofstuk sal fokus op die teoretiese
perspektiewe wat in hierdie studie van toepassing is. Die basisteorie is

agendastelling en aandag sal ook geskenk word aan nuusraming en nuuskriteria.

Hoofstuk 3: Metodes. In die derde hoofstuk sal die navorsingsbenadering en die
metodes in diepte bespreek word om te verduidelik hoe die navorser die

navorsingsdoelstellings wil bereik.

Hoofstuk 4: Resultate. In dié hoofstuk word die kwalitatiewe resultate van die
inhoudsanalise van Republikein, Namibian Sun en Allgemeine Zeitung bespreek en

vergelyk.

Hoofstuk 5: Gevolgtrekking en aanbevelings. Ter afsluiting sal dié hoofstuk die
gevolgtrekkings uiteensit deur te verduidelik hoe die navorsingsvrae beantwoord is
en hoe die doelstellings bereik is. Afleidings oor bevindings en aanbevelings sal ook
binne hierdie hoofstuk gemaak word.

HOOFSTUK 2: TEORETIESE PERSPEKTIEWE

2.1INLEIDING

In die vorige hoofstuk is die konteks en agtergrond van hierdie studie verskaf deur lig
te werp op die historiese en organisatoriese kontekste waarbinne Republikein,
Allgemeine Zeitung en Namibian Sun funksioneer. Die medialandskap en
eienaarskap in Namibié is uiteengesit en die probleemstelling, navorsingsvrae en -
doelstellings geformuleer. In hoofstuk 1 het dit aan die lig gekom hoe die Republikein
ontstaan het as politieke mondstuk. Daar is ook vasgestel hoe die Allgemeine
Zeitung bekom is en hoekom daar besluit is om die Namibian Sun te begin. In die
vorige hoofstuk is ook vasgestel wie die teikenmark vir elk van die koerante is.
Omdat die koerante in teikenmark en taal verskil, word daar in hierdie hoofstuk na

die agendastelling en raming binne die drie koerante gekyk.
In hierdie hoofstuk is die volgende navorsingsvrae van toepassing:

1.4.2 Hoe kan agendastelling gebruik word om die konstruksie en
aanbieding van nuus in die Republikein, die Allgemeine Zeitung en die
Namibian Sun te verduidelik?

1.4.3 Hoe kan nuusraming gebruik word om die konstruksie en aanbieding
van nuus in die Republikein, die Allgemeine Zeitung en die Namibian

Sun te verduidelik?

Die teoretiese perspektiewe wat in hierdie studie van toepassing is, word bespreek,
naamlik agendastelling en nuusraming. Die navorser poog om uit te vind hoe dié
perspektiewe gebruik kan word om die samestelling en die aanbieding van nuus in
die Republikein, die Allgemeine Zeitung en die Namibian Sun te verduidelik.

Om konteks te gee aan die teoretiese argumente, word die sosiokulturele
benadering, eerste bespreek. Daarna sal organisatoriese kultuur saam met die
teoretiese perspektiewe, naamlik agendastelling en raming, bespreek word. Die doel
van die literatuurstudie is om konsepte en konstrukte te identifiseer wat in die

empiriese studie gebruik kan word.

2.2SOSIOKULTURELE TRADISIE

Die sosiokulturele benadering ondersoek breedweg hoe mense (individueel of in
groepsverband) in bepaalde kontekste betekenis gee aan die wéreld (Littlejohn &
Foss, 2011:54-56). In terme hiervan word betekenis dus ook deur die media geskep
(vgl. De Fleur & Ball-Rokeach, 1989:259, 262) wat dit belangrik maak om na te vors
hoe daardie prosesse plaasvind binne bepaalde sosiale, kulturele en politieke
kontekste. Soos in Hoofstuk 1 bespreek (sien 1.1), funksioneer elk van die drie
susterkoerante binne 'n bepaalde konteks. Volgens Vobi¢ (2009) word nuuskantore
breedweg op verskillende maniere georganiseer, gegewe hul onderskeie politieke,

ekonomiese en kulturele kontekste.

Volgens Littlejohn, soos aangehaal deur Beaumont (2006:10), is 'n sosiokulturele
benadering 'n aanname dat die werklikheid nie 'n stel reéls is nie, maar eerder
saamgestel word deur ’'n proses van interaksie met groepe, gemeenskappe en
kulture. Dit word beaam deur Vygotsky, 'n Russiese sielkundige, wat in 'n studie deur
Scott (2013:1) argumenteer dat die sosiale dimensie van bewustheid primér in tyd en

feit is, terwyl die individuele dimensie sekondér en afgelei is.

Volgens Scott (2013) se interpretasie van Vygotsky (1978) se werk, word die
verstandelike funksionering van ’'n individu nie soseer deur sosiale interaksie
beinvioed nie, maar eerder deur spesifieke strukture en prosesse. Vygotsky (1978),
soos aangehaal deur McLeod (2014), het geglo taal ontwikkel deur middel van
sosiale interaksie. Dit was volgens hom die grootste maatstaf om met die

buitewéreld te kan kommunikeer.

Vygotsky se tradisie kan daarom soos volg verstaan word: Soos mense
kommunikeer, word hul kultuur voortdurend herskep. Volgens hom, soos aangehaal
deur Scott (2013), word die werklikheid deur taal geskep. In hierdie studie, waar 'n
Afrikaanse, Duitse en Engelse koerant ter sprake is, word gekyk na of en héé elke

betrokke publikasie 'n ander nuusrealiteit skep gegewe kultuurverskille,

ruimtekwessies en eienaarskap (sien 1.2).

McQuail (2000:13) se siening dat mediastudies deel is van 'n wyer veld van kulturele

studies wat wortels in die antropologie, linguistiek en geesteswetenskappe het, is in

hierdie studie van belang. Die media is dus 'n weerspieéling van 'n bepaalde
sosiokulturele konteks wat betekenis gee aan kulturele produkte en ervarings
(McQuail, 2000:367). Hierdie skrywer (2000:494) definieer kultuur ook as die
gebruike, praktyke  en betekenisse = wat  geassosieer  word met

massamediakommunikasie.

De Beer en Botha (2008:241) sé die publiek, gemeenskap en die samelewing is nie
net bloot ontvangers van nuus nie, maar hulle neem ook daaraan deel. Daar kan
daarom geargumenteer word dat Republikein, Allgemeine Zeitung en Namibian Sun
om hierdie rede die sosiale strukture wat in elkeen se sosiale kontekste voorkom,
reproduseer. Hoe meer 'n spesifieke gebeurtenis 'n gemeenskap affekteer, hoe meer
kan daaroor berig word. Daar kan ook geredeneer word dat indien elk van die
koerante meer aandag aan ’'n spesifieke gebeurtenis skenk, die publieke diskoers
ook sterker sal word. Nuus kan dan, volgens Craig en Muller (2007:365), as ’'n
sosiokulturele verskynsel beskou word wat verband hou met konsepte soos sosiale
strukture, norme en identiteit (sien 1.6).

Uit bogenoemde kan geargumenteer word dat volgens McCombs en Shaw se
model, Republikein, Namibian Sun en Allgemeine Zeitung verskillende agendas
daarstel as gevolg van hul politieke, ekonomiese en kulture kontekste. Elk van die
drie koerante ag verskillende mense as belangrik volgens die koerant se konteks.
Waar al drie die koerante die president van Namibié, dr. Hage Geingob, byvoorbeeld
belangrik ag omdat hy die president is, sal 'n hofsaak waarby 'n Duitse sakevrou
betrokke is, wat grotendeels in die Duitse samelewing bekend is, vir Allgemeine

Zeitung belangriker wees as vir Namibian Sun.

Teen hierdie agtergrond sou 'n mens kon aflei dat hoe ’'n Afrikaans-, Duits- of
Engelssprekende joernalis met dieselfde bron kommunikeer, elkeen se realiteit en
kultuur blootlé. Hoewel elke joernalis met dieselfde persoon kommunikeer, behoort
elke joernalis, vanweé sy/haar sosiale omgewing sowel as kulturele en politieke
kontekste, op verskillende kwessies te fokus. 'n Mens sou dus kon aflei die

nuushoek van elke berig behoort van mekaar te verskil (sien 2.3.2).

Soos reeds in Hoofstuk 1 gestel, handel Vobi¢ (2009:8) se studie oor die

organisering van nuuskantore binne mediakonvergensie. Hy sé elke nuuskantoor
word op 'n spesifieke manier georganiseer, gebaseer op die politieke, ekonomiese en
kulturele sosiale kontekste wat in elke spesifieke geval geld. Vobi¢ (2009:8) voer aan
die nuusbedryf het transformasie in die werkplek herontwerp sodat joernaliste vrylik
tussen druk-, uitsaai- en digitale media kan beweeg om sodoende aan die eise van

nuwe media-omgewings te kan voldoen. Terme soos “gekombineerde”, “multimedia-
", “konvergente” en “nuwe nuuskantoor” word almal beskryf as deel van die proses
wat uit die idee van nuuskantoorintegrasie spruit. Volgens Vobi€ (2009:8) beskryf
hierdie terme die samewerking en kombinasie van tegnologie, werknemers en
werksruimte tussen voorheen onafhanklike redaksionele spanne binne die gedrukte

sowel as uitsaai- en digitale media.

Hoewel elke redaksionele span steeds onafhanklik staan, bestaan samewerking en
die kombinasie van tegnologie en werksruimte ook binne NMH. Hierdie samewerking
is nie op die integrasievlak soos deur Vobi€ uiteengesit nie, maar die koerante deel
wel 'n kantoorruimte. Dit is steeds belangrik om te weet dat nuuskantore volgens
sekere kontekste georganiseer word, omdat dit elk van die koerante se agenda kan

verduidelik en daar kan vasgestel word hoe dit van mekaar verskil.

Elk van die koerante wat in hierdie studie bestudeer word, skryf in 'n ander taal en op
sy beurt sal elkeen verskillende tipe lesers trek, gegee hul kulturele agtergronde.
Soos in hoofstuk 1 (1.2.2) uiteengesit, kan daar uit die taal gesien word wie die mark

is waarvoor elk van die koerante skryf.

Vervolgens sal die argumente in hierdie studie bespreek word, naamlik
agendastelling en nuusraming. Aandag word in hierdie konteks ook geskenk aan
nuuskriteria. Die navorser sal in die empiriese deel van hierdie studie poog om aan
die hand van agendastelling en raming die konstruksie en aanbieding van nuus in

Republikein, Allgemeine Zeitung en Namibian Sun te verduidelik.
2.3RIGTINGGEWENDE ARGUMENTE

Volgens Long (2014) moet perspektiewe as modelle beskou word. Elke perspektief

maak aannames oor die gemeenskap en elkeen poog om verskeie tipes inligting oor

die gemeenskap te integreer (Long, 2014). Dit word deur Goodfriend (2015)
bevestig. Goodfriend verduidelik dat teorie 'n noodsaaklike deel van 'n raamwerk is
wat gebruik word om ’'n spesifieke maatskaplike verskynsel te organiseer en te

verstaan.

Long (2014) sé verder hierdie modelle gee betekenis aan wat individue sien en

ervaar, en elke perspektief fokus op ander aspekte van die gemeenskap.

Soos kortliks in Hoofstuk 1 genoem, word daar ook na organisatoriese kultuur gekyk
omdat elk van die koerante in ’'n verskillende taal geskryf word en omdat taal kultuur
beinvioed. Katzenbach et al. (2016:1) lig dimensies van organisatoriese kultuur uit
wat 'n invlioed op die toepassing daarvan het, naamlik gedrag en die ingesteldheid
van die belanghebbendes. Gedrag is binne hierdie raamwerk die belangrikste faktor
om verandering te verseker. Volgens Katzenbach (2016:1) is dit wat mense doen

belangriker as dit wat hulle sé of glo.

Shoemaker (1987:2, soos aangehaal deur Shiff & Francis, 2006:1) verduidelik die
produksie van nuusinhoud word deur vyf veranderlikes beinvioed, naamlik die
maatskaplike werklikheid, mediaroetine, die gedrag van joernaliste, maatskaplike en
institusionele invlioed, sowel as ideologiese posisie. Wanneer daar gekyk word na
organisatoriese kultuur, kan afgelei word dat, gegewe die feit dat die joernaliste van
die drie koerante se taal, mark en kultuur verskil, elke koerant deur bogenoemde
veranderlikes anders beinvioed sal word. 'n Duitssprekende vrou wat daarvan
beskuldig is dat sy twee mans gehuur het om haar man te vermoor, word as
voorbeeld gebruik. Volgens die maatskaplike werklikheid is die storie belangriker vir

die Duitse koerant as vir die Engelse koerant.

Sosiale en institusionele magte, sosialisering en houding, sowel as mediaroetine
hang alles af (of word beinvioed deur) wie die media finansier (Schiff & Francis,
2006:3). Sedert die integrasie van kantoorruimte binne NMH het die kultuur
verander, wat uiteraard ook in die koerante neerslag gevind het. Voor die integrasie
het elke koerant se bladuitleg byvoorbeeld verskil. Sedert die integrasie is daar
duidelike elemente wat die drie koerante verbind, soos die gebruik van groot foto’s
en die gebruik van ’'n kop, subkop, uitgeligte aanhalings en opsommings by
hoofstories. Voor die integrasie was daar ook minder kommunikasie tussen die

verskillende koerante se joernaliste. Sedertdien is dit makliker om 'njoernalis te nader

wat by dieselfde geleentheid was om seker te maak van feite indien nodig, omdat
almal in dieselfde kantoor is. Hoewel dit volgens Katzenbach moeilik is om die
kultuur te verander, is dit belangrik omdat 'n maatskappy se huidige kultuur steeds

emosionele energie en invlioed het (Katzenbach, 2016:2).

In die volgende deel van hierdie hoofstuk sal agendastelling en raming ondersoek
word om vas te stel hoe dit gebruik kan word om die konstruksie en aanbieding van
nuus in die drie koerante te verduidelik. Kategorieé sal uit die literatuur onttrek word
wat in die empiriese studie gebruik kan word om vas te stel wat die agenda is wat elk
van die koerante daarstel, en hoe dit van mekaar verskil.

Watson (2003) sé: “Research studies into agenda setting take two forms: hierarchy
studies survey all the issues on the media agenda at a given time; longitudinal
studies investigate fewer issues, possibly two or three, tracing their rise and fall over
a period of time (2003:133).”

In hierdie studie word 'n hiérargiese benadering binne die agendastellingsteorie
gevolg, omdat alle artikels wat in een maand op die eerste drie bladsye verskyn, vir
die studie gebruik word en nie net sekere artikels nie.

2.3.1 Agendastelling

Die agendastellingsteorie word voor die ramingsteorie bespreek, omdat eers
verklaar moet word hoekom ’n gebeurtenis op die agenda geplaas word. Dié teorie
vorm daarom die basisteorie en verskaf ondersteuning vir die res van die studie
(sien Vinz, 2016).

Agendastelling hou in dat die nuusmedia 'n agenda van wat as belangrik beskou
word, aan nuusgebruikers voorhou. Daardeur beinvioed die media nie hoodwendig
wat gebruikers dink nie, maar ten minste waaroor hulle dink (sien Scheufele &
Tewksbury, 2007).

Die agendastellingperspektief het met verloop van tyd verander en is deur talle
navorsers op verskillende wyses geinterpreteer. Thomas (1987:35), haal vir Walter
Lippman (1922) aan wat die perspektief opgesom as,mass communication helps to

form the images in our head. The images produced by the media create a pseudo-

environment and contribute to the formation of public opinion on issues confronting

the community.

Die pioniers van die agendastellingteorie, McCombs en Shaw (1972), beskryf die
vermoé van die media om kognitiewe veranderinge in individue te affekteer, as een

van die belangrikste aspekte van mag in massakommunikasie (Watson, 2003:129).

Volgens McCombs en Shaw (1972), soos aangehaal deur Watson (2003:128), vorm
dit wat deur die media as belangrik geag word (waaraan die media dus meer aandag
skenk) die publiek se persepsie van wat belangrik is. Die verhouding tussen media-
agendas en openbare persepsie van wat as nuuswaardig beskou word, is volgens
Watson van kardinale belang, veral as die publiek na die media kyk vir nuus
(2003:128).

Davie en Maher (2006) beskryf McCombs en Shaw as die pioniers van die
agendastellingsteorie. Vroeére agendastellingstudies van die 1940’s tot die 1960’s
het, volgens Davie en Maher (2006), voorgehou die media oefen baie min invioed
uit. Lazarsfeld, Berelson en Gaudet (1948) het bewys sosiale prosesse, en nie
mediaboodskappe nie, het eerste 'n invloed gehad tydens die Amerikaanse
presidentsverkiesing van 1940. In 'n latere studie het Berelson, Lazarsfeld, en
McPhee (1954) gevind die oppervlakkige effek van koerante en radio in die politieke

veldtog was nie so indrukwekkend nie (Davie en Méher, 2006).

In 1960, het Klapper, volgens Davie en Maher (2006), die volgende waarneming
aangebied: “[M]Jmass communication ordinarily does not serve as a necessary and
sufficient cause of audience effects, but rather functions among and through a nexus

of mediating factors.”

McQuail (2000) kyk na McCombs en Shaw (1972) se model, waar agendastelling
grotendeels in die konteks van verkiesingsveldtogte gebruik word. Agenda word
opgesom as dit wat met verloop van tyd in ’'n publikasie verskyn as gevolg van die
keuses wat deur verskeie hekwagters (insluitende joernaliste, redakteurs en

aandeelhouers) van die media gemaak word.

Thomas (1987:35) haal Lang en Lang (1968) aan wat aangevoer het die
massamedia dwing nuusgebruikers om aandag aan sekere kwessies te gee. Dit vind

geleidelik plaas en daarom is die impak daarvan aanvanklik klein. Volgens Thomas

(1987:35) het die politieke wetenskaplikes Cobb en Elder (1971) klem op die
belangrikheid van die agendabouproses gesit om kwessies te identifiseer wat ware
bekommernisse in openbare beleidsdebatte is. Volgens hierdie outeurs speel die

media ook 'n groot rol in die vorming van openbare agenda.

McCombs (1972:2) het oor die agendastellingteorie geskryf die media het die mag
om 'n gemeenskap se agenda daar te stel en die publiek se fokus op sekere
belangrike kwessies te plaas. McCombs was van mening dat die media die agenda
vir die publiek daarstel sodat opinies oor sekere kwessies gevorm kon word. Daarby
word nie bedoel die media streef meedoénloos 'n agenda na nie, maar neem eerder
op 'n daaglikse basis talle besluite om die belangrikste nuus aan die publiek uit te
wys (McCombs, 1972:2).

Volgens McQuail is daar 'n ooreenkoms tussen die orde van belangrikheid wat die
media aan sekere kwessies skenk en die orde van belangrikheid wat deur die

publiek en politici daaraan geheg word (2000:455).

Die sosioloog Robert Park (1983), soos aangehaal deur Vivian, (2006:393),
argumenteer dat die media die publiek bewus maak van wat rondom hulle gebeur en
daarom kan individue net oor 'n kwessie besorgd wees as hulle daarvan bewus is
(2006:393). As n mens dié siening in hierdie studie toepas, sou 'n mens kon
redeneer die publiek moet elk van die koerante vertrou om oor byvoorbeeld 'n
geslagsgerigte insident te berig. Met verloop van tyd kom hierdie soort voorvalle al
meer voor, tot die kwessie in die parlement bespreek word. Die media moet die
agenda dus daarstel om waarde te heg aan sulke voorvalle. Indien die media nie
hieroor berig nie, sal beleidsmakers dit nie op hul agenda plaas nie. Hoewel al drie
koerante oor geslagsgerigte voorvalle skryf, word dieselfde waarde nie aan elke
voorval geheg nie, maar sou die media glad nie daaroor berig nie, sou die publiek

dalk nooit die omvang van die probleem verstaan nie.

Die rol van die media se agendastelling strek volgens Vivian verder as nuus. Leefstyl
en waardes wat in die media weerspieél word, beinvloed nie net waaroor mense
praat nie, maar ook wat hulle doen (Vivian, 2006:394). Vivian argumenteer ook dat
individue 'n hoé mate van beheer in hul persoonlike agendas uitoefen en die media
kan gevolglik nie hul agendastelling op die publiek afdwing nie. As die publiek nie in

'n spesifieke kwessie belangstel nie, sal die kwessie nie deel word van 'n individu se

agenda nie. Media-agendas word dus nie in 'n vakuum daargestel nie en soos
hierbo uitgelig, is die media afhanklik van sy gehoor. Daarom moet die media ook
weet waaroor hul lesers wil lees om te besluit wat om te publiseer (Vivian,
2006:394).

Vivian (2006:394) beskryf intra-media agendastelling as “a phenomenon that affects
media people, who constantly monitor one another”. Hy voer aan verslaggewers en
redakteurs raak by tye meer behep met hoe ander media-instellings 'n storie hanteer

dat hulle later nie meer hul gehoor in ag neem nie (2006:394).

Davis en Robinson (1986), soos aangehaal deur McQuail (2000:455), se kritiek op
McCombs en Shaw se model, wys dat die ouer agendastellingnavorsing versuim om
die moontlike invloed van wat individue dink, in ag te neem, soos wié belangrik geag
word, waar belangrike gebeure plaasvind en hoekom sekere gebeurtenisse as

belangrik geag word.

Watson gaan verder en voer aan dat daar geen aanduiding is of die media-effek
direk of, uit die oogpunt van die media, doelbewus is nie (Watson, 2003:129). Daar
kan daarom nie vasgestel word of agendastelling deur die media beheer word, deur
die publiek, of deur belangrike individue (soos regering- en sakelui) wat as bronne vir
die media optree nie (2003:129). McQuail (2000:455) verwys na Dearing en Rogers
(1996) wat agendastelling beskryf as die deurlopende kompetisie om die aandag van
ander media, die publiek en belangrike individue te kry (2000:455).

In 1988 word die agendastellingmodel deur Everett Rogers en James Dearing
aangepas, wat drie interaktiewe agendas daarstel (Watson, 2003:129). Dit sluit in die
beleid-, publieke- en media-agenda. Volgens dié model is al drie die agendas ewe
belangrik en het dit dieselfde mag (2003:129). Kritiek wat die aangepaste model kry,
is die feit dat dit steeds lineér is en dit nie die dinamiese verhouding tussen die
agendas en die potensiaal vir konflik aandui nie (2003:129). Dearing en Rogers
(1996), soos aangehaal deur Watson, glo hoe oor 'n kwessie berig word, is net so
belangrik soos 6f daar oor die kwessie berig gelewer moet word (2003:133). Hierdie

benadering word verder in 2.3.2 binne die ramingsteorie bespreek.

Met die aangepaste model van Rogers en Dearing kan vasgestel word die
agendastellingsproses behels veel meer as bloot wat belangrik en minder belangrik

is. Watson beaam dit en sé die analise van die teorie moet eerder begin by wie se
agenda daargestel word en deur watter diskoers (2003:130). Hy verduidelik nuus en
nuusproduksie is elk 'n diskoers wat deur die ideologie van nuusvervaardigers
geanker word (2003:131). Volgens Watson hang die vlak van waar die media se
agenda ook die publiek se agenda is, grotendeels af van wat die publiek se
persepsie van ’'n spesifieke media-instelling is in terme van geloofwaardigheid
(2003:131).

Watson (2003:191) verwys na Tom Koch (1991), wat die siening uitgedaag het dat
die media die publiek se agenda daarstel. Koch sé hoofstroomverslaggewers en
redakteurs dien nie die publiek direk nie, maar eerder die ekonomiese behoefte van
die maatskappye wat hulle betaal (Watson, 2003:191). Hy verduidelik Koch (1991)
se standpunt en sé nuusinstansies bied ook advertensiespasie. Daar kan daarom
geargumenteer word dat wins 'n houvas op agendastelling het (2003:191).
Joernalistieke eensydigheid staar ook die kwessie van besigheidseensydigheid in

die gesig.

'n Paar dekades later, in 2003, beskryf James Watson 'n agenda as ’'n lys items in
volgorde van belangrikheid (2003:127). Watson gaan verder en voer aan daar moet
erken word dat daar waar kompeterende belang, mededingende ideologieé of
teenstrydige prioriteite bestaan, agendas meestal konflik veroorsaak (2003:128).
Daar kan geargumenteer word dat individue hul eie agendas het wat deur hulle
persoonlike omstandighede beinvioed word (2003:129). Hoewel die media die
grootste invlioed het, kan alle ander veranderlikes, volgens Watson, 'n individu se
persepsies en oortuigings beinvioed (2003:129). Die media as geheel kan die
persepsie van wat nuuswaardig is bepaal, maar een koerant kan nie die persepsie

van die publiek in die geheel beinvloed nie (Watson, 2003:129).

Volgens Froneman (2002:57) kan agendastelling ook beskryf word as die
hiérargiese prioritisering van nuus volgens nuuskriteria. Nuuskriteria beskryf volgens
hom die nuuswaardigheid van stories en verduidelik hoekom ’'n storie op ’'n
spesifieke plek op die agenda geplaas word (sien ook Conley & Lamble, 2006:83 en
Harrower, 2007). Froneman (2002:57) sé: “Nuus is nie soseer iets nie, dit is wat ons

as nuus beskou of wat ons as nuuswaardig beskou.” Daarom kan geargumenteer

word dat nuuskriteria die vereistes is waaraan nuus moet voldoen om as

nuuswaardig beskou te kan word (2002:57).

McCombs (1972) verduidelik in De Beer en Botha (2008:239) dat agendastelling by
die hekwagters berus. Die afleiding kan dus gemaak word dat die
agendastellingsfunksie berus by die hekwagters in die redaksies van die
susterkoerante wat in hierdie studie ter sprake is, in hierdie geval die
nuusredakteurs. Vervolgens word die elemente uiteengesit waarvolgens die agenda

van 'n publikasie geidentifiseer kan word.

2.3.1.1 Elemente van agendastelling

2.3.1.1.1 Nuuskriteria

Galtung en Ruge het in die 1960’s 'n teorie oor nuusseleksie gepubliseer wat 12
nuuswaardes gedefinieer het. Die kriteria word deur Spencer-Thomas (2005)
saamgevat en staan bekend as die tradisionele nuuskriteria van impak,
onmiddellikheid, prominensie, nabyheid, konflik, vreemdheid, en emosionele
mensestories (sien ook Clark, 2016). Hoe meer kriteria in 'n bepaalde berig
teenwoordig is, hoe meer nuuswaardig is die berig. Nuuswaardige berigte word ook
meer prominent aangebied omdat dit hoér op die nuusagenda staan. Nuuskriteria

speel dus 'n belangrike rol in agendastelling.

* Impak: Impak vereis 'n ondersoek van hoe 'n verandering in die stelsel
diegene wat betrokke is, beinvloed en wat die effek van die veranderinge is
(Clark, 2016). De Beer het intensiteitsdimensie geidentifiseer wat uit drie
elemente bestaan:

» Status quo: Froneman (2002:60) sé volgens de Beer (1982) dat
gebeure wat die status quo, of die bestaande orde, kan verander of
ontwrig is nuuswaardig.

* Omvang: Die hoeveelheid mense wat deur die gebeure geraak word
die impak of gevolge van die gebeure (Froneman, 2002:60).

* Ongewoonheid: eienaardige of unieke gebeure wat die leser se aandag
gryp omdat dit onverwags is (Froneman, 2002:60).

* Onmiddellikheid: 'n Gebeurtenis wat gister plaasgevind het, het meer

waarde as 'n gebeurtenis wat '’n maand tevore plaasgevind het (Mudd, 2014).

* Prominensie: 'n Prominente persoon, plek of gebeurtenis het ook 'n sterker
impak op die agenda.

* Nabyheid: Volgens Mudd (2014) sal 'n artikel 'n impak op lesers hé indien die
insident in die leser se nabye omgewing plaasgevind het. Dit hou nie net met
geografiese nabyheid verband nie, maar ook met psigologiese en emosionele
afstand. De Beer het ook afstandsdimensie identifiseer wat uit drie elemente
bestaan:

* Psigies-sosiaal: Froneman (2002:59) verwys na de Beer (1982) wat sé
dieafstandsdimensie verwys na mense wie jy ken of persone wat
psigies-sosiaal naby aan jou as leser is

* Tydsgewys: Hoe lank terug het die gebeurtenis plaasgevind.

* Geografies: Geografiese afstand verwys na die fisiese afstand tussen
die leser en die gebeurtenis (Froneman 2002:59).

» Konflik: Lesers hou van stories waarby konflik betrokke is. Volgens Mudd is
dit in die mens se geaardheid om kant te wil kies (2014).

* Vreemdheid: 'n Ongewone gebeurtenis of 'n skandaal trek ook meer aandag.

* Mensestories (emosionele impak): Die emosionele impak wat 'n sekere

situasie op lesers kan hé.

2.3.1.1.2 Onderwerp
McCombs het gesé die media is binne dié teorie nie net beperk om die publiek se
aandag op ’'n sekere onderwerp te fokus nie, maar ook om die begrip van en

perspektief op die onderwerp in die nuus te beinvioed (McCombs, 1972:5).

Volgens Hari Kudchadkar (2015) is daar 'n verskeidenheid onderwerpe wat in
verskillende joernalistiecke beats opgedeel kan word. Beats wat algemeen in die
media gevind word, sluit in landbou, vermaak, misdaad, howe, ekonomie, politicke
en owerheidsake (internasionaal, nasionaal, provinsiaal en plaaslik), gesondheid,
ontwikkeling, buitelandse nuus, onderwys/skole en sport (sien Kudchadkar, 2015;
Rodgers, 2017).

By NMH fokus koerante grotendeels op beats soos politiek, howe, misdaad,

ongelukke, gesondheid en besigheidsnuus. Algemene nuus word in al NMH se

31



publikasies gevind en sluit gemeenskapsnuus en minder belangrike gebeure in.

2.3.1.1.3 Plasing
Volgens Froneman (2002:64) oefen die redaksie sy agendastelling- en
hekwagterfunksie uit deur byvoorbeeld 'n bepaalde item as hoofberig op 'n bladsy te

gebruik.

Volgens Cox (2014:1) kan die prioritisering van nuusitems navorsers help om vas te
stel hoe 'n mediahuis lesers betrek. Volgens die agendastellingteorie bepaal die
mediahuis die belangrikheid van sekere berigte deur dit op 'n sekere bladsy te

publiseer.

Hoe prominent 'n berig aangebied word, kan ook duidelikheid gee oor die agenda
wat daargestel word. Shoemaker en Reese (1996:5-6) verduidelik dat 'n meer
nuuswaardige gebeurtenis meer prominent in die media geplaas sal word. 'n
Belangrike artikel sal op die voorblad gepubliseer word, terwyl 'n minder belangrike

artikel op die binneblaaie van 'n koerant gepubliseer sal word (1996:5).

'n Skrywer van Creative Bloq (2014), Chris da Sie, skryf op dié webwerf die
Westerse kultuur word geleer om van links na regs te lees en daarom van links na
regs te fokus. Hy verwys na Edmund Arnold, wat beskou word as die patriarg van
moderne koerantontwerp en geglo het dat enige medium (in hierdie geval 'n koerant)
in vier kwadrante verdeel kan word. Dit sluit in die primére optiese gebied, die
sterker braakgebied (“fallow”), die swakker braakgebied en die terminale gebied
(2014). Die primére optiese gebied val dus links bo, gevolg deur die sterker
braakgebied regs bo. Die fokus gaan vandaar na links onder (die swakker
braakgebied) en laastens na regs onder, die terminale gebied (2014). Waar ’n berig

op 'n blad geplaas word, is daarom ook van kardinale belang.

2.3.1.1.4 Ruimte
Hoe meer ruimte op 'n bladsy aan 'n betrokke gebeurtenis afgestaan word, hoe
belangriker is die berig. Addisionele faktore soos groter koppe en bygaande foto’s is

ook sleutelfaktore om vas te stel wat belangriker is. Dit sal inligting weergee oor hoe

belangrik 'n publikasie 'n berig ag en dus hoe hoog dit op die agenda geplaas word.
Cox (2014:1) sé navorsing dui daarop dat lesers meer aandag aan nuusitems gee
wanneer meer spasie (ruimte) daaraan toegeken word. Volgens haar dui die
hoeveelheid ruimte wat aan artikels toegeken word aan wat as belangriker geag
behoort te word (Cox, 2014).

Talle visuele elemente kan bydra tot die hoeveelheid spasie wat aan 'n betrokke
gebeurtenis afgestaan word. Die elemente is deur Tankard (2001) geidentifiseer en
verskil van die res van die nuusstorie. Die meganismes is:

» Koppe (opskrifte) en subkoppe: Morgon (1977) soos deur Conley en Lamble
(2006:107) sé navorsing dui daarop dat lesers gelei word deur die gebruik van
groter koppe en die gebruik van subkoppe. Die gebruik van groter koppe en
subkoppe dra by tot hoe die belangrikste nuus voorgestel word. Dit kan
weerspieél of die betrokke onderwerp hoog op die agenda geplaas word.

* Foto’s en foto-onderskrifte: Foto’'s in die algemeen trek aandag. Groter
foto’ssal daarom meer aandag trek, terwyl die onderskrif konteks gee oor wat
in die foto gebeur (2006:107).

» Grepe en prikke: Uitgeligte aanhalings breek teks in kleiner dele op. Dit help
om ’'n belangrike aanhaling op die voorgrond te plaas.

» Grafika en statistieke: Dit kan gebruik word om baie inligting, veral syfers,

makliker aan te bied.

2.3.1.1.5 Opvolge

Volgens Vivian vertrou die publiek die media om deur die gebeure van die dag te sif
en dit in volgorde van belangrikheid te rangskik (2006:394). Die voortsetting van
kwessies lei tot die belangrikheid van 'n kwessie. Opvolge, volgens Vivian, bewys

aan die publiek dat die storie steeds belangrik en relevant is (2006:394).

NMH se drie dagblaaie het byvoorbeeld gedurende Junie 2013 elk oor dieselfde
insident berig — ’'n kroeggeveg op Gobabis. Die feit dat al drie koerante meer as een
keer oor die spesifieke gebeurtenis berig gelewer het, kan die publiek oortuig dat dit
'n belangrike storie is (sien 1.8.2). Daarom kan geargumenteer word dat tyd 'n
invioed op publieke persepsie het. Die berig mag aanvanklik nie as baie

nuuswaardig beskou word nie, maar daar kan wel geargumenteer word dat die

publiek se persepsie beinvioed sal word indien dit herhaal word — juis omdat die

publiek hom tot die media wend vir nuus.

2.3.1.1.6 Genre
Carina Ihlstrom en Jonas Lundburg (2004:52) verwys ook na genre as 'n belangrike
element van agendastelling en verduidelik dat dit deur vorm en ooreenkomste in
struktuur (binne ’'n semantiese konteks) gekarakteriseer word (2004:52). Genres
(sien ook bbc.com, 2014) sluit in:
* Onderhoudsartikel — ’'n langer item met die bedoeling om een persoon se
ingesteldheid oor 'n spesifieke kwessie te belig.
* Nuusberig — Verskaf inligting oor aktuele gebeurtenisse van algemene belang
vir lesers.
* Nuusanalise — Die interpretasie van ’'n spesifieke onderwerp of gebeure in die
koerant.
» Hoofartikel — Gee die standpunt van die koerant weer oor 'n kwessie wat die
koerant as belangrik beskou.

* Rubriek —’n Persoonlike item wat die mening van die skrywer weergee.

Elke genre bestaan uit verskeie stelle reéls en volgens Julia Lavid et al. verskil
genres in talle opsigte. Waar die hoofdoel van ’'n nuusberig informatief is,
argumenteer Lavid dat 'n hoofartikel meer analities en evaluerend van aard is
(2002:5). Dev Sukumar (2013) beaam hierdie mening en sé die doel van 'n

nuusberig is om die nuus so direk moontlik weer te gee.

Genres kan ook bydra tot die bepaling van die agenda wat elke koerant daarstel,
omdat sekere genres meer gewig aan 'n onderwerp gee. Nuusberigte en hoofartikels

dra byvoorbeeld meer gewig as 'n rubriek.

2.3.1.2 Samevatting
Uit die bogenoemde is dit duidelik dat om vas te stel watter agenda deur elk van die
dagblaaie daargestel word, gekyk moet word na die volgende:

* Wat is die onderwerp van die nuusitem?

* Hoe prominent is die item aangebied?

* Hoeveel spasie word aan 'n artikel afgestaan?
» Tot watter mate is die gebeure opgevolg?

* In watter genre val die nuusitem?

Volgende in hierdie hoofstuk gaan nuusraming as teorie ondersoek word om vas te
stel hoe dit gebruik kan word om die konstruksie en aanbieding van nuus in

Republikein, Allgemeine Zeitung en Namibian Sun te verduidelik.

2.3.2 Nuusraming as teorie

Nuusraming binne die agendastellingteorie word beskryf as die seleksie van sekere
tematies-verwante nuuseienskappe vir insluiting op die media-agenda (Fourie,
2008:239). Volgens Alberto Ardévol-Abreu is nuusboodskappe teks en visuele
strukture wat gebou word uit 'n sekere perspektief deur professionele individue
(joernaliste) wat 'n raamwerk ('n nuusraam) vir die gehoor (lesers) skep wat aan dié
boodskappe blootgestel word (2015:423). Ardévol-Abreu (2015:423) verduidelik
rame vestig die gehoor se aandag op sekere aspekte van die werklikheid ten koste
van ander. Om die rame te definieer, moet gekyk word na watter inligting ingesluit

word en watter uitgelaat word.

Volgens McQuail (2000:463) verwys raming na die manier waarop nuusinhoud
geskep word, terwyl McCombs raming sien as die dominante oogpunt van 'n
objek wat deur die persepsie van die publiek en die begrip van die sosiale
wéreld beinvloed (2006:173) word.

Joernaliste moet 'n verstaanbare storie vertel wat beinvioed word deur tyd- en
ruimte- beperkings. Hulle moet die werklikheid raam deur te besluit wat is
nuuswaardig en wat nie (Ardévol-Abreu, 2015:425), en dit dan vanuit ’'n
nuuswaardige hoek aanbied. Terwyl rame as ekonomies, polities, globaal,
konserwatief of liberaal geidentifiseer kan word (sien 2.3.2.1), word dit volgens
Joshua Delung (2009) ook deur nuuskriteria soos impak, onmiddellikheid, nabyheid,

konflik, vreemdheid en menslike belang beinvioed (sien 2.3.1.1.1).

Die ramingsproses begin wanneer sekere aspekte van 'n gebeurtenis gekies word
bo ander. Volgens Gamson en Modigliani (1987,in Ardevol-Abreu, 2015:143), word

'n raam geskep en kan dit gesien word as ’'n sentrale organiserende idee wat

betekenis bied deur die gebeure van die dag vanuit 'n sekere perspektief aan te bied
(2015:143).

Volgens Briggemann (2014:2) is rame patrone van interpretasie wat gewortel is in
kultuur en wat deur die individu geartikuleer word (sien Gamson, Croteau, Hoyness
& Sasson, 1992:383; Entman, 1993; Pan & Kosicki, 2003; Reese, 2007; Van Gorp,
2007). Entman (1993, soos aangehaal deur Briggemann, 2014:4) sluit hierby aan.
Hy het gesé publieke akteurs (bronne) stuur ’'n strategies geraamde boodskap uit.
Joernaliste raam inligting vanuit n spesifieke perspektief. Mediagebruikers raam op
hul beurt die inligting wat hulle ontvang wanneer hulle dit vanuit 'n spesifieke

perspektief interpreteer.

Gamson et al. (1992:384), in Briggemann (2014:4), is van mening dat raming die
oorbruggingskonsep tussen die kognitiewe en die kulturele is. Rame struktureer

patrone van interpretasie, sowel as patrone van voorstelling.

Benewens hierdie joernalistieke rame, is daar 'n ander bron van nuusrame, naamlik
voorspraakrame. Net soos joernaliste rame skep, skep bronne ook rame. Volgens
Druckman (2001), soos deur Sebastian van Baalen (2013:14), kan amptelike bronne
'n merkwaardige invloed hé op hoe gebeurtenisse en kwessies in die nuus geraam

word.

Volgens Briggemann kompeteer bronne tydens raming en afhangend van die mag
van ’'n betrokke bron, wat die interpretasie van die gehoor kan beinvloed, kan dit

nuusrame vorm (sien Benford & Snow, 2000; Hangogli: 2012).

Tog sé Briggemann (2014:5) media-inhoud weerspieél bronne nie bloot nie en dat

media-inhoud eerder 'n versameling rame insluit.

Reese (2001:11) meen rame is deel van simbole en laat mense toe om die sosiale
wéreld op 'n betekenisvolle manier te struktureer. Die media is daarom deel van die
stelsel wat rame skep en oordra, maar is nie alleen verantwoordelik daarvoor nie.
Volgens Ardevol-Abreu speel die ontvanger (leser), die teks en die kultuur ’'n rol in
wat binne 'n raam verstaan word en word daar tussen media-rame en gehoor-rame
onderskei (2015:425).

Ardevol-Abreu sé mediarame is eienskappe van die nuus en word gebou deur die
gebruik van die media se eie hulpbronne om die gebeurtenis te organiseer
(2015:431).

Reese (2003:11) som raming in sy eie definisie op as beginsels van organisering wat
sosiaal gedeel word en waarmee volgehou word oor tyd. Hy meen die
organiseringsfunksie van raming doen aan die hand dat 'n aktiewe proses plaasvind
in die skep van betekenis en dat rame ook simbolies te werk gaan om die sosiale

wéreld betekenisvol te struktureer (Reese, 2003:11).

Rame kan ook as abstrakte beginsels gesien word en Reese (2003:14) verduidelik
rame dien as instrumente van interpretasie wat deur media-teks werk om sosiale
betekenis te struktureer. Hier beklemtoon hy spesifiek die sosiale konteks waarin die
raam bestaan en argumenteer ook dat die beginsels wat lei tot die insluiting of

uitsluiting van inligting ewe belangrik is.

Reese (2003:11) bespreek ook die beginsels wat die sukses van rame bepaal en
meen die sukses van rame hang af van hoe goed dit inligting kan selekteer en

organiseer.

Verder onderskei hy tussen kognitiewe en kulturele organisasiemetodes van raming
(Reese, 2003:12). Terwyl die kognitiewe raam die leser op 'n sekere wyse laat
nadink oor 'n bepaalde sosiale verskynsel en ons persepsie oor 'n spesifieke
kwessie organiseer, skep 'n kulturele raam ’n verstandhouding wat lank nadat die
inligting gedeel is, steeds mee volgehou word. Met verwysing na die sosiokulturele
tradisie kan die wyse waarop rame kultureel en sosiaal gedeel word, verder

verduidelik word.

Reese argumenteer dat volhoubare rame verbind is aan mekaar of gekoppel word

aan belangrike kwessies wat voortduur oor tyd en gebeure (Reese, 2003:15).

Hy (2003:17) verduidelik verder '’n raam moenie gereduseer word tot 'n enkele
onderwerp nie, maar dat die opsetlike organisering van simboliese elemente, wat
beklemtoon en verbind word aan ’'n groter kulturele idee, ook in ag geneem moet
word. Volgens hom behels die strukturering van 'n raam se betekenis nie net die
insluiting of weglating van inligting nie, maar die selektering van inligting dien ook ’'n

sekere doel en word voorgestel as 'n logiese weglating.

Joernalistieke ramingspraktyke beskryf volgens Briggemann (2014:6) wat
joernaliste doen wanneer hulle mediateks produseer wat sekere rame insluit en
ander uitsluit. Ramingspraktyke 1é daarom volgens hom op ’'n kontinuum tussen

raaminstelling (“frame setting”) en raamsending (“frame sending”).

Dié terme is deur Semetko en Camel (1997) geinspireer wat tussen “agenda-
setters” en “agenda-senders” onderskei het. Volgens Briggemann (2014:6)
beinvioed joernaliste nie net die media-agenda nie. Hulle skryf nie net oor sekere

onderwerpe nie, hulle definieer ook belangrike kwessies.

Raaminstelling behels dat joernaliste nuus raam wat strook met hul persoonlike
interpretasie van ’'n spesifieke kwessie. Raamsending behels dat joernaliste
staatmaak op rame wat deur verskillende bronne aangebied word (Briiggemann,
2014:7).

Volgens Hagen (1993), Kopplinger, Brosius en Staab (1991), soos aangehaal deur
Briiggemann (2014:7) word bronne deur joernaliste gebruik om aanhalings te

verskaf wat die bron se siening verteenwoordig.

Daarteenoor kan geargumenteer word dat die prominente teenwoordigheid van rame
in nuusinhoud wat nie met ’'n joernalis se persoonlike interpretasie strook nie, 'n sterk

aanduiding van raamsending is.

Op empiriese viak sal raaminstelling en raamsending teenwoordig wees in
nuusinhoud. Ook Entman (1993) het gesé dit is waaroor raming gaan. Binne die
agendastellingsteorie kan dit bydra om vas te stel hoe die belangrikste nuus van die

dag aan mediagebruikers voorgestel word.

Fishman (1997) en Tuchman (1978) is, volgens Briiggemann van mening dat tot die
mees objektiewe joernaliste ook aan die sosiale konstruksie van die werklikheid
bydra (2014:8).

De Vreese (2005:53) sé daar bestaan nie juis konsensus oor hoe rame in die nuus
geidentifiseer kan word nie. “[P]Jrevious research on frames in the news shares little
conceptual ground and most studies draw on tentative working definitions or
operational definitions of frames designed for the purpose of the specific study.”

Verskeie navorsers het egter in die laaste sowat 'n dekade meer duidelikheid hieroor

gebring. Die elemente waarvolgens 'n mens rame kan identifiseer, word vervolgens

bespreek.

2.3.2.1 Elemente van nuusraming

Cappella en Jamieson (1997) stel vier kriteria voor waaraan 'n raam moet voldoen:
Dit moet identifiseerbare, konseptuele en linguistiecke kenmerke hé. Vierdens moet
dit ook algemeen waargeneem word in die joernalistieke praktyk. Rame moet op 'n

betroubare wyse van mekaar onderskei kan word. 'n Raam moet 'n

verteenwoordigende geldigheid hé en deur ander erken word (de Vreese, 2005).

2.3.2.1.1 Nuushoeke

Nuusrame kan dikwels geidentifiseer word deur na die nuushoek van ’'n storie te kyk.
Volgens Bruggemann (2014:5, met verwysing na De Vreese, 2002 en De Vreese,
2005), word daar tussen generiese en kwessiespesifieke rame onderskei.
Kwessiespesifiecke rame fokus op spesifieke onderwerpe of nuusgebeurtenisse
teenoor generiese rame wat op verskeie onderwerpe fokus, wat oor 'n tydperk strek
en kan verskillende kulturele kontekste insluit (sien de Vreese, 2001:108-109). Hy
verwys na Galtung en Ruge (1965) wat gesé het generiese rame weerspieél
joernalistieke roetine. In hierdie studie is generiese rame van toepassing om binne
verskeie onderwerpe die nuushoek te vind, om sodoende te kan vasstel hoe nuus
geraam word en hoe dit tussen die susterkoerante verskil of ooreenstem.

Semetko en Valkenburg (2000) identifiseer volgens Bruggemann (2014:5) konflik,
mensestories, ekonomiese nagevolge, moraliteit, politiek en verantwoordelikheid as
generiese rame:

» Konflik: Hierdie -raam beklemtoon byvoorbeeld konflik tussen individue of
groepe wat lesers se belangstelling prikkel (Semetko & Valkenburg, 2006:95).
Dit sluit besonderhede oor oortredings, misdadigers en slagoffers in.

* Mensestories: Hierdie raam kan herken word aan 'n emosionele invalshoek
wanneer gebeure voorgestel word. Dit gee 'n “menslike gesig” aan die storie
(Semetko Valkenburg, 2006:95). Dit word geken aan emosiebelaaide
byvoeglike naamwoorde en visuele inligting (Semetko & Valkenburg,
2006:95). Die raam word gebruik om emosie uit te lok, byvoorbeeld simpatie,
hartseer of woede. Dit beklemtoon hoe mense of individue geraak word

deur 'n voorval en ook hoe hulle dit ervaar. Semetko en Valkenburg (2006:95)

meen stories wat so geraam word, kan inbreuk maak op die betrokkenes se
privaatheid.

Ekonomiese gevolge: Neuman et al.(1992, soos aangehaal deur Semetko &
Valkenburg, 2006:96) sé stories is volgens hierdie raam gebeure met
ekonomiese gevolge vir die individu, groep of instelling en die storie wys dit
uit. Hierdie raam fokus op enige finansiéle kwessie waarby koste, wins en
ekonomiese gevolge betrokke is (Semetko & Valkenburg, 2006:96).

Moraliteit: Hierdie raam kontekstualiseer die kwessie of gebeure binne morele
voorskrifte of godsdienstige beginsels (Semetko & Valkenburg, 2006:96).
Volgens Neuman et al.(1992, soos aangehaal deur Semetko & Valkenburg,
2006:96) gebruik joernaliste dikwels die stem van belangegroepe en word
hulle aangehaal wanneer 'n morele oordeel gefel word.

Verantwoordelikheid: Hierdie raam plaas die verantwoordelikheid vir ’'n
kwessie of 'n probleem voor die deur van ’n individu, groep of dikwels die
regering wat ’'n oplossing vir die probleem moet vind (Semetko & Valkenburg,
2006:96).

Polities: Die politiecke raamwerk word gekenmerk deur politieke partye se
standpunt oor die betrokke onderwerp. Politieke raamwerke kan ook gesien

word wanneer beleidskeuses binne die parlement gemaak het.

2.3.2.1.2 Meganismes

Gamson en Modigliani (1989) identifiseer metafore, voorbeelde, idiome en beelde as

ramingsinstrumente.

Dit sluit aan by van Tankard (2001) se meganismes om ’'n nuusraam te identifiseer

en sluit die volgende in:

Inleidingsparagrawe: Inleidingsparagrawe moet die sleutelnuuswaarde in die
artikel identifiseer om lesers se aandag te trek, hetsy dit ongewoon is of
konflik kan aanhits (Conley & Lamble, 2006:108).

Die bronne wat in 'n storie aangehaal word: Feite wat in 'n betrokke artikel
gepubliseer is, moet deur bronne bevestig word om die geloofwaardigheid
van 'n berig te verhoog. Joernaliste moet tydens die
nuusinsamelingsproses 'n lys van geskikte bronne identifiseer om ’'n

onderhoud mee te voer (2006:120). Eerstehandse inligting sal meer

geloofwaardig wees as tweedehandse inligting. Dit kan die hoek van die

gebeurtenis bepaal.

2.3.3 Samevatting
Uit die bogenoemde is dit duidelik dat om vas te stel hoe nuus deur elk van die
dagblaaie geraam word, gekyk moet word na die volgende:

* Meganismes soos uiteengesit in paragraaf 2.3.2.1.1; en

* Nuushoeke, soos uiteengesit in paragraaf 2.3.2.1.2.

In hierdie hoofstuk is die teoretiese perspektiewe en rigtinggewende argumente in
diepte bespreek om vas te stel hoe agendastelling en nuusraming gebruik kan word
om die konstruksie en aanbieding van nuus in Republikein, Allgemeine Zeitung en
Namibian Sun te verduidelik. Vir hierdie doel is elemente van agendastelling en

raming uit die literatuur onttrek.

In die volgende hoofstuk word die navorsingsbenadering en -metode uiteengesit om
te verduidelik hoe die teorie in die empiriese studie toegepas gaan word om die

navorsingsvrae te beantwoord.

HOOFSTUK 3: METODE

3.1INLEIDING

In die vorige hoofstuk is die teoretiese perspektiewe van die studie uiteengesit. Die
sosiokulturele benadering is as metateorie bespreek, terwyl die agendastelling- en
ramingsteorieé in diepte ondersoek is. Hierdie ondersoek na die literatuur skep die

raamwerk vir die empiriese deel van hierdie studie.

In Hoofstuk 3 sal die navorsingsbenadering en -metodes wat gebruik word om vas te
stel hoe elkeen van die koerante die gebeure van die dag waarneem en aanbied,
bespreek word. Aandag sal ook geskenk word aan triangulasie, betroubaarheid en
geldigheid.

3.2 DIE KWALITATIEWE NAVORSINGSBENADERING

Hogan, Dolan en Donnelly (2009:3) beskryf 'n kwalitatiewe benadering tot navorsing
as die ondersoek van kultuur, gemeenskappe en gedrag. Hierdie skrywers haal
Marshall en Rossman (2006) aan, wat daarop wys dat kwalitatiewe navorsing
pragmaties is, geinterpreteer kan word en gegrond is op die ervaring van mense.
Kwalitatiewe navorsing poog verder om gedrag te verstaan deur mense se waardes,

geloof en emosies te leer ken (Hogan et al., 2009:5).

Babbie en Mouton (2001) verwys na hierdie benadering as 'n breé metodologiese
benadering wat fokus op die bestudering van sosiale aksie deur gebruik te maak van
'n verskeidenheid nie-kwantitatiewe metodes (2001:271). Hulle definieer die
kwalitatiewe paradigma as 'n benadering wat sosiale aksies en prosesse binne hul
natuurlike konteks bestudeer (Babbie& Mouton, 2001:271). Die natuurlike konteks is
van belang omdat die navorser die sosiale verskynsel of proses bestudeer terwyl

kommunikasie plaasvind in daardie omgewing.

Kwalitatiewe navorsing gebruik woorde eerder as syfers wat na kwantitatiewe
navorsing verwys. Kwantitatiewe navorsing, volgens Patton en Cochran (2002:3), is
hoofsaaklik die navorsingsterrein van die natuurwetenskappe terwyl kwalitatiewe

navorsing veral in navorsing in die sosiale wetenskappe van toepassing is.

Kommunikasie binne die kwalitatiewe benadering word deur Babbie en Mouton
(2001:41) beskryf as 'n doelgerigte, komplekse en kreatiewe proses van ontwikkeling
en word gesien as 'n kontekstuele verskynsel wat plaasvind in 'n sosiale,

interaktiewe en interverwante werklikheid.

Die doel van kwalitatiewe navorsing is dan om die ervaring en die houding van
diegene wat betrokke is, te verstaan en wetenskaplike antwoorde te kry op vrae oor
die wat, hoe of hoekom. Die ontleding van literatuur/teorie verskaf die raamwerk vir

kwalitatiewe navorsing (Patton & Cochran, 2002:3).

In hierdie studie word ondersoek wat die agenda is van drie Namibiese
susterkoerante met dieselfde eienaar en 'n gedeelde kantoorruimte, en hoe elkeen
die nuus teen die agtergrond van ’n eie kultuur raam. Groter begrip is dus die doel,

wat die kwalitatiewe benadering hoogs geskik maak.

In die kwalitatiewe navorsingsbenadering van hierdie studie sal 'n deduktiewe
invalshoek gevolg word. Volgens Trochim (2006) beteken 'n deduktiewe invalshoek
'n navorser werk vanuit 'n breé invalshoek (literatuurontleding, ontleding van teorieé)
en maak dit dan van toepassing op 'n spesifieke situasie waar spesifieke afleidings

gemaak word.

3.2.1 Triangulasie, geldigheid en betroubaarheid

Triangulasie kan beskryf word as die proses wat kwalitatiewe navorsers gebruik om
die geldigheid van hul studies te bepaal (Guion, 2002:1). Basiese metodes van
triangulasie kan toegepas word om bevindings te verifieer (Guion, 2002:1).

Kennedy (2009) som triangulasie op as die bekragtiging van data deur
kruisverwysing van meer as twee bronne. Dit toets die konsekwentheid van
bevindinge wat verkry is. Cohen en Crabtree (2006) verwys na Denzin (1978) en
Patton (1999) wat vier tipes triangulasie geidentifiseer het, naamlik
metodetriangulasie, bron-, analitiese en teoretiese triangulasie. Guion, Diehl en
McDonald (2011:2) beskryf metodologiese triangulasie as die gebruik van verskeie
kwalitatiewe of kwantitatiewe metodes wat met mekaar vergelyk word om vas te stel
of dieselfde of soortgelyke resultate gevind word. Indien die gevolgtrekkings uit elk
van die metodes dieselfde is, word geldigheid bevestig (sien ook Denzin, 1978, en
Patton, 1999, soos aangehaal deur Cohen & Crabtree, 2006).

Metodologiese triangulasie word in hierdie studie toegepas deur verskillende

dataversamelingsbronne te gebruik, naamlik:

e ’'n Literatuurstudie;
e Onderhoude met die redakteurs van elk van die dagblaaie en
e Ontleding van amptelike dokumente van die drie koerante, sowel as

dieanalise van geselekteerde inhoud van elk van die koerante.

Die geldigheid van 'n studie verwys volgens Phelan en Wren (2005) na hoe goed 'n
toets meet wat dit veronderstel is om te meet. Betroubaarheid daarteenoor is die
mate waarin ’'n assesseringsinstrument stabiele en konsekwente resultate produseer
(Phelan & Wren, 2005). Geldigheid en betroubaarheid is van groot belang, omdat
betroubaarheid alleen nie voldoende is nie. 'n Goeie kwalitatiewe studie kan help om
'n situasie wat andersins verwarrend of raaiselagtig is, te verstaan. Daarom kan
betroubaarheid as 'n konsep gesien word wat kwaliteit binne 'n kwalitatiewe studie
evalueer (Golafshani, 2003:598). Geldigheid daarteenoor word gesien as 'n konstruk
wat gegrond is in die prosesse en bedoelings van ’'n bepaalde
navorsingsmetodologie en bied ’'n gekwalifiseerde maatstaf vir navorsing
(Golafshani, 2003:599).

Brontriangulasie is in hierdie studie van toepassing en volgens Cohen en Crabtree
(2006) behels dit dat verskillende bronne gebruik word om ’'n verskynsel te
ondersoek. In hierdie studie is benewens die teoretiese bronne, ook argiefmateriaal
en koerantinhoud ontleed, en is onderhoude met redakteurs gevoer om hul

perspektief te verkry.

Vir akkurate resultate moet die kwalitatiewe navorser onbevooroordeeld wees in die
beskrywings en interpretasies en dit is waarom daar soveel druk op die navorser

geplaas word in terme van objektiwiteit, s& Babbie en Mouton (2001:273).

3.3NAVORSINGSMETODES
Die metodes wat in hierdie studie gebruik word, is in Tabel 2 hieronder saamgevat

met die ooreenstemmende navorsingsdoelstellings en hoofstukke:

Tabel 3: Navorsingsdoelstellings

Navorsingsdoelstellings

Navorsingsmetode

Hoofstuk

Doelstelling 1

Om aan die hand van amptelike
dokumentasie en argiefmateriaal vas te stel
wat die historiese en organisatoriese konteks

is waarbinne die koerante uitgegee word.

Literatuurstudie

Hoofstuk 1

Doelstelling 2

Om deur middel van 'n literatuurstudie vas te
stel hoe agendastelling gebruik kan word om
die konstruksie en aanbieding van nuus in
die Republikein, die Allgemeine Zeitung en
die Namibian Sun te verduidelik.

Literatuurstudie

Hoofstuk 2

Doelstelling 3

Om deur middel van 'n literatuurstudie vas te
stel hoe nuusraming gebruik kan word om
die konstruksie en aanbieding van nuus in
die Republikein, die Allgemeine Zeitung en

die Namibian Sun te verduidelik.

Literatuurstudie

Hoofstuk 2

Doelstelling 4

Om deur middel van 'n kwalitatiewe
inhoudsanalise van die Republikein,
Namibian Sun en die Allgemeine Zeitung vas

te stel hoe die nuus aangebied word.

Inhoudsanalise

Hoofstuk 4

Doelstelling 5

Om deur diepte-onderhoude vas te stel hoe
die ooreenkomste en verskille in die
aanbieding van nuus in die Republikein, die
Allgemeine Zeitung en die Namibian Sun

verduidelik kan word.

Semi-
gestruktureerde-

onderhoude

Hoofstuk 4

3.3.1 Literatuurstudie

In die literatuurstudie (sien 1.8, 2.3.1 en 2.3.2) is beskikbare literatuur soos boeke,
die

koerantberigte,

internetbronne en joernale, asook argivale bronne oor

maatskappy bestudeer.

Onwuegbuzie, Leech en Collins (2012:1) meen ’'n literatuurstudie is die belangrikste

stap van die navorsingsproses. Hulle sien die literatuuroorsig as 'n komplekse

proses wat beskryf kan word as ’n interpretasie van 'n seleksie van gepubliseerde
en/of ongepubliseerde dokumente wat beskikbaar is van verskeie bronne oor ’'n
spesifieke onderwerp wat optimale opsomming, ontleding, evaluering, en sintese van
die dokumente behels. 'n Literatuurstudie is in hierdie studie van belang om ’'n
teoretiese raamwerk te skep en elemente te onttrek wat in die empiriese studie
gebruik kan word (sien 2.3.1.1 en 2.3.1.2). Die literatuurstudie is dus uitgevoer om
uit te vind wat die konteks is waarbinne Republikein, Allgemeine Zeitung en
Namibian Sun uitgegee word, sowel as om vas te stel hoe die beginsels van
agendastelling en nuusraming gebruik kan word om die aanbieding van nuus in die

koerante te verduidelik.

Die navorser kon geen studie vind wat soortgelyk is aan hierdie een nie. Studies wat
egter van waarde is vir hierdie studie, sluit in Maxwell McCombs en Donald Shaw se,
“Agenda-setting function of mass media”, (2006) in. Ook DA Reese se, “Framing as
a theory of media effects” (2001), en DA Scheufele en D Tewksbury se, “Framing,
agenda setting and priming: The evolution of three media effects” (2000) is gebruik.
Hierdie navorsers het die teoretiese perspektiewe uiteengesit waaruit elemente vir

die empiriese deel van die studie onttrek kon word.

3.3.2 Kwalitatiewe inhoudsanalise

Kwalitatiewe inhoudsanalise en onderhoude is as instrumente gekies vir die
empiriese deel van hierdie studie. 'n Inhoudsanalise is een van talle kwalitatiewe
metodes wat gebruik word om data te ontleed en die betekenis daarvan te
interpreteer (Elo et al., 2014:1). Die spesifieke navorsingsmetode verteenwoordig 'n
sistematiese en objektiewe manier om die verskynsels te beskryf. Die metode sal
gebruik word om te kyk na hoe nuus aangebied word, om te kyk hoe dit geraam is
en watter agenda die koerante gevolglik stel. Daar sal uiteindelik 'n vergelyking
getref kan word tussen hoe die drie koerante nuus waarneem en aanbied en ook

hoe dit van mekaar verskil, al dan nie.

Die kwalitatiewe inhoudsanalise is gekies as navorsings metode omdat dit op die
latente of verskuilde betekenis van inhoud fokus (Du Plooy, 2009:220). Volgens haar
fokus dié benadering en metode spesifiek op die wyse waarop betekenis oorgedra
word deur boodskappe binne die konteks waarin die kommunikasie plaasvind. Die

metode is daarom gepas vir die studie waar gekyk word hoe Republikein,

Allgemeine Zeitung en Namibian Sun nuus raam.

Hoewel hierdie studie se navorsingsbenadering kwalitatief van aard is, word
kwantitatiewe elemente soos frekwensietabelle wel in die studie gebruik om vas ste
stel hoeveel keer daar oor sekere onderwerpe geskryf word en watter nuuskriteria

betrokke is, ensovoorts.

Binne agendastelling is plasing, ruimte, genre en opvolgartikels as kategorieé
onttrek. Binne raming is die hoek van die artikel en meganismes as kategorieé
onttrek (sien 2.3.1.1 en 2.3.1.2).

3.3.2.1 Navorsingsmateriaal
Daar is drie susterkoerante, Republikein, Namibian Sun en Allgemeine Zeitung, wat
in Namibié versprei word en al drie hierdie dagblaaie word by die studie betrek (sien

1.2). Dit beteken 100% van die populasie word in die studie ondersoek.

'n Totaal van 23 eksemplare van Republikein, Namibian Sun en Allgemeine Zeitung
wat in Julie 2013 verskyn het, is ontleed. Die eerste drie nuusbladsye van die
koerante is ontleed. Die hoofartikel en die spotprent van Republikein op die
kommentaarblad (gewoonlik bladsy 8 of 10) is ook geanaliseer ten einde vas te stel
wat die agenda is wat daargestel word. Republikein het nie 'n hoofartikel op Vrydae

nie en fokus op nuus van 20 jaar gelede van die betrokke week.

Die hoofartikel op die kommentaarblad in Namibian Sun (altyd op bladsy 6) is ook in

hierdie studie van toepassing.

Allgemeine Zeitung publiseer hul hoofartikel altyd op bladsy 2. Daar is ook sekere
dae wat twee hoofartikels op een dag in die Duitse koerante gepubliseer word. Om
daardie rede is daar net na drie bladsye gekyk in Allgemeine Zeitung, teenoor die
vier bladsye van die ander koerante. 'n Totaal van 617 artikels is op hierdie bladsye
tussen die drie koerante ontleed.

Daar is besluit om die koerante van Julie 2013 te gebruik op grond van
beskikbaarheid. Die navorser kon al die eksemplare van al drie koerante kry wat in
Julie 2013 verskyn het. Aanlynweergawes van die koerante kon nie vir die studie

oorweeg word nie, omdat daar nie so duidelik gesien kan word hoe prominent 'n

berig aangebied word nie.

Deur na net die voorblaaie te kyk, word die nuusseleksie verskraal. Daarteenoor kan
'n vollediger en deegliker blik op wat die koerante as nuus beskou, verkry word deur

na meer bladsye te kyk.

Die kommentaarblad word in die studie gebruik, want volgens Weintraut (2006) word
hoofartikels gebruik om openbare opinie te beinvioed, sowel as om kritiese denke te
bevorder en lesers te oorreed om standpunt in te neem. Daarom kan dit belangrike

inligting weergee oor die agenda wat elke koerant daarstel.

In hierdie studie word na alle kwessies binne die media op 'n gegewe tydstip gekyk.
Hoewel daar na die eerste drie bladsye en die opinieblad van elk van die koerante
gekyk word, word na alle kwessies (alle artikels en foto’s en nie net die belangrikste
artikel op elke bladsy nie) gekyk en nie net na sekeres wat vooraf geidentifiseer is
nie. Deur wel na al die kwessies te kyk, kan ’'n idee steeds gevorm word oor hoe
belangrike kwessies groei en oor tyd verdwyn. Hierna sal verduidelik word hoe die
navorser te werk sal gaan om die verskeie elemente binne die koerante te

identifiseer.

3.4 WERKSWYSE

Om die inhoudsontleding te kan uitvoer, is elemente van agendastelling en
nuusraming uit die literatuur onttrek. Die elemente is in verskillende kategorieé
geplaas om ’'n logiese en eenvormige ontleding van die studiemateriaal te bevorder.
Die kategorieé& wat uit die literatuur onttrek is met die oog op inhoudsanalise, word
vervolgens in tabelle aangebied. By elke element word aangedui hoe dit in die

inhoudsanalise geidentifiseer gaan word.

3.4.1 Kategorieé: Agendastelling
Onder agendastelling is die volgende kategorieé onttrek: Onderwerp, plasing, ruimte,

genre en opvolgstories (sien Tabel 3).

Tabel 4: Elemente waaraan 'n nuusagenda uitgeken kan word

Element Identifisering

Onderwerp Dit waaroor 'n nuusitem handel (sien 2.3.1.1.2).

Plasing Op watter bladsy en hoe prominent n nuusitem gebruik
word (sien 2.3.2 en 2.3.1.1.3).

Ruimte Die aantal kolom-sentimeter wat aan 'n nuusitem
afgestaan word, word bepaal (sien 2.3.1).

Genre Sien tabel 4.

Opvolge Die opvolg van nuusitems deur byvoorbeeld

opvolgberigte, agtergrond- en meningsartikels, en

kommentaar (sien 2.3.1).

Hieronder word die verskillende tipes genres uiteengesit in 'ntabel om vas te stel hoe

dit geidentifiseer kan word.

Tabel 5: Genre as ’'n element van agendastelling

Genre

Identifisering

Onderhoudsartikel

n Langer item met die bedoeling om een persoon se ingesteldheid
oor 'n spesifieke saak te belig; sagter nuus; verskyn nie op

hoofnuusblaaie nie (sien 2.3.1.1.6).

Nuusberig Verskyn op hoofnuusblaaie; bied inligting oor tydige gebeure; korter,
feitelik (sien 2.3.1.1.6).

Nuusanalise Interpreteer nuusgebeure of -onderwerpe vir die leser (sien
2.3.1.1.6).

Hoofartikel Gee standpunt van publikasie weer; verskyn op die
kommentaarblad (sien 2.3.1.1.6).

Rubriek n Persoonlike item wat die mening van die skrywer weergee; is

gewoonlik op kommentaarblad te vind (sien 2.3.1.1.6).

In hierdie deel van die hoofstuk is uiteengesit hoe agendastellingselemente in hierdie

studie geidentifiseer gaan word. Hierna volg die ramingselemente en hoe om dit te

identifiseer.

3.4.2 Kategorieé: Nuusraming

Onder raming is die volgende kategorieé onttrek: Nuushoek en meganismes. Hoe

hierdie kategorieé in nuusstories geidentifiseer sal word, word vervolgens in tabelle

uiteengesit (sien Briiggemann, 2014 en de Vreese, 2005).

3.4.2.1 Nuushoek

Ten einde vas te stel watter aanslag die artikels in neem, sal daar na die

nuuswaardes gekyk word om te bepaal of die artikel byvoorbeeld ekonomies of

politiek van aard is.

Hierdie inligting sal in die inleidingsparagraaf en kop weergegee word. Die kop en

paragraaf moet sterk wees om die lesers te trek en te behou om die storie verder te

lees (sien 2.3.1).

Tabel 6: Nuushoek as element van nuusraming

Nuushoek

Identifisering

Konflik

Konflik tussen individue, groepe en lande, verskil van opinie,
fisiese geweld en oorlog.

Mensestories

Eerstehandse inligting van 'n persoon wat 'n gebeurtenis

deurgemaak het.

Ekonomiese gevolge

Fokus van nuusitem handel oor winste of verliese — oor hoe dit

iemand se sak raak.

Moraliteit

Indien die storie verwys na God of enige geloofsoortuigings,
of '’n morele boodskap betrokke en is die moraliteitsraam dus

teenwoordig.

Verantwoordelikheid

Die verantwoordelikheid om die probleem op te los, |1€ by die

regering, 'n groep of 'n individu (die blaamfaktor).

Politiek

Oral waar politieke kwessies bygesleep word, van politieke

stellings tot rassehaat.

Om vas te stel watter nuushoek elk van die berigte gebruik, word die vier W’s en die

H's (wie, wat, waar, wanneer en hoe) geantwoord. Binne elke nuusitem moet

vasgestel kan word wie die betrokke partye is, wat gebeur het, waar dit plaasgevind

het, wanneer en hoe die gebeurtenis ontstaan het. Die inligting sal kan bepaal watter

nuushoek die betrokke berig inneem.

3.4.2.2 Meganismes
Die volgende meganismes word gebruik om vas te stel uit watter nuushoek

nuusberigte geskryf word.

Tabel 7: Meganismes as elemente van nuusraming

Meganismes Identifisering
Kop Watter woorde word in die kop gebruik?
Inleidingsparagraaf Watter tipe inligting word eerste weergegee?

Teen hierdie agtergrond kan vasgestel word na watter elemente gekyk gaan word
tydens die koerantanalise in die volgende hoofstuk. Hoe die datavel gebruik gaan

word om die analise uit te voer sal hierna bespreek word.

Tabel 8: Datavel wat vir die studie gebruik is

Datavel
Koerant: Datum: Bladsy —» Kategorie2 Op watter bladsy isdit
" gepubliseer?
OndenNerp: —r Kategorie 1 2
Plasing Waaroor gaan die artikel?
Links bo
Regs bo
Links onder ——— > Kategorie2
— > Waar is die artikel geplaas?
Regs onder
Ruimte: kolom(me) ———>  Kategorie3
[GENRES Hoeveel spasie is aan die
Nuusberig artikel toegestaan?
Nuusanalise
Rubriek
Hoofartikel
—p Kategorie 4
oo T » Wat is die genre van die
portpren artikel?
Ander
Is dit ¢ laberia: — ‘KategorieS
St nopyolg berk: " Is daar al vroeér oor die
MEGANISMES artikel berig?
Kop
Subkop
Foto’s
Foto onderskrifte
— > Kategorie7
Aanhaling
— > wattervandie

Dié datavel word vir elke artikel wat ontleed word, gebruik. Die navorser moet vir elk
van die artikels die onderwerp identifiseer. Daarna moet die navorser bloot merk

waar die artikel geplaas is en in watter genre die artikel val.

Die koerante bestaan uit sewe kolomme en die navorser sal bereken hoeveel

kolomsentimeter (kolom/cm) aan elke berig toegestaan is.

Die navorser moet ook kan vasstel of daar al oor 'n betrokke artikel berig gelewer is

en, indien wel, hoeveel keer in totaal.

Daarna sal die navorser die hoek van die artikel identifiseer deur te kyk na die
perspektief wat uitgelig word deur die woorde wat gebruik word. Hier sal ook aandag

geskenk word aan die kop en inleidingsparagraaf,

Onder die meganisme-kategorie sal die navorser die kop neerskryf en ’n
aantekening maak indien dit die grootste kop op die bladsy is. 'n Subkop, foto’s en
onderskrifte, aanhalings, logo’s of statistiek sal gemerk word indien enige van die

kategorieé in 'n betrokke artikel teenwoordig is.

Omdat hierdie studie poog om te uit vind wat die agendastelling van elk van die
koerante is en hoe elke koerant nuus raam, sal die top drie onderwerpe van elke
koerant geidentifiseer word vir die koerantanalise. Binne hierdie onderwerpe sal die
artikels, indien al drie koerante oor ’'n betrokke insident berig gelewer het, in diepte
bespreek word om uit te vind hoe die raming en agendastelling van mekaar verskil,

al dan nie.

3.4.3 Onderhoude
Newton (2010:1) verduidelik onderhoude is van toepassing wanneer die diepte van
die betekenis van ’'n kwessie/onderwerp belangrik is en die navorsing primér op insig

en begrip fokus.

Semigestruktureerde onderhoude sal in hierdie studie met die redakteurs Dani
Booysen van Republikein, Festus Nakatana van Namibian Sun en Steffan Fisher
van Allgemeine Zeitung gevoer word. Booysen en Fisher was redakteurs van die
betrokke koerante in 2013. Nakatana is in Junie 2014 as redakteur aangestel. Die

doel hiervan is om duidelikheid te kry oor bevindinge op grond van die

inhoudsanalise. Jan Poolman was die voormalige redakteur van die Namibian Sun.
Poolman is in 2015 oorlede en daarom is 'n onderhoud met die huidige redakteur
gevoer. So kan die navorser byvoorbeeld vra waarom en hoe bepaalde keuses in die
selektering en aanbieding van die nuus in die betrokke publikasie gemaak is en
hoekom nuus op 'n sekere wyse geraam word. Met onderhoude word daarom

gepoog om betroubare bevindinge aan te bied en groter begrip te skep.

3.5Etiek
Newton (2010:1) verduidelik onderhoude is van toepassing wanneer die diepte van
die betekenis van 'n kwessie/onderwerp belangrik is en die navorsing primér op insig

en begrip fokus.

3.6 Samevatting
In hierdie hoofstuk is die metodes wat vir hierdie navorsingsbenadering van
toepassing is in diepte bespreek om te verduidelik hoe die koerantanalise in die

volgende hoofstuk sal verloop.

In die volgende hoofstuk word die bevindinge van die inhoudsanalise beskryf en

geinterpreteer.

HOOFSTUK 4: BEVINDINGS VAN DIE EMPIRIESE ONDERSOEK

4.1INLEIDING

In die vorige hoofstuk is die metodes wat in hierdie kwalitatiewe studie gebruik word,
bespreek en die werkswyse uiteengesit. In hierdie hoofstuk sal die bevindings van
die inhoudsanalise beskryf en bespreek word. Die bevindings uit die ontleding van
die onderhoudsdata sal gebruik word om die inhoudsanalise se bevindings toe te lig.
Die volgende navorsingsvrae is van toepassing in hierdie hoofstuk:

e 1.4.4 Hoe bied Republikein, Allgemeine Zeitung en Namibian Sun die nuus
aan?
e 1.4.5 Hoe kan die ooreenkomste en verskille in die aanbieding van nuus in

Republikein, Allgemeine Zeitung en Namibian Sun verklaar word?

Die bevindings word aangebied met die ontledingskategorieé soos in Hoofstuk 3 se
opskrifte uiteengesit. Agendastelling word eerste bespreek en dan nuusraming. Die
koerante se hantering van elke kategorie sal deurgaans vergelyk word. Eenvoudige
frekwensietabelle en grafika word gebruik om syfers en ander inligting bondig weer

te gee.

4.20ONTLEDINGSKATEGORIEE: AGENDASTELLING EN NUUSRAMING
Die kategorieé wat gebruik word om die agendastelling te bepaal, is nuuskriteria,

onderwerpe, plasing, ruimte, genre en opvolge (sien 2.3.1).

Altesaam 23 eksemplare van Republikeinwat in Julie 2013, die ondersoektydperk vir
hierdie studie, gepubliseer is, is vir inhoudsontleding gebruik. 'n Totaal van 118
nuusitems is op die eerste drie bladsye ontleed en sluit die hoofartikels en spotprent
uit. 'n Totaal van 23 addisionele hoofartikels en spotprente is ontleed. Daar is ook 23
eksemplare Allgemeine Zeitung en Namibian Sun gebruik. Altesaam 262 artikels is
op die eerste drie bladsye van die Duitse koerant ontleed en sluit die hoofartikel in,

omdat dit op bladsy twee verskyn.

Uit Namibian Sun is 168 artikels ontleed op die eerste drie bladsye, plus 23

hoofartikels. Allgemeine Zeitung en Namibian Sun maak nie van spotprente in die

koerant gebruik nie. Koerante sonder hoofartikels en spotprente word gewoonlik as
tabloids beskou. In hierdie studie is dit net van toepassing op Namibian Sun wat as

'n poniekoerant beskou word.

Die redakteur van Republikein, Dani Booysen, sé die algemene riglyn is om tussen
twee en drie nuusberigte op die nuusbladsye te plaas. Dit stel die koerant ook in
staat om langer nuusberigte in meer besonderhede aan te bied. “Tog moet
advertensiespasie ook in ag geneem word. 'n Koerant wat minder advertensies het,
sal natuurlik meer spasie vir berigte hé,” sé hy (persoonlike onderhoud. 1 Sept.
2017).

Die gemiddelde advertensiebelading van Republikein is 48% teenoor die ander twee
koerante waarvan die gemiddelde advertensiebelading slegs 20% is. Dit kan ook
verduidelik hoe die Republikein die minste stories op die eerste drie nuusblaaie dra
in vergelyking met die ander twee koerante. Advertensies is NMH se hoofinkomste.
Republikein ondersteun beide Allgemeine Zeitung en Namibian Sunfinansieel. Om
nog geld te spaar, het Allgemeine Zeitung teen die einde van 2013 (dus na die

studietydperk) ’'n Berliner-formaat aangeneem. Dit was voorheen ’'n breéblad.

Volgens Festus Nakatana, redakteur van Namibian Sun, is die algemene reél om
een tot drie stories op die voorblad en bladsy 3 te plaas. Met die oorloop na bladsy 2

probeer hulle ten minste een volledige berig op die bladsy te plaas.

Volgens Steffan Fischer, redakteur van Allgemeine Zeitung,word tussen 5 en 12
(baie kort) artikels op ’'n bladsy geplaas. Allgemeine Zeitung het baie minder spasie
(net 'n 12-bladkoerant per dag) teenoor die ander twee koerante wat tussen 20 en
32 bladsye daagliks publiseer (Fischer, S. Persoonlike onderhoud. 29 Sept. 2017).
Daar kan wel geargumenteer word dat ten opsigte van advertensiespasie in die
koerante, Allgemeine Zeitung meer plek beskikbaar het as Republikein, omdat die

belading in die Duitse koerant minder is.

4.2.1 Om te kan bepaal en vergelyk wat elke koerant as belangrik beskou (en dus
hoog op die agenda plaas), sal nuuskriteria saam met die
agendastellingskriteria bespreek word. Nuuskriteria word gebruik om die
nuuswaarde van gebeure te bepaal en dit het dus 'n groot invioed op 'n

publikasie se agenda (sien 2.3.1.1.1). Net die drie onderwerpe waaroor elke

koerant die meeste berig het, sal in diepte bespreek word. Uit die teorie (sien
2.3.1.1.2) kan afgelei word dat onderwerpe waaroor meer berig word,
uiteraard belangriker is en daarom word net daardie onderwerpe vir
bespreking oorweeg, terwyl daar na ander onderwerpe verwys sal word. Daar
is besluit om net die belangrikste drie onderwerpe in diepte te bespreek,
omdat die ander onderwerpe minder belangrik geag word deur die koerante.
Dit kan afgelei word deur die feit dat daar in ‘n mindere mate oor daardie
onderwerpe geskryf word.Onderwerpe

Die meeste onderwerpe wat uit die teorie (sien 2.3.1.1.2)onttrek is, het aandag in al

die koerante geniet. Die getal berigte wat oor elke onderwerp gepubliseer is, word in

Tabel 8 saamgevat. Die onderwerpe waaroor die meeste geskryf is, word in vetdruk

aangedui.

Tabel 9: Onderwerpe wat deur NMH se dagblaaie gedek word

Onderwerp Republikein AZ NS
Ekonomie 4 13 4
Hof 26 32 28
Liefdadigheid 2 13 1
Misdaad 24 27 28
Onderrig 4 0 10
Ongelukke 10 0 4
Ontwikkeling 3 9 0
Plaaslike owerhede 18 11 14
Politiek 14 38 38
Vermaak 8 13 1
Vervoer 0 15 1
Ander (sluit artikels in oor verskeie ministeries, 52 102 64
tradisionele owerhede, landbou en gesondheid.

TOTAAL 164 272 191

Die onderwerpe wat die meeste voorgekom het in die ondersoekmateriaal is hof,
misdaad, politiek en plaaslike owerhede. Ander onderwerpe waaroor meer as een
keer berig is, sluit in ekonomie, liefdadigheid, vermaak, ontwikkeling, ongelukke,
onderrig en berigte oor vervoer. Die weer, byvoorbeeld, is 'n onderwerp wat baie min
aandag in al drie koerante gekry het. Hoe die onderwerpe voorkeur in die onderskeie

koerante kry, word visueel voorgestel in Figuur 2.

40

M Republikein
M Allgemeine Zeitung
@ Namibian Sun

Politiek Hof Misdaad Munisipaliteit

Onderwerp

Figuur 1: Onderwerpe wat die meeste deur NMH se dagblaaie gedek word

Elke onderwerp sal nou eers bespreek word en daarna saam met die ander
elemente wat 'n belangrike rol speel in agendastelling, naamlik nuuskriteria, ruimte,
plasing, genre en opvolge, binne die konteks van elke koerant se agenda geplaas
word. Voorbeelde sal gebruik word om aan te dui hoe beriggewing tussen die drie

koerante ooreenstem en verskil.

42.1.1 Politiek
Republikein berig minder oor politieke nuus in vergelyking met Namibian Sun en
Allgemeine Zeitung. Onder is ’'n voorstelling van watter politieke nuus deur die drie

koerante gepubliseer word (Fig. 3).

4.2.1.1.1 Tipe politieke nuus

M Republikein
M Allgemeine Zeitung
Namibian Sun

Plaaslike politieke nuus Nasionale politieke nuus Internasionale politieke
nuus

'Figuur 2: Tipe politieke nuusitems waaroor NMH se drie dagblaaie berig

Booysen bevestig dat plaaslike en nasionale politieke nuus in Republikeinvoorkeur
bo internasionale sake geniet, behalwe in uitsonderlike gevalle. “Ook dan is 'n
Namibiese invalshoek nodig vir die gebeurtenis om spasie op die hardenuusbladsye

te geniet,” sé hy (persoonlike onderhoud, 1 Sept. 2017).

Allgemeine Zeitung skryf die meeste oor politiek. Volgens die agendastellingsteorie
(sien 2.3.1) kan dus aangeneem word politiek hoog op die Duitse koerant se agenda
is. Daar word afgelei dat hoe hoér die frekwensie, hoe hoér op die agenda is 'n
onderwerp (sien 2.3.1.1.2).

Namibian Sun gee ook die meeste aandag aan politieke sake en daar kan afgelei
word die Engelse dagblad ag politiek as belangrik. Nakatana (persoonlike
onderhoud, 27 Aug. 2017) bevestig die bevinding dat Namibian Sun baie op politieke
nuus fokus. Hy voer aan dat die politieke nuus waarop die Engelse dagblad fokus op
nasionale vlak plaasvind (sien Fig. 3) omdat nasionale nuus meer mense beinvioed.
“Politici stel die agenda en wat daar (in die parlement) bespreek word, het 'n invioed
op alle Namibiérs. Dit het dus 'n groot impak op ons lesers,” sé hy (persoonlike
onderhoud, 27 Aug. 2017).

Volgens Nakatana fokus Namibian Sun ook op internasionale politieke sake, omdat
internasionale gebeure by tye 'n effek op Namibié het. “As Suid-Afrika se ekonomie
verswak, moet ons daaroor berig, omdat 'n direkte invloed op ons eie ekonomie sal

volg,” verduidelik hy.

Daar word aangeneem dat die Engelse en Duitse koerante meestal oor politieke
sake skryf. Hieronder word gekyk word na die nuuskriteria wat binne hierdie

onderwerp geidentifiseer is.

4.2.1.1.2 Nuuskriteria in politieke nuusdekking geidentifiseer

10- M Republikein
M Allgemeine Zeitung
5 ———— — [ Namibian Sun

MNuuskriteria

'Figuur 3: Nuuskriteria teenwoordig in politieke berigte

Uit die bostaande grafiek is dit duidelik dat die koerante hulle deur verskillende
nuuskriteria laat lei wanneer politieke stories gekies word. Namibian Sun fokus die
meeste op prominensie, dus belangrike mense en instellings. Dan volg
onmiddellikheid (d.i. hoe vars die nuus is), impak (hoeveel mense geraak word of
hoe wyd die impak van ’n storie is), en dan konflik (onmin van een of ander aard).
Allgemeine Zeitung, daarenteen, plaas ’'n groter premie op onmiddellikheid. Dan volg
prominensie, impak en nabyheid. Nabyheid bevestig die bevinding in Fig. 3 dat

hierdie koerant meer op nasionale nuus fokus as op internasionale nuus. In

Republikeinis die impak wat 'n politieke storie het weer die belangrikste, gevolg deur
onmiddellikheid en prominensie, en dan konflik. Dié koerant fokus op plaaslike

politieke nuus, wat verduidelik waarom impak die belangrikste is.

Hoe meer nuuskriteria betrokke is, hoe meer nuuswaardig is die berig/onderwerp
(sien 2.3.1). Volgens Nakatana fokus Namibian Sunmeestal op impak as die
belangrikste faktor. “Daar is gebeurtenisse wat 'n honderd mense affekteer en daar
is ander wat net twee affekteer. Dit is vir ons belangrik om op gebeurtenisse te fokus
wat die grootste impak op die grootste groep mense gaan hé,” sé hy (Persoonlike
onderhoud. 27 Aug. 2017).

Hoewel impak derde is ten opsigte van belangrikheid binne hierdie onderwerp, sé
Nakatana “prominensie binne politieke sake sal meer aandag geniet, omdat hierdie
onderwerp talle kere die president sal insluit en hy as 'n prominente persoon beskou

word (persoonlike onderhoud, 27 Aug. 2017)".

Hy verduidelik ook dat hierdie tipe inligting ook tydsensitief is, omdat dit nie
noodwendig inligting gaan wees wat ander media-instansies het nie. “Dit is daarom
belangrik om so gou moontlik beskikbare inligting te publiseer. Dit kan verduidelik
hoekom onmiddellikheid as nuuskriterium binne hierdie onderwerp meer gewig dra,”
sé hy. Saam met nabyheid en impak kan dit ook verduidelik hoekom die Engelse
dagblad meer op nasionale politieke nuus fokus, omdat die gebeurtenis moontlik 'n

groter invloed op Namibiérs in die algemeen gaan hé.

Namibian Sunskryf 'n politieke storie op nasionale vlak op 8 Julie 2013 oor
talleregeringsinstansies wat miljoene Namibiese dollar aan die regering teruggegee
het. Die beskikbare gelde waarvoor die ministeries begroot het, is nie effektief
aangewend nie. Ses ministeries het saam N$174 miljoen nié gedurende die
finansiéle jaar spandeer nie. Die ministerie van jeug, nasionale diens, kuns en
kultuur het N$51 miljoen aan die regering terugbesorg. Dit terwyl talle sporte geld
nodig gehad het. Dit beteken projekte kon nie voortgaan nie, omdat die ministeries
nie daaraan aandag gegee het nie. Dié gebeurtenis is nie deur die ander twee

koerante gedek nie.

Die volgende nuuskriteria is in die artikel geidentifiseer:

Impak: Die invloed op die status quo is groot wanneer miljoene Namibiese
dollar teruggegee word sonder dat talle projekte enige hulp van die regering
ontvang het.

o Onmiddellikheid: Hoewel die artikel handel oor die vorige finansiéle jaar, is 'n
verantwoordelikheidsverslag in Julie 2013 bekend gestel.

« Prominensie: Die regering word as prominente instansie beskou.

« Nabyheid: Dit het duisende Namibiérsgeraak, veral in die lig dat geld
beskikbaar was om byvoorbeeld 'n skool te bou of om 'n sportgroep op ’n toer
te stuur wat sport in die land sou bevorder. Duisende Namibiérs leef in
armoede, terwyl fondse beskikbaar is vir ontwikkelende projekte, maar dit nie
gebruik word nie. Die afstandsdimensie in hierdie geval is psigososiaal en het
'n invloed op die burgers van die land (Froneman, 2002:59).

o Konflik: ’n Struweling tussen die regering en sy ministeries het ontstaan

omdat talle projekte nie aandag geniet het nie. Ander ministeries wat wel

aandag aan al hul projekte geskenk het, kon ook moontlik van die fondse
gebruik maak vir verdere ontwikkeling. Hoewel dit nie fisieke konflik was nie,

het 'n probleem steeds tussen twee partye ontstaan.

In die algemeen skryf die drie koerante oor heeltemal verskillende politieke
onderwerpe. Die enigste politieke gebeurtenis waaroor al drie koerante berig het
binne die ondersoektydperk (Julie 2013) is die Zimbabwiese verkiesing. Hieronder

volg 'n voorstelling van die foto en onderskrif, soos dit in Namibian Sun verskyn het.

e MAY BE BLACKLISTED IN TERMS OF FUTURE CONTRACTS

The deputy labour minister says his ministry may request
the company’s blackfisting in terms of securing any future
government work, if the allegation of its mistreatment of a
worker recently is found to be true.

Figuur 4: Voorstelling van die Zimbabwiese verkiesingsartikel in Namibian Sun.

Dit is opmerklik dat geen berigte in Namibian Sun oor die Zimbabwiese verkiesing
verskyn het nie. Ek lei af dat deur 'n “mooi” foto te plaas, nie beteken dat dit hoog op
die agenda is nie. Hoewel die foto voorbrand maak vir die verkiesing wat nhog moet
plaasvind, is die opvolg ook 'n foto, sonder enige berig. Daar kan afgelei word dat die
mense nie verandering verwag nie en dat verkiesings in Zimbabwe maar altyd
dieselfde eindig. Die foto is op 16 Julie 2013 op die voorblad gepubliseer. Die
onderskrif van die foto lees: “Ondersteuners van die Zimbabwiese President Robert
Mugabe se Zanu-PF part word in 'n sonbril gereflekteer gedurende 'n
verkiesingsveldtog. Zimbabwe sal op 31 Julie presidensiéle en parlementére
verkiesings hou. Polisiehoofde het glo, na wat berig word, mense aangesé om vir

Mugabe te stem (eie vertaling).”

Die volgende nuuskriteria is duidelik uit die foto en onderskrif:

o Impak: Die kleurvolle foto trek aandag. Hoewel daar net 'n foto is en geen
berig nie, is die afstandsdimensie psigososiaal en kry die belangstelling van
die verkiesing voorrang.

« Onmiddellikheid: Die foto is die vorige dag tydens ’'n politieke veldtog geneem.

o Konflik. Daar is 'n mate van intimidasie met polisiehoofde wat inwoners aansé
om vir pres. Robert Mugabe te stem.

Allgemeine Zeitung laat hom ook lei deur nuuskriteria in politieke beriggewing, maar
pleks van sterk op konflik te fokus, speel afstand/nabyheid ’'n groter rol, veral
psigososiale afstand (sien 2.3.1.1.1) omdat die berigte 'n invioed op Namibiérs het.
Politieke besluite wat geneem word, het 'n invloed op die samelewing en die
inwoners van daardie gemeenskappe. 'n Wet wat byvoorbeeld in werking tree en stel
dat die minimumloon vir huiswerkers nou N$15 per uur is, het 'n invioed op

huiswerkers, sowel as diegene wat huiswerkers in diens neem.

Die intensiteitsdimensie wat grotendeels in politieke beriggewing geidentifiseer word,
is die omvang van die gebeure en die status quo wat ontwrig word deur politieke

besluite wat 'n invioed het op die landsburgers.

Die Duitse dagblad het meer artikels geskryf wat nader aan die publiek is as
Namibian Sun. Dit kan toegeskryf word aan die feit dat die Engelse dagblad meer

internasionale stories gedra het. Volgens Fischer (persoonlike onderhoude, 29 Sept.
2017) is impak en prominensie belangriker nuuskriteria, want “hoe meer mense
daardeur geraak word, hoe groter die impak”. Dit dra volgens hom meer gewig as
byvoorbeeld emosionele impak en vreemdheid. “Binne politieke verslaggewing sal
prominensie wel meer gewig dra, omdat die president en die politieke partye hier van
groot belang sal wees,” sé& Fischer oor waarom impak nie die belangrikste

aanduiding van nuuswaarde is nie.

Allgemeine Zeitung skryf op 5 Julie 2013 oor die aankoop van ’'n elektroniese
verkiesingstelsel. Dit sal die eerste keer wees dat Namibiérs op 'n elektroniese

manier sal kan stem tydens ’n verkiesing.

Die volgende nuuskriteria is in die artikel geidentifiseer:

e« Impak: 'n Nuwe stelsel tydens 'n verkiesing het 'n groot impak, omdat
honderdduisende burgers na die stembus moet gaan en hierdie nuwe toestel
moet gebruik. Daar is 'n geografiese afstandsdimensie betrokke wat nie net in
die hoofstad gesentreer is nie, maar oor die hele land. Nie net moet hierdie
nuwe toestel bekend gestel word nie, maar dit moet ook in landelike gebiede
kan werk en akkuraat wees. Dit kan 'n groot impak hé indien dit teen die
verkiesingsdatum nie werk nie.

o Onmiddellikheid: Die aankondiging van die stelsel is die vorige dag bekend
gestel.

o Nabyheid: Dit raak alle Namibiérs oor die land wat oud genoeg is om te kan
stem.

Die Duitse koerant berig soos volg oor die Zimbabwiese verkiesing. Allgemeine
Zeitung berig op 8 Julie 2013 oor die verkiesing. Die artikel dui daarop dat die
verkiesing op 31 Julie sal voortgaan en dat die datum nie geskuif sal word, soos
verwag is nie. Die artikel verskyn drie weke voor die verkiesing en kan verduidelik

hoekom die storie klein is.

Hieronder volg 'n voorstelling van die artikel wat in Allgemeine Zeitung verskyn het.

Figuur 5: Voorstelling van die Zimbabwiese verkiesingsartikel in Allgemeine Zeitung.

Die volgende nuuskriteria is teenwoordig:

e Impak: Die impak om ’'n verkiesingsdatum te skuif, is groot, hoewel dit nie op
Namibiérs van toepassing is nie. Weer eens is die afstandsdimensie
psigososiaal en voel Afrikalande in hierdie opsig nader as lande wat nie op

die vasteland is nie.

Om te illustreer watter rol nuuskriteria speel, word daar na die plaaslike politieke
storie gekyk wat Republikein op 3 Julie 2013 publiseer. Die ander twee koerante het
dit nie gedek nie. Dit handel oor twis in Swapo (Namibié se regerende party). 'n
Voormalige parlementslid is in die moeilikheid by die sekretaris van die jeugliga

nadat uitlatings oor lede van die liga op Facebookgemaak is.

Die storie het verskyn 'n dag nadat die woordewisseling op sosiale media begin het
(onmiddellikheid), talle prominente politici is by die insident betrek (prominensie), en
die twis dui op konflik. Die feit dat die besware op sosiale media gelug is, voeg ook
die nuuskriterium van vreemdheid/buitengewoonheid by die lys.

Die Afrikaanse dagblad berig op 31 Julie 2013 oor die Zimbabwiese verkiesing op
die voorblad. Dit gaan oor die verkiesing wat daardie dag plaasvind en dat
Zimbabwiérs die geleentheid het om vir 'n nuwe regerende party te kan stem tydens

'n demokratiese verkiesing. Hieronder volg 'n voorstelling van die berig.

Figuur 5: Voorstelling van die Zimbabwiese verkiesingsartikel in Republikein.

Dit bevat die volgende nuuskriteria:

e Impak: In terme van die politieke onstuimighede in Zimbabwe, het 'n
verkiesing 'n groot impak. Die intensiteitsdimensie fokus op die status quo wat
die toekoms kan verander, veral wanneer 'n nuwe regerende party aan
bewind sal wees.

o Onmiddellikheid: Die artikel word gepubliseer op die dag wat die verkiesing in
Zimbabwe plaasvind.

o Prominensie: Talle Namibiese politici het die verkiesing gaan bywoon.

Die grafika wat volg, toon hoe die ander elemente van agendastelling neerslag vind

in dekking oor politieke sake. Dit sluit opvolge, genres, plasing en ruimte in.

4.2.1.1.3 Opvolge en genres

Figuur 6: Aantal opvolge oor politieke stories

Figuur 7: Verskeie genres aan politieke nuus afgestaan

Volgens Nakatana (persoonlike onderhoud, 21 Aug. 2017) is dit belangrik om lesers
op hoogte te hou van sake, veral as 'n gebeurtenis oor 'n tydperk strek en van
nasionale belang is, soos byvoorbeeld ’'n verkiesing. Om daardie rede is

opvolgberiggewing vir Namibian Sun van groot belang.

Wat daarby aansluit, is die tipe genres waarin geskryf word. Namibian Sun skryf
amper net soveel kommentaar oor politiecke sake as nuusberigte. “Politiek is 'n
belangrike onderwerp in ons koerant. Ons heg waarde daaraan deur ook hoofartikels
oor die onderwerp te skryf,” sé Nakatana (persoonlike onderhoud, 27 Augustus
2017) (sien 2.3.1.1.6).

Hoewel Allgemeine Zeitung politiek ook hoog op die agenda plaas, word baie minder
opvolge oor die onderwerp geskryf. Terwyl 'n artikel oor die Zimbabwiese verkiesing
weke vooraf op die voorblad gepubliseer is, is daarna glad nie weer van die
verkiesing in die algemeen melding gemaak nie. 'n Mens sou ’'n opvolg verwag oor 'n
berig wat belangrik genoeg was om op die voorblad te verskyn (sien voorbeeld
hieronder oor die Zimbabwiese verkiesing). Fischer (2017) sé die dagblad moet aan
opvolge werk, omdat dit afgeskeep word. Spasie is volgens hom ’n groot probleem.
“‘Afhangende van die nuus van die dag, kan ’'n opvolg oor ’'n internasionale
gebeurtenis uitval, omdat ander, meer plaaslike nuus, belangriker geag word,” sé hy
(Persoonlike onderhoud. 29 Sept. 2017).

Republikein skryf min artikels oor die onderwerp en volg nog minder stories op. Die
feit dat die frekwensie laag is, versterk die bevinding dat die onderwerp nie so hoog

op die agenda is nie.

Hierna sal die ander agendastellingskriteria van politieke nuusitems bespreek word.

4.2.1.1.4 Plasing, kwadrante, ruimte en meganismes

Figuur 8: Bladsy waarop politieke nuus verskyn

Figuur 9: Kwadrante waarin politieke nuus verskyn

Tabel 10: Meganismes wat bydra tot ruimte in politieke nuusberigte

Visuele elemente Republikein AZ NS
Grootste kop op die 5 6 8
bladsy

Subkop 5 13 2
Foto’s en 3 10 17
onderskrifte

Grepe en prikke 1 0 1
Statistiek 0 0 1

Die teorie word gebruik om te argumenteer dat dat hoe belangriker die onderwerp,
hoe meer ruimte daaraan afgestaan sal word (sen 2.3.1.1.3). Belangrike berigte sal
ook prominente spasie ten opsigte van plasing geniet. Talle visuele meganismes is
in politieke nuusberigte betrokke en het 'n invloed op die ruimte wat aan die betrokke

onderwerp afgestaan is.

Bogenoemde artikels word voorgehou ter verduideliking. Die berig van Namibian
Sun is op die voorblad (plasing) links onder(kwadrante) gepubliseer oor 280
kolom/cm(ruimte). Daar is 'n addisionele 8 kolom/cmaan die oorloop na bladsy
2toegestaan. Die berig het die grootste kop op die bladsy en het ook 'n opsomming.

Daar is ook 'n foto en 'n onderskrif by die berig.

Allgemeine Zeitung publiseer 'n foto van die toestel op die voorblad (plasing), links
bo(kwadrante) oor 32 kolom/cm. Die artikel op bladsy 2word regs onder
gepubliseer oor 56 kolom/cm (ruimte). Die berig het die grootste kop op die bladsy,

sowel as 'n subkop en opsomming.

Die Republikein-artikel word ook op die voorblad(plasing) regs bo(kwadrant)
gepubliseer. Daar word 16 kolom/cm(ruimte) aan die artikel afgestaan. Die berig het

die grootste kop op die bladsy en het ook 'n subkop en opsomming.

S0 het die drie koerante oor die Zimbabwiese verkiesing berig:

Namibian Sun publiseer op die voorblad (plasing), links onder(kwadrant) 'n groot
foto oor die verkiesingsveldtog. Dit beslaan oor 140 kolom/cm (ruimte). Die foto-

onderskrif het nie die grootste kop op die bladsy nie en bevat geen meganismes nie.

Allgemeine Zeitung publiseer op die voorblad (plasing), regs onder (kwadrant) 'n
berig wat oor 8 kolom/cm (ruimte) strek. Die berig het nie die grootste kop op die

bladsy nie, maar het wel 'n subkop.

Republikein publiseer ook die berig op die voorblad (plasing), links bo (kwadrant).
Dit beslaan 28 kolom/cm (ruimte). Die berig het nie die grootste kop op die bladsy

nie en daar is geen ander meganismes in hierdie berig geidentifiseer nie.

Opsomming:

Na afloop van die bespreking van agendastellingselemente binne politiek as
onderwerp, kan afgelei word dat Namibian Sun en Allgemeine Zeitung politiek hoog
op die agenda plaas. Dit word in albei koerante gesien in die aantal berigte wat
geskryf word, die aantal voorbladstories, prominente spasie op ’'n blad, sowel as die
hoeveelheid ruimte wat aan die onderwerp afgestaan is, die hoeveelheid opvolge en

die gebruik van visuele meganismes.

Volgens Nakatana strook dit met die Engelse dagblad se ideologie. “Sekere stories
het 'n politieke stem, maar dit gaan meer oor die impak wat dit op die mense het en
nie die agenda van een persoon of politikus wat afgedwing word op die lesers nie,”
sé hy. Nakatana (persoonlike onderhoud, 27 Aug. 2017) sé ook hulle moet nie fokus
verloor van wie die lesers is nie. “Ons moet vir hulle nuus aanbied wat hulle baie

graag wil lees,” sé hy.

Fischer het tydens die onderhoud gesé politiek is die allerhoogste onderwerp, omdat
alle beleide op regeringsviak berus en dat dit prioriteit moet geniet. Volgens hom kan
een gebeurtenis in verskillende onderwerpe geplaas word. “Stroping byvoorbeeld is
'n omgewingskwessie, maar dit is ook 'n misdaadkwessie en met genoeg fokus
binne die media sal dit oor tyd 'n politieke kwessie word wat in die parlement
bespreek sal word, wat dit dan 'n politieke storie sal maak,” sé hy (Fischer, S. 2017,

(persoonlike onderhoud, 29 September).

Daarteenoor fokus Republikein in 'n mindere mate op die onderwerp. Terwyl
sommige artikels wel voorbladspasie geniet, word afgelei Republikein stel nie in die
breé 'n politieke agenda daar nie en word baie minder oor die onderwerp geskryf.
Volgens Booysen (persoonlike onderhoud, 1 September 2017) het lesers 'n groot
kans om nuus te beinvloed, wat gevind word in verskeie kommunikasiemediums
soos die brieweblad en sosiale media. “Maar die leser het nie die voorskrywende
gesag nie,” voeg hy by. “Dit berus steeds by die nuusredakteur wat voorkeur gaan

geniet, op grond van wat daardie dag geproduseer is,” meen hy.

Uit die inhoudsanalise is die volgende verskille en ooreenkomste afgelei:
Die Duitse en Engelse koerante fokus op groter politieke kwessies wat meer impak
het, as gevolg van die aantal mense wat daardeur beinvlioed is. Dit kan verduidelik

hoekom die fokus van politieke nuus in hierdie twee dagblaaie nasionaal van aard is.

Daarteenoor word afgelei Republikeinfokus meer op plaaslike gebeure in die
hoofstad. Die aantal kere wat oor die onderwerp berig is, sowel as die aantal
opvolge, plasing en ruimte wat aan politieke sake toegestaan is, dui daarop dat dit

nie hoog op die agenda geplaas word nie.

Dit kan gesien word in die berigte wat as voorbeelde voorgehou is. Al drie die
artikels waaroor net 'n betrokke koerant geskryf het, was “eie-inisiatief stories” en het
nie aan die lig gekom na afloop van 'n mediakonferensie nie. Die berigte van
Allgemeine Zeitung en Namibian Sun het 'n impak op honderdduisende mense.
Republikein se artikel het net 'n impak op die lede van die Swapo-party en hoewel

vreemdheid betrokke is, het dit nie veel impak op die inwoners van die land nie.

In vergelyking met die ander twee koerante fokus Republikeinnie op dieselfde tipe
berigte nie. Ten spyte daarvan kan afgelei word die drie koerante, ongeag die
inhoud, wel dieselfde nuuskriteria as belangrik beskou, hoewel nie altyd in dieselfde
mate nie. Hoewel prominensie die meeste in Namibian Sun se beriggewing
geidentifiseer is, kan dit toegeskryf word aan die feit dat politici soos die president

baie betrokke sal wees.

Impak, onmiddellikheid en konflik speel in al drie die koerante 'n groot rol wanneer
dit kom by die bepaling van nuuswaarde.

Ten slotte kan afgelei word Namibian Sun en Allgemeine Zeitung plaas politiek hoog
op die koerante se agenda omdat dit met hul ideologieé strook (sien 1.2). Die
onderwerp word nie hoog op Republikein se agenda geplaas nie.

Hierna volg die ramingselemente wat gebruik word om vas te stel hoe politieke nuus

in die drie dagblaaie geraam word.

4.2.1.1.5 Raming
Wanneer 'n mens kyk na die nuushoek waaruit berigte geskryf word, kry jy 'n goeie

idee van hoe die nuus geraam word (sien 2.3.2.1.2).

Tabel 11: Verskeie nuushoeke in politieke berigte gevind

Nuushoek Republikein AZ NS

Konflik 3 4 7
Ekonomies 3 2 3
Moraliteit 0 0 2
Verantwoordelikheid 1 4 6
Mensestories 1 1 4
Politiek 5 25 12

Die volgende meganismes van Tankard (2001) word gebruik om vas te stel uit watter

hoek artikels geskryf word:

e Inleidingsparagraaf
o Kop

Die woorde wat in die inleidingsparagraaf gebruik word, kan 'n aanduiding gee wat
die nuushoek is. Die volgende woorde is in die artikels gevind wat 'n politieke
nuushoek aandui: “verkiesing”, “politieke partye”, “revolusie”, “kommuniste”,

‘regime”, “demokrasie” en “presidentskap”.

Republikein maak in Julie 2013 meer gebruik van woorde soos “politieke partye”,

‘demokrasie” en “verkiesings”.

In die berig oor die twis in Swapo word die volgende woorde gebruik: “party” en

‘jeugliga”. In die berig oor die Zimbabwiese verkiesing verskyn die woorde

‘stembus”, “regering” en “president”. Die kop, “D-dag vir Zimbabwe”, word deur
Republikein gepubliseer. Dit dui daarop dat 'n groot geleentheid in Zimbabwe
plaasvind. Dit is nie die leistorie op die bladsy nie. Die inleidingsparagraaf,
“Zimbabwiérs gaan vandag stembus toe om vir 'n nuwe regering en president vir die
land te stem," dui op ’'n verantwoordelikheidsraam, omdat dit 'n groep mense
(inwoners van die land) in 'n posisie plaas om 'n probleem op te los deur vir 'n ander

regerende party te stem (sien 2.3.2.1.1).

Namibian Sun maak meer gebruik van woorde soos “verkiesings”, “kommuniste”
en ‘regime” (eie vertaling). In die artikel oor die geld wat aan die regering
terugbesorg is, word die volgende woorde gebruik: “kwessies”,
‘regeringsinstansies” en “tesourie”. In die foto-onderskrif oor die Zimbabwiese
verkiesing word die volgende woorde geidentifiseer: “president”, “verkiesing” en
‘veldtog”. Namibian Sun se kop lees, “Focus on Zim” en word gepubliseer voor die
verkiesing plaasvind. Die onderskrif “Ondersteuners van Zimbabwiese President
Robert Mugabe se Zanu-PF party word in ’'n sonbril se lense gereflekteer tydens 'n
verkiesingsveldtog in Zimbabwe. Die land se presidensiéle en parlementére
verkiesingsal op 31 Julie plaasvind en polisiehoofde het glo vir kiesers gesé om vir

Zanu-PF te stem,” dui op ’n politieke nuushoek.

Allgemeine Zeitung gebruik woorde soos “verkiesing”, “presidentskap” en
‘demokrasie” (eie vertaling) wanneer 'n politieke nuushoek aangedui word. In die
artikel oor die verkiesingstelsel word woorde soos “verkiesing” en “N$24 miljoen”
gebruik. In die artikel oor die Zimbabwiese verkiesing word “Zimbabwiese
president”, “verkiesing” en “geen uitstel” gebruik. Die kop van die Zimbabwe-
berig lees “Der Wahltermin bleibt”, (Verkiesingsdatum bly — eie vertaling) in vet
kleinletters onderaan die bladsy. Die subkop lees dat Zimbabwiérs oor drie weke na
die stembus gaan. Die inleiding dui daarop dat die Hooggeregshof van Zimbabwe
besluit het dat die datum vir die verkiesingnie uitgestel sal word nie en inwoners sal

soos beplan op 31 Julie gaan stem. Dit dui op ’n politieke nuushoek (sien 2.3.2.1.1).

Opsomming:
Hoewel die drie koerante net een keer oor dieselfde gebeurtenis berig, kan gesien

word dat elke koerant ook die inligting anders aanbied vir hul lesers. Die drie artikels

het ook nie op dieselfde dag of week verskyn nie. Van die artikels is weke uit mekaar

gepubliseer.

Nakatana sé dit is belangrik om nuwe nuushoeke op gebeurtenisse te vind. “Dit
blaas nuwe lewe in 'n berig, veral wanneer die gebeurtenis van groot belang is en dit
opvolge kan verseker,” sé& hy (Nakatana, F. 2017. Redakteur: Namibian Sun,

persoonlike onderhoud, 27 Aug. Windhoek).

Vir Fischer is die nuushoek van berigte ook belangrik. “Veral in die geval waar ander
media reeds oor 'n gebeurtenis berig het, kan jy probeer om ander inligting aan

lesers voor te hou,” sé hy (Persoonlike onderhoud. 29 Sept. 2017).

Ten slotte kan afgelei word die raming van nuus daartoe bydra om aandag na
sekere berigte te trek deur die gebruik van woorde. Raming stel die koerante ook in
staat om nuwe nuushoeke te ontdek om sodoende meer oor 'n betrokke gebeurtenis

te skryf indien dit van belang is.

Politiek is hierbo aan die hand van die inhoudsanalise en die onderhoude in diepte
bespreek. Volgende sal die inhoudsanalise en onderhoude van hof en misdaad

saam bespreek word, omdat hierdie onderwerpe hand aan hand loop.

4.2.1.2 Hof en misdaad
Deur hierdie twee onderwerpe saam te bespreek, kan inligting aandui tot watter
mate artikels opgevolg word. Hieronder volg 'n voorstelling van hoeveel nuuskriteria

binne hof- en misdaadstories geidentifiseer is.

4.2.1.2.1 Nuuskriteria geidentifiseer

Aantal
kriteria

M Republikein
M Allgemeine Zeitung
@ Namibian Sun

Nuuskriteria

Figuur 11: Nuuskriteria teenwoordig in hofberigte

M Republikein
M Allgemeine Zeitung
@ Namibian Sun

Nuuskriteria

Figuur 12: Nuuskriteria teenwoordig in misdaadberigte

Republikein, Allgemeine Zeitung en Namibian Sun berig oor misdade en hofsake wat
landswyd voorgekom het. Dit sluit ernstige misdade soos moord en verkragting in,
sowel as minder ernstige oortredings soos huisbraak. Terwyl aandag aan minder

ernstige misdade gegee is, het die hofberiggewing op groter oortredings gefokus.

Uit Republikein se 28 hofberigte fokus 21 daarvan op hofsake in Windhoek. Dit sluit
in moord-, verkragting- en bedrogsake, asook minder ernstige sake so00s
onderhoudsake en die onregmatige afdanking van werknemers. Berig is oor vier
verskillende verkragsake in Julie 2013 gelewer en oor twee verskillende moordsake.
Die ander sewe nuusitems fokus op sake buite die hoofstad. Dié sake fokus op
groter oortredings soos rassehaat en verkragting. Uit die sewe nuusitems is daar ses

verskillende hofsake.

Republikein skryf 12 nuusitems oor misdade wat buite Windhoek plaasvind en 11
oor misdade in die hoofstad. Die misdaadsake waaroor buite die hoofstad berig
word, is grotendeels groter oortredings soos moord, onwettige jagtogte, stroping en
verkragting. In die hoofstad is die fokus van misdade moord, dwelmsmouse en
aanranding. Soos teoreties (sien 2.3.1) uiteengesit is, is 'n onderwerp meer
nuuswaardig indien dit meer nuuskriteria bevat. Talle nuuskriteria is binne die twee
onderwerpe geidentifiseer. Daar kan afgelei word deur die nuuskriteria wat in die
berigte geidentifiseer is, dat hofberiggewing hoog op die Afrikaanse dagblad se

agenda is, gevolg deur misdaad.

Die tipe misdade en hofsake waaroor berig word, bevat ernstiger oortredings en
verduidelik hoekom konflik 'n groter rol speel as impak. “Lesers kan bloot 'n sekere
gebeurtenis interessant vind, wat die impak opstoot, maar die rede agter die konflik
kan in hierdie geval 'n groter rol speel,” sé& Booysen (persoonlike onderhoud, 1 Sept.
2017).

Hof- en misdaadsake wat voorbladspasie geniet het, het ook die meeste nuuskriteria

bevat, waarvan impak, konflik en emosionele impak baie belangrike faktore was.

Veral misdade en hofsake oor moord en verkragting het die gemeenskap geraak,
ook op emosionele vlak. Daar word afgelei konflik het op een of ander wyse ontstaan
vir die misdaad om plaas te vind.

Hoewel daar tydens die inhoudsanalise gevind is prominente mense is wel betrokke
by sekere hofsake en misdade, het ander nuuskriteria meer gewig gedra. Dit word
deur Booysen beaam, wat gesé het impak is 'n baie belangrike faktor. “Daar word
gekyk na hoeveel opspraak hierdie betrokke misdaad en/of hofsaak in die

gemeenskap maak en hoeveel mense dit raak,” sé hy (persoonlike onderhoud, 1
September 2017).

Volgens Booysen hang dit ook af in watter stadium van die verhoor die saak is. 'n
Hofsaak veral geniet die meeste aandag wanneer dit die eerste keer in die hof
verskyn en daarna wanneer argumente gelewer word en wanneer ’'n uitspraak
gemaak word. “Ras is nie 'n oorwegende faktor wanneer 'n misdaad of hofstorie
voorkeur geniet nie, dit gaan oor die belang van die lesers en die aard van die

gebeurtenis,” sé hy (Booysen, D, persoonlike onderhoud, 1 Sept. 2017).

Allgemeine Zeitung skryf minder oor hofsake as oor politiek, maar meer as die
Afrikaanse dagblad. Die Duitse koerant skryf die meeste hofartikels uit al drie die
koerante met 32 artikels in Julie 2013. Oor ’'n totaal van 22 hofsake word vanuit
Windhoek berig en die ander 10 fokus op ander dorpe. Die hofsake in die hoofstad
fokus grotendeels op moord, verkragting en bedrog, terwyl die sake buite Windhoek
ook oor ernstige misdade soos moord en verkragting gaan. Uit al die artikels wat
geskryf is, fokus net vyf artikels op wit mense, waarvan nie een Duitssprekend is nie.

Uit die vyf artikels is vier verskillende sake buite Windhoek gebaseer.

Allgemeine Zeitung skryf amper net so dikwels oor misdade in Windhoek as buite
Windhoek, met 14 voorvalle wat in die hoofstad plaasvind en 13 buite die hoofstad.
Die sake in Windhoek sluit verkragting, kubermisdaad, hondediefstal, huisbraak en

bedrog in. Buite Windhoek fokus sake op ’'n skietery, roof, stroping en aanranding.

Verskeie nuuskriteria is in Allgemeine Zeitung in hofberiggewing en misdaadstories
geidentifiseer, maar in 'n mindere mate as die ander twee koerante. Ten opsigte van
die teorie kan afgelei word hofstories en misdaad is vir die koerant belangrik, maar

nie so hoog op die Duitse koerant se agenda soos politiek nie.

Oor die tipe berigte waaroor hulle berig lewer, sé Fischer die dagblad skryf oor
Namibiese kwessies. “Ons skryf nie Duitse stories oor Duitssprekende mense nie.

Ons bied nasionale nuus aan soos enige ander dagblad, net in '’n ander taal,” sé hy.

Volgens hom kan die aantal berigte toegeskryf word aan die werk van goeie
joernaliste. “Wanneer jy ’'n goeie joernalis het wat sy onderwerp ken en
gespesialiseerd is binne die veld, kan jy goeie en deeglike werk verwag wat sterk is,”
sé hy (Fischer S, persoonlike onderhoud, 29 Sept. 2017).

Hy is ook van mening dat volgens die demografie, Duitssprekendes in die
minderheid is en net 1% van die bevolking uitmaak. “Per capita sal daar minder oor

Duitse mense geskryf kan word,” sé hy (persoonlike onderhoud, 29 Sept. 2017).

Binne hof as onderwerp word die volgende berig as voorbeeld gebruik. Republikein
en Allgemeine Zeitungberig op 29 Julie 2013 oor Ryno van Zyl se appelsaak wat
misluk het. Hy is van moord aangekla nadat hy sy ma teen sy pa beskerm het en

hom in die rug geskiet het. Sy pa het die huisgesin vir jare aangerand en mishandel.

Die artikel het die volgende nuuskriteria teenwoordig wat in beide artikels voorkom:

o Impak: Die impak was groot toe sy appélsaak misluk, omdat talle aangevoer
het dat hy uit selfverdediging opgetree het om sy ma te beskerm. Die
uitspraak het 'n groot impak gehad omdat lesers geinteresseerd was in die
saak.

o Onmiddellikheid: Die artikels is die dag na die hofsaak gepubliseer en nog
relevant.

o Konflik: Daar het konflik ontstaan omdat sy familie van mening was dat
geregtigheid nie geskied het nie. Die emosionele impak was daarom ook
groot.

’n Misdaadberig wat deur Republikein én Allgemeine Zeitung geplaas is, gaan oor 'n
skietvoorval op Hentiesbaai. Die presidentswag het 'n troeteldier op die strand
doodgeskiet nadat die hond in hul rigting geloop het. Die wag het bedreig gevoel en
geskiet. Hoewel die honde nie aan 'n leiband was nie, is die honde geken op die

klein kusdorpie en weet almal dat die honde vriendelik is en glad nie aggressief nie.

Republikein plaas die berig op 22 Julie 2013, terwyl die Duitse koerant die berig op

23 Julie 2013 publiseer. In beide die artikels is die volgende nuuskriteria betrokke:

o Die impak binne die klein kusgemeenskap is groot omdat insidente soos die
nie ’'n alledaagse gebeurtenis is nie. Benewens die feit dat die
afstandsdimensie geografies naby is (beide die koerante het 'n kuskantoor

sowat 70 km vanwaar die skietery plaasgevind het), speel die psigososiale

afstandsdimensie ook ’'n rol. Die intensiteitsdimensie is die ongewoondheid
van die gebeurtenis. Dit is onverwags en uniek.

« Republikein berig twee dae na die insident en die Duitse koerant drie dae na
die insident oor die voorval en dit is nog relevant.

« Omdat dit die president se lyfwag was, is daar prominensie.

« Die insident is naby en die gebeurtenis vind op ’n rustige kusdorpie plaas.

o Daar is konflik en vreemdheid in die berig, omdat 'n lyfwag se eerste reaksie
was om te skiet.

« Emosionele impak: Die eienaar van die honde was gevolglik baie ontsteld en

het 'n onderhoud met Republikeingevoer.

Namibian Sun skryf minder artikels oor hof in vergelyking met die hoeveelheid
politieke artikels, en net soveel hofstories as Republikein.Uit die hofberigte fokus 20
berigte op sake wat in Windhoek plaasvind en agt op sake buite Windhoek. Soos
Republikein fokus hofsake uit ander dele van die land op groter oortredings. Van al
die berigte in Windhoek handel drie sake oor wit mense wat beskuldigdes is en gaan

die sake oor rassehaat en dronkbestuur.

Uit die 26 misdaadnuusitems waaroor Namibian Sun berig, is 16 daarvan uit
Windhoek en 10 uit ander dele van die land. Die misdade op ander dorpe in die land
fokus grotendeels op aanranding, verkragting en moord. Die misdade waaroor in

Windhoek berig word, sluit moord, verkragting, motorongelukke en diefstal in.

Verskeie nuuskriteria word in die betrokke onderwerpe in Namibian Sun
geidentifiseer. Hoewel die Engelse dagblad baie nuuskriteria in hofberiggewing en
misdaadnuus insluit, is meer kriteria steeds in politieke artikels betrokke. Daar kan

afgelei word dat hof en misdaad op die agenda geplaas word, maar nie heelbo nie.

Volgens Nakatana kry hof en misdaad ook baie aandag in die koerant, “omdat ons
geintegreerd met die uitdagings in ons land is,” verduidelik hy. “Bedrog het
byvoorbeeld 'n effek op die hele ekonomie. Armer gemeenskappe voel dit die

ergste,” sé hy (Persoonlike onderhoud. 27 Aug. 2017).

Namibian Sun berig op 10 Julie 2013 oor 'n skuldigbevinding nadat 'n ma haar
pasgebore baba lewend begrawe het. Die vrou is skuldig bevind aan moord. Sy het
aangevoer sy het die kind begrawe omdat hy “lelik” was. Die artikel bevat meeste

van die nuuskriteria:

Impak: Die weggooi van babas is 'n groot probleem in die land en die impak

oor die voorval is daarom groot. Die gebeurtenis dui op 'n ongewone
intensiteitsdimensie wat lesers se aandag gryp.

o Onmiddellik: Die artikel volg 'n dag na die skuldigbevinding.

o Prominensie: Hoewel die vrou ten tyde van haar eerste hofverskyning nie 'n
prominente persoon was nie, is sy beslis geken vir haar oortreding teen die
tyd wat die hofsaak tot 'n einde gekom het.

« Vreemdheid: Daar is 'n mate van vreemdheid daaraan dat 'n ma haar baba
begrawe.

« Emosionele impak: Omdat die insident nie enig in sy soort is nie, is die

emosionele impak op die gemeenskap groot.

4.2.1.2.2 Opvolge en genres

Figuur 13: Opvolge oor hofstories

Figuur 14: Verskeie genres wat gebruik word in hofverslaggewing

Figuur 15: Aantal opvolge oor misdaadstories

Figuur 16: Verskeie genres wat gebruik word in misdaadnuus

Republikein skryf 'n paar hof-opvolge, waarvan twee opvolge fokus op sake wat buite
Windhoek plaasgevind het. Vier opvolgartikels fokus op hofsake wat in die hoofstad
plaasgevind het. Hoewel opvolgartikels aandui die onderwerp geniet groter

prominensie in die koerant, kan afgelei word opvolge in hofsake is noodsaaklik,

omdat hofsake langer (tot jare) neem om afgehandel te word. Republikein plaas ook
twee opvolge oor misdaadstories. Twee addisionele stories word opgevolg van
misdaad tot in die hof. Een voorbeeld is twee broers wat onwettig op 'n boer se plaas
gejag het. Die berig is op 5 Julie 2013 gepubliseer. Die opvolg in die hof is op 24
Julie gepubliseer. Dit was die tweede hofverskyning sedert hul inhegtenisneming op
4 Julie. Die redakteur noem weer dat die stadium van ’n hofsaak 'n groot rol speel,
omdat hofsake jare vat om te finaliseer (Booysen, D, persoonlike onderhoud, 1 Sept.
2017).

Allgemeine Zeitung publiseer ook twee opvolge oor hofsake buite die hoofstad. Uit
die drie koerante skryf Allgemeine Zeitung ses opvolge oor misdaadstories. Dit is die
meeste opvolge wat oor die onderwerp geskryf word. Die Duitse koerant volg geen
stories op van misdaad tot in die hof in Julie 2013 nie. Volgens Fischer (2017) sukkel
hulle met opvolge weens kapasiteit- en spasiekwessies. “Dit hang ook natuurlik af
watter nuwe, groter sake dalk van groter belang was,” sé hy. Hy noem ook dat
wanneer 'n misdaad- of hofberig wel opgevolg word, dit van nasionale belang sal

wees (Persoonlike onderhoud. 29 Sept. 2017).

Namibian Sun skryf twee hofopvolge en twee misdaadopvolge. Een voorval is as 'n
misdaadberig aangebied: 'n Taxibestuurder het 'n motorongeluk veroorsaak. Die
passasier in die ander motor was die presidentsvrou. Die eerste berig is op 30 Julie
2013 gepubliseer, na die ongeluk die vorige dag plaasgevind het. Die storie is een
keer opgevolg (as ’'n hofstorie) toe borgtog aan die bestuurder van die taxi
toegestaan is. Die berig is op 31 Julie 2013 gepubliseer, nadat hy op 30 Julie in die
hof verskyn het.

Opvolge, volgens die teorie, dui daarop dat meer spasie aan 'n betrokke onderwerp
gegee word. Ek lei af Republikein, hoewel in 'n mindere mate in vergelyking met
Allgemeine Zeitung, hof steeds boaan die agenda plaas met die talle opvolge wat

geskryf is.

Daar kan afgelei word Allgemeine Zeitung plaas ten opsigte van opvolge hof en
misdaad hoér op die agenda as die ander twee koerante. Dit strook met die teorie
dat hoe hoér die frekwensie, hoe hoér op die agenda is dit. Uit die teorie kan verder
afgelei word Afrikaanse en Engelse dagblaaie plaas misdaad laer op die agenda as

ander onderwerpe.

Wanneer daar gekyk word na genres word hof- en misdaadberigte in al drie koerante
meestal as nuusberigte aangebied met 'n paar hoofartikels. Net een spotprent oor 'n
hofsaak word in Republikein gepubliseer.Nie een van die koerante plaas spotprente

oor misdaad nie. Meestal nuusberigte word oor die onderwerp geskryf.

Hoewel kommentaar ook as belangrike genre geag word om addisionele
prominensie aan 'n onderwerp te verleen, word hoofartikels in '’n mindere mate deur

die koerante oor hierdie onderwerp aangebied.

Nuusberigte staan sterker teenoor ander genres soos rubrieke. Daar kan afgelei
word dat Republikein, hoewel daar min hoofartikels en net een spotprent oor die
onderwerp is, hof steeds hoog op die agenda plaas. Deur ander genres in te sluit,
verhoog die nuuswaardigheid van 'n onderwerp en strook dit met die teorie (sien
2.3.1.1.6).

Hierna sal die ander agendastellingselemente in die twee onderwerpe bespreek
word.

4.2.1.2.3 Plasing, kwadrante, ruimte en meganismes

Figuur 17: Bladsy waarop hofnuus verskyn

Figuur 18: Kwadrante waarin hofnuus verskyn

Figuur 19: Kolomsentimeters aan hofnuus afgestaan

Tabel 12: Visuele elemente teenwoordig in hofstories

Visuele elemente | Republikein AZ NS
Grootste kop op 15 12 10
die bladsy

Subkop 15 24 2
Foto’s en 8 8 17

onderskrifte

89




M Republikein
M Allgemeine Zeitung
@ Namibian Sun

Bladsy

Figuur 20: Bladsy waarop misdaadnuus verskyn

Figuur 21: Kwadrante waarin misdaadnuus verskyn

Figuur 22: Kolomsentimeters aan misdaadnuus afgestaan

Tabel 13: Visuele elemente teenwoordig in misdaadstories

Visuele elemente | Republikein AZ NS
Grootste kop op 11 7 9
die bladsy

Subkop 11 14 5
Foto’s en 4 7 11
onderskrifte

Uit die 19 artikels wat Republikein oor hofsake in Windhoek publiseer, word vyf op
die voorblad geplaas, teenoor vier uit die sewe buite Windhoek wat op die voorblad
spasie geniet. Daar kan afgelei word die Afrikaanse dagblad plaas hof hoog op die
agenda en dat dit strook met die teorie dat hoe hoér die frekwensie, hoe hoér op die
agenda (2.3.1.1.3) dit is. Dieselfde kan ook gesé word oor die hoeveelheid ruimte

wat aan die onderwerp afgestaan word, sowel as die betrokke visuele elemente.

In misdaad as onderwerp plaas Republikein vyf van die misdaadstories wat buite
Windhoek plaasvind op die voorblad, teenoor drie misdaadstories in die hoofstad wat
voorbladspasie geniet. Hoewel meer hofstories voorbladspasie geniet, is misdaad
steeds ook vir die Afrikaanse dagblad belangrik. Hoewel misdaadberigte op minder

prominente kwadrante gepubliseer is en minder kolomsentimeters aan die

onderwerp afgestaan word in vergelyking met hof as onderwerp, is misdaad steeds

vir die Afrikaanse dagblad belangrik.

Bogenoemde artikels word weer as voorbeelde gebruik. Die hofberig oor Ryno van
Zyl is deur Republikein op bladsy 3(plasing) gepubliseer. Die artikel is regs
bo(kwadrant) geplaas en strek oor 40 kolom/cm(ruimte). Die artikel se kop is nie die
grootste op die bladsy nie. Daar is ook geen ander visuele elemente in die nuusberig

geidentifiseer nie.

Die artikel oor die skietery op Hentiesbaai word links onder(kwadrante) op die
voorblad(plasing) gepubliseer. 'n Totaal van 72 kolom/cm(ruimte) word aan die
berig afgestaan, plus 30 kolom/cmwat op bladsy 2 aan die oorloop afgestaan word.
Nie net is die artikel se kop die grootste op die bladsy nie, maar is daar ook gebruik

gemaak van 'n subkop en foto’s.

Allgemeine Zeitung plaas twee hofstories wat buite Windhoek plaasgevind het op die
voorblad, teenoor ses sake in Windhoek wat voorbladspasie geniet. Hoewel
hofberigte die mees prominente spasie ten opsigte van kwadrante geniet, word meer
politieke stories in hierdie kwadrant (links bo) geplaas. Baie ruimte word aan hierdie

onderwerp afgestaan, maar steeds nie meer as oor politieke sake nie.

Misdaad as onderwerp geniet nie die beste spasie ten opsigte van die bladsy
waarop nuusberigte gepubliseer word, kwadrante waarbinne die nuus geplaas word

of die hoeveelheid ruimte wat aan die onderwerp afgestaan word nie.

Die bogenoemde artikels word weer as voorbeelde gebruik. Die Ryno van Zyl-saak
word op bladsy 3 (plasing) gepubliseer, regs onder (kwadrant). Die Duitse dagblad
staan 17 kolom/cm(ruimte) aan die berig af. Die artikel het nie die grootste kop op

die bladsy nie en geen ander visuele elemente is geidentifiseer nie.

Oor die skietery op Hentiesbaai plaas Allgemeine Zeitung die artikel op bladsy
2(plasing). Dit word regs bo(kwadrant) gepubliseer oor 100 kolom/cm(ruimte) in
lengte. Die kop is die grootste op die bladsy en bevat 'n subkop en opsomming saam

met 'n foto.

Namibian Sun plaas net een van die hofsake wat in Windhoek plaasvind op die

voorblad, terwyl een artikel oor hofsake buite Windhoek op die voorblad geplaas

word (sien fig. 11 en 12 oor die nuuskriteria betrokke). Volgens die teorie kan afgelei
word dat die Engelse dagblad nie hof boaan die agenda plaas nie, deur nie

prominente spasie aan die onderwerp te bied nie.

Die Engelse dagblad staan die meeste spasie aan misdaadnuus af in vergelyking
met die ander twee koerante. Namibian Sun staan ook die meeste ruimte aan
misdaad as onderwerp af, ook meer as politieke sake, in die ondersoekmaand. Die
koerant gebruik baie foto’s by hul nuusberigte en dra by tot die spasie wat die
onderwerpe geniet. Namibian Sun plaas net 3 uit 16 stories wat in Windhoek
plaasvind op die voorblad, teenoor een storie buite Windhoek wat voorbladspasie
geniet. Uit die vyf voorbladstories wat Allgemeine Zeitung skryf, is drie in Windhoek

en twee op ander dorpe.

Die bogenoemde artikels word weer as voorbeelde gebruik. Die hofsaak oor 'n jong
ma wat aan moord skuldig bevind word, word op die voorblad(plasing) gepubliseer.
Die artikel word links onder(kwadrant) geplaas en strek oor 30 kolom/cm (ruimte).
Dit is nie die grootste kop op die bladsy nie en bevat geen ander visuele elemente

nie.

’n Hofstorie waaroor al drie koerante berig het, is die kroeggeveg wat op Gobabis
plaasgevind het. Die saak handel oor 'n swart man wat 'n bier bestel het, toe die
eienaars van die kroeg (twee vriende) na bewering gesé het swart mense is nie in
die kroeg welkom nie. 'n Bakleiery het losgebars en 'n klag van aanranding is teen
die eienaars gelé. Alle agendastellingselemente sal in die hierdie voorbeelde

verduidelik word.

Republikein berig op die voorblad op 1 Julie oor die borgtogaansoek wat suksesvol
was. Die naamlyndui aan dat die joernalis op Gobabis was om die hofverrigtinge by
te woon. Die artikel word links onder(kwadrant) op die voorblad (plasing) geplaas
en strek oor 30 kolom/cm(ruimte). Die oorloop na bladsy 2strek oor 24
kolom/cmen word links bogeplaas. Dit is die grootste kop op die bladsy en het ook

'n subkop, opsomming, sowel as 'n foto en onderskrif.

Hieronder volg 'n voorstelling van die artikel wat verskyn het.

93



~“Re

Maandag | Julie 2013

P

L

» Politici het publiek aangehits

Borg in rasse-saak

blikein

Jou land. Jou taal. Jou koerant.

Onderonsie met
vilakvark lei tot
boer se dood

Openbare verset moet natuurlik wees en nie kunsmatig aangeblaas
word nie en daarom kan die sogenaamde protes van lede van die

n
i ;7|5,n 94400

Diie eaade viakvark is die naby-
Omaheke-gemeenskap teen borgtog vir twee beskuldigdes nle deur Jeaid wan die opatal het dje af-
die hof aanvaar word nie. geloge tyd toenemand probie-
A N N zmsmdth
Gebabdit ¢ berkuldig: in die ‘n etadium bereik waar '
> StV oy werskym, nie am balls voor die pordesl 0or hom witgespreek
mu\v&pmdlutmd» tyd skuldig te bevizd nie,” is. Storbeck het 'n skoot op die
siouddi ding-  het Nyazo ges. vari govamr, maar die di
ennmmuukopcobabumn Hy het in sy uitspraak nog Dit het die plaas.
gestaan nadat bykans alle grondevir  gesé die eerste rede aat aanstorm, Volgens
die weleringvanborgtogwat deur die  vir die teenstaan van ‘n weerguwe van die voorval
steat geopper is, deur anddros Vietor  borg, nsamlik die ket die boer die geweer geswanl
Nyazo verwerp k. openbare verset, o die honde neet die kolf op
Nysan et die staat se suakias swak  unsmatig was, ‘n afstand te hou sodat hy die
beakeyf e het onder meer gesd dat  “Det die sanvang doodskoot kon kry. Dit was tos
hiy nie bewyse van razgisme en san-  van die verhoor die sknot sigegann en die koedl
randing kon vind nie, Dit moet esrz bt e sanklser hom tassen ey bors oo £y nael-
in die verhoor wat nou op 20 Aw-  gesé staan by tjie getred hot.
gustur eal plaasvind, vasgestel word.  borgtog teen ‘n Noodrit is festlik onmiddel-
Mmmumiroﬁsﬁgmou mlmnbcnh Mere. Nico Kotee (lisks) en Frederick (Boeta) du Plessis, Vry- IimﬂbmmOmmMMo;
sanonderskeidelikmnre.  belangen and nadat bergtog aan hulle tosgestaan Is, romsrpewwy | derneeos, maarop
Nico Kotxe en Boetadu Plessistoe-  toepassing ey besayk Né die voorval is die
gestaan van gevegtigheld en dat dée staat e "Die openbare mening het die ge- twee Finne na die Erindi-cord
Kotze en Du Plessis word wvan ras-  sterksaakteen diebeskaldigdes het,”  drukte en visuele nsedia corheers. oorgeplass voordat hulle mog
sisme, sanranding e poging tot  het Nyazo gesé. Die hof aanvuar adv. (Louls) Botes pervliegtuigne
moord aangekla nadat s kroegge-  Hy hot na mar. Phillipus Katame-  se betoog dat vidr die betoging Bl vaderiand sal terugheer
Napl.l‘mhbydhllulnlopﬂvnu 30, 1id van die Nasjonale Raad en go-  (Virgdag, 7 Junbe, met die asnvang Mense wat Storbeck goad
b op die duep plassgevind bel. Dis  meenskapleier op Gobabis, se gebui-  van die sanzaek), 'n voertuig in die geken bet, het gister gesé hy
enigrie voorwaarde virdie borgtogis  enizin dis holverwys, Hyhet gead die  strate rondgery het am mense vir waz 'h man met ‘i passie vir die
dat Kotze, wat die voorsitter van die  feit dat Katamelo die Sondag na die diopmtuwumnbﬂlmf D-n veld en jag Ben van sy keamer-

NAMGEA'S ISSCEST TOURRSH PUBLECATION

Nuus » 2-7| Praat saam > 8| Die Mark > 11[Motors » 20 | Kielnadvertensies » 23| Sport » 34

Figuur 23: Voorstelling van die hofberig in Republikein

Die nuuskriteria wat in die artikel betrokke is, is as volg:

Impak: Na afloop van die voorval, het die impak oor die saak gegroei, omdat
dit rassehaat in die omgewing aangewakker het. Die afstandsdimensie is
psigososiaal, waar ras en kultuur veral daartoe gelei het dat meer waarde aan
die voorval geheg word. Op ’'n kleiner dorpie soos Gobabis, kan ’'n voorval
soos hierdie die orde van die dorp verander en word die status quo as
intensiteitsdimensie geidentifiseer.

Onmiddellikheid: Die artikel het op die Maandag na die borgtogaansoek
Vrydag in die hof verskyn.

Prominensie: Politici het betrokke geraak om seker te maak alles tydens die
hofsaak verloop glad.

Nabyheid: Rassehaat Ié duisende inwoners nog na aan die hart.

Konflik: Daar was konflik in die sin dat duisende inwoners nie wou toelaat dat
die beskuldigdes borgtog kry nie.

Emosionele impak: Die emosionele impak was groot met rassehaat wat 'n

groot probleem in die land is.

Namibian Sun berig op dieselfde dag oor die gebeurtenis. Die artikel word op die

voorblad(plasing) regs bo(kwadrant) gepubliseer. Die naamlyn dui aan die joernalis

was op Gobabis om die hofsaak by te woon. Die artikel strek oor 17

kolom/cm(ruimte). Die oorloop op bladsy 2is regs ondergepubliseer en strek oor

12 kolom/cm. Die artikel het nie die grooste kop op die bladsy nie en bevat geen

ander visuele elemente in die berig nie.

Hieronder volg 'n voorstelling van die artikel wat verskyn het.

Fig 24: Voorstelling van die hofberig in Namibian Sun

Die nuuskriteria in die artikel is as volg:

Impak: Sedert die gebeurtenis plaasgevind het, was die hele gemeenskap in
rep en roep en was die impak groot van die begin af. Die afstandsdimensie
wat geidentifiseer is, is psigososiaal van aard en daar is meer waarde aan
kultuur en ras geheg. Omdat dit die orde van die dag ontwrig, is die status
quo as intensiteitsdimensie geidentifiseer.

Onmiddellikheid: Die artikel het die Maandag né die borgtogaansoek Vrydag
in die hof verskyn.

Nabyheid: Rassehaat Ié duisende inwoners nog na aan die hart.

Konflik: Daar was konflik in die sin dat duisende inwoners nie wou toelaat dat
die beskuldigdes borg kry nie.

Emosionele impak: Die emosionele impak was groot met rassehaat wat 'n

groot probleem in die land is.

Die Duitse koerant berig eers die volgende dag, 2 Julie 2013, oor die hofsaak. Die

berig is nie deur 'n joernalis van die koerant geskryf nie, maar is verkry van die

Namibiese persagentskap, Nampa. Die artikel verskyn op die voorblad(plasing) en

word links onder(kwadrant) gepubliseer. Dit strek oor 20 kolom/cm(ruimte).

Dit is nie die grootste kop op die bladsy nie en benewens die gepaardgaande

opsomming is daar geen ander visuele elemente nie.

Hieronder volg 'n voorstelling van die artikel wat verskyn het.

Nashorn gewildert

« Viehhirten entdecken ausgetrockneten
Kadaver - Nasenhorner wurden abgehackt

Wahrscheinfich wurde das Nashorn schon vor einigen Monaten
gewildert, zur gleichen Zeit als eine Kublchwubu

b ack

Jahres mit abg,

gangs

wurde. Unverstindlich lil.mnlndu'ﬂunn“wbm
Wildhitern, vom Ministerium oder Rettet-die-Nashdrmer-Fond

nicht vermisst wurde.
Ven Dirk Hularich der hewtigen Kenene-Region aufhal-
WINCHOEX ten, sollen mit esnem Hubschrauber
2u dem Fusdort gefloges sein,
<h kann bestitigen, dass cin Der Direktor der Naturschmtzbe-
Ilm&n}ahx alter Kadaver ednes  hdede keante gestern keine weltesen
Nasborns im Om Jeka kom-  Angaben ru dem Nashorn machen.

munalen Hegegebiet gefunden
wurde. Die Naseshdmer warden
gewaltzam entfernt. Eeambte des Mi-
nisteriums far Umwelt und Tourds-
s sowie Polizisten einer Sondlerein-
beit, die den Schrmuggel und illegalen
Handel mic bedrolyten Tieren und de-
ren Prodakten beks wmtersu-
chen den Fall. Jch habe jedech noch
keinen offiziellen Bericht erhalten®,
sagte der Direktor der Natarschutz-
Behirde i Usywel tesdnistestum, Col-
gar Sikopo gestern Nachmittag auf
Nachfrage,

Informationen rafolge fanden cwei
Viehhirten, cie in dem unwegsamen
und aridien Gebiet unterwegs waren
dm au;gﬂxvdmcun K;dm des

wun

Es ist nicht bekannt, oo e5 sich um
eimens Bullen oder Kubs handelt. Sike-
po bestitigte gegemiber der Allge-

wo sich die einzelnen Nashbmer aul-
halten. Jch weiBl micht ob das Tier
vermisst und ob nach thm gesucht
mm!r‘ sagte Sikope,
mgan.gnnm ]ahr wun'lz Ende
™
Pt r' ) Jre
funden, die am 21. oder 22 Dezem-
ber getotet wotden: sein muas (AZ
berichtete). Wenige Tage zuvor war
die Nashornkul mit shrem Kalls vons
Mitarbeitern des Rettet-die-Nashor-
ner-Fonds nech gesehen worden.
Auch das Kalb kernte damals nicht
gerestet werden.
Dée Polizei konnte mindestens eine
hrwn m menrnluu mit der
h Guzin-

Naeh

»Das Nashorn wurde
vielleicht schon vor
einem Jahr gewil-
dert”

N Lxhahdrde

mtimn inhmg ,dass nxtlmi&igc

dmfw'dloloﬂamnoomnugw
Woche dem ki

Nlmhuub'mu \\ildbrbln d«
te oder Mit-

qumﬂhmlue wund det Polizei.
Naturschutzbeamse die sich im Au-
genblick im ehemaligen Damaraland,

gliedern des Rettet-ie-Nashener-
Fonds (Save the Rhine Trust) durch-
gefithrt werden sollven, um xu wissen

formierte Qoelden sind der Meinung,
class der jetzt gefundene Kadavervon
einem Nioheos sei, welches pam ;ld
chen Zei it wie clie Nash
gwmdm werden sel. Niemand vom

Fig 25: Voorstelling van die hofberig in Allgemeine Zeitung

Die artikel bevat die volgende nuuskriteria:

e Impak: Rassehaat het 'n groot impak op inwoners van die land. Die
afstandsdimensie wat geidentifiseer is, is geografies van aard. Die Duitse
koerant heg nie so baie waarde aan die psigososiale afstand in vergelyking
met die ander twee koerante nie.

« Nabyheid: Rassehaat |é duisende inwoners nog na aan die hart.

o Konflik: Daar was konflik in die sin dat duisende inwoners nie wou toelaat dat
die beskuldigdes borgtog kry nie.

« Emosionele impak: Die emosionele impak was groot met rassehaat wat 'n

groot probleem in die land is.

Booysen is van mening dat rassehaat in Namibié 'n werklikheidskwessie is, maar dat
dit op 'n baie neutrale manier hanteer word. Haatspraak of rassehaat moenie
aangewakker word nie, maar daar moet melding daarvan gemaak word indien dit
plaasvind — veral weens die manier waarop die gemeenskap daarop reageer het
(Persoonlik onderhoud. 1 Sept. 2017).

Volgens Fischer behoort rassehaat nie nuuswaardigheid te beinvioed nie. “Die
oomblik wanneer ’'n koerant meer prominensie daaraan gee, kan dit 'n groter
probleem word as wat dit eintlik is,” sé hy. Rassehaat is 'n kwessie in die land, maar
hy is van mening dat dit so neutraal as moontlik aangebied moet word om dit nie aan
te hits nie (Persoonlike onderhoud. 29 Sept. 2017).

Nakatana (persoonlike onderhoud, 27 Aug. 2017) sé rassehaat verhoog wel
nuuswaarde. “Die land word daardeur verdeel, maar die idee is nie om op die
probleem te hamer nie. Dit is eerder om vir mense die nagevolgde te wys indien dit

wel aangewakker word,” sé hy.

Hierna sal die ramingskategorieé vir hof- en misdaadnuus bespreek word, ten einde

vas te stel hoe die drie koerante die nuus binne die betrokke onderwerpe raam.

4.2.1.2.4 Raming

Tabel 14: Verskeie nuushoeke binne hofberigte

Nuushoek Republikein AZ NS
Konflik 13 12 19
Ekonomies 0 4 1
Moraliteit 6 7 2
Verantwoordelikheid | 7 6 6
Mensestories 0 2 0
Politiek 0 1 0

Meeste berigte uit al drie die koerante wat oor hofsake geskryf word, dui op ’'n

konfliknuushoek.

Die volgende woorde is in die drie koerante gevind wat 'n konfliknuushoek aandui:
“twis”, “onwettig”, “bedrog”, “skuld”, “bevooroordeeld”, “verwerp”, “skuldig”,

“‘aangeval” en “verraad”.

Die Caprivi-hoogverraadsaak word as voorbeeld gebruik om die nuushoek vir die

betrokke artikels te bepaal.

Namibian Sun se kop, “Treason accused freedom bid”, is nie die grootste op die
bladsy nie. Daar is ook nie 'n gepaardgaande foto nie. Die inleiding, “12 Caprivi-
hoogverraadbeskuldigdes het 'n aansoek aan die Hooggeregshof oorhandig om die
2004-beslissing, om hulle eers te vonnis op grond van die feit dat een van die

regters hom aan die saak moes onttrek”, dui op 'n konfliknuushoek.

Die Duitse koerant se kop lees “Caprivi-aussprache gekippt” (Caprivi-uitspraak
skeefgetrek — eie vertaling) en is die grootste op die bladsy. Die subkop dui daarop
dat die uitspraak van die vermeende separatiste ongeldig is. Volgens die opsomming
het die Hooggeregshof die veroordeling van 10 vermeende Caprivi-separatiste, wat
tussen 30 en 32 jaar tronkstraf opgelé is, ongeldig verklaar. Die inleiding dui daarop
dat drie regters tot die gevolgtrekking gekom het dat die skuldigbevinding van die
beskuldigdes onwettig was. Dit dui op 'n konfliknuushoek.

Republikein gebruik die kop “Caprivi-aangehoudenes se appélsaak slaag” en dit is
die grootste op die bladsy. Die artikel het 'n subkop, “Regter was bevooroordeeld,
bevind hooggeregshof”, en 'n opsomming wat daarop dui dat die regter in die saak

nie objektief was nie. Saam met die inleidingsparagraaf dui dit op 'n konfliknuushoek.

Tabel 15: Verskeie nuushoeke in misdaadberigte

Nuushoek Republikein AZ NS
Konflik 12 15 15
Ekonomies 0 2 0
Moraliteit 4 0 3
Verantwoordelikheid | 5 3 6
Mensestories 3 7 3
Politiek 0 0 1

Weer eens skryf al drie koerante meestal uit 'n konfliknuushoek (sien

2.3.2.1.1)wanneer daar oor misdaad geskryf word.

Die woorde wat die meeste gebruik binne hierdie onderwerp, wat op 'n
konfliknuushoek dui, sluit in: “staking”, “skorsings”, “voorwaardes”, “skuld” en

“afgedank”.

Die soldaat wat vier mense in 'n kroeg doodgeskiet het voor hy homself geskiet het,

word as voorbeeld gebruik.

Republikein draai nie doekies ommetdie kop “Soldaat vermoor vier mense” nie. Die
vetgedrukte letters is die grootste op die bladsy. Die subkop dui op 'n ander voorval
waartydens 'n kind verkrag is. Die opsomming fokus weer op die moord en saam
met die inleidingsparagraaf dui dit op ’'n konfliknuushoek met woorde soos “skiet” en

“‘vermoor”.

Die kop “NDF-skietvoorval lei na afstigtingsvrese” van Namibian Sun is die leistorie
op die bladsy en saam met die foto beslaan dit meeste van die spasie op die bladsy.
Die subkop sé vyf is dood en twee beseer in 'n kroegoproer. Die opsomming dui
daarop dat geweerskote inwoners laat dink het die rebelle wat die dorp in 1999
geterroriseer het, beter voorberei het en terug is om die Caprivi van die res van die

land te skei. Die inleiding lees: “n Skietvoorval in 'n kroeg op Katima Mulilo het talle

inwoners paniekbevange gelaat en het hulle aan die aanval in 1999 deur die rebelle

herinner (eie vertaling).”

Dit dui op 'n emosionele, politieke en konfliknuushoek. In hierdie geval dra die
emosionele nuushoek meer gewig, omdat die emosie nie net met diegene wat

daardeur is, resoneer nie, maar ook met lesers. Woorde soos “vrees”, “skietery” en

“‘dood” is in die berig gebruik.

Allgemeine Zeitung se kop “Amok mit AK47” (Amok met AK47, eie vertaling) is in
vet, swart letters, maar is nie die grootste op die blad nie. Die subkop dui daarop dat
vier mense dood is voor die aanvaller homself geskiet het. Die inleiding lees dat die
29-jarige man vier mense in 'n kroeg vermoor en twee beseer het voor hy homself
geskiet het. Daar is baie herhaling en aanduidings van ’'n konflikraam. Woorde soos

“‘amok”, “AK47” en “skietery” is gebruik.

Opsomming:
Ten einde die beskrywing van agendastellingselemente en ramingskategorieé binne
hof en misdaad as onderwerp, kan afgelei word Republikein plaashof boaan die

agenda en ag misdaad ook as belangrik.

Hoewel Namibian Sun en Allgemeine Zeitung meer oor die onderwerp skryf as die
Afrikaanse dagblad is dit ook die onderwerp waaroor Republikein die meeste skryf.
Ander faktore wat die agenda kan bepaal, sluit die aantal voorbladstories in, sowel
as prominente spasie op 'n blad, die hoeveelheid ruimte wat aan die onderwerp

toegestaan is en die hoeveelheid opvolge.

Konflik word grotendeels as nuushoek in albei onderwerpe gebruik wanneer die

nuus geraam word.

Hoewel Allgemeine Zeitung en Namibian Sun meer berigte oor hof het as
Republikein, skryf beide koerante steeds meer oor politiek as oor hof. Daar kan
afgelei word dat hoewel hof tog op die twee koerante se agenda geplaas word, dit

nie die hoogste op die agenda is nie.

Allgemeine Zeitung en Namibian Sun fokus ook hul hof- en misdaadberigte vanuit 'n
konfliknuushoek. Die navorser lei af konflik kom sterk na vore, omdat hof en misdaad

plaasvind as gevolg van konflik tussen twee partye.

In hierdie onderwerpe is die volgende verskille en ooreenkomste gevind:

e Al drie die koerante ag hof en misdaad as belangrik en dit vorm deel van die
koerante se agenda.

e Daar word meestal op misdade en hofsake in die hoofstad gefokus, maar
indien 'n saak van buite Windhoek wel prominensie in die koerante geniet, is
dit 'n ernstige misdaad soos moord of verkragting.

e Hoewel dit nie die belangrikste element van nuuswaarde is nie, is daar oor
talle sake berig waar prominente individue betrokke was, soos die president
se raadgewer en 'n bekende staatsaanklaer. Beide hierdie sake het ook
elders in die land plaasgevind en nie in die hoofstad nie.

e Hoewel die koerante nie as 'n reél oor dieselfde hofsake of misdade skryf nie,
is daar meer ooreenkomste in hierdie onderwerpe as teenoor ander
onderwerpe soos hof. Uit die drie koerante, fokus Republikein en Allgemeine
Zeitung op dieselfde tipe nuus in vergelyking met Namibian Sun.

e Wanneer daar oor swart slagoffers berig word, skryf Namibian Sun meer uit 'n
emosionele hoek as die ander twee koerante. Daarteenoor kan dieselfde
gesé word wanneer daar oor wit slagoffers binne die Afrikaanse en Duitse
koerante geskryf word. Daar word dus afgelei die drie koerante hou hul mark
altyd in gedagte wanneer daar oor die omvang van 'n voorval geskryf word.

¢ Republikein, Allgemeine Zeitung en Namibian Sun maak ook van dieselfde
woorde gebruik wanneer daar oor misdaad en hofsake berig word. Hierdie
woorde, soos hierbo uiteengesit, kan ook konflik uitlok.

o Konflik is die belangrikste nuuskriteria vir al drie die koerante binne hierdie
twee onderwerpe.

¢ Na afloop van die inhoudsanalise word afgelei hof en misdaad is op al drie
koerante se agenda, maar hof word eerste op Republikein se agenda
geplaas. Die belangrikheid van hierdie onderwerpe kan verduidelik word
weens die koerante se ideologie€ en die feit dat misdaad en hof 'n impak op
'n groot deel van inwoners dwarsoor die land het.

e Die aantal kere wat oor moord, geslagsgebaseerdegeweld en verkragting
berig word, kan lig op 'n groter probleem in die land werp. Beriggewing binne

hierdie onderwerpe kan 'n aanduiding gee van hoeveel misdaad in die land

voorkom, watter tipe misdaad voorkom en wat die nagevolge binne die
regstelsel is wat misdadigers in die gesig staar.

e Weer eens word sterk woorde soos “skuldig” en “moord” gebruik om die erns
van die saak uit te lig en aandag daarna te trek.

e Hoewel die Duitse en Engelse dagblaaie meer artikels oor die onderwerp
skryf as die Afrikaanse dagblad, staan Republikein meer artikels oor die

onderwerp aan die voorblad af.

In die volgende paragraaf sal die dekking van plaaslike owerhede in diepte bespreek

word.

42.1.3 Plaaslike owerhede
Die owerhede wat in die drie koerante dekking geniet, fokus grotendeels net op

Windhoek se stadsraad.

Republikein berig die meeste oor ander stadsrade, insluitende Omaruru, Mariental
en Rehoboth, hoewel meeste berigte steeds op die hoofstad fokus. Hier kan die
betrokkenheid van die lesers gesien word, wat moontlik klagtes op die brieweblad of
op sosiale media maak, wat dan deur joernaliste opgevolg word. Republikein berig
die meeste oor munisipale sake in vergelyking met die ander twee koerante. Nuus

oor die owerhede sluit in die begroting, skuld en skorsings.

Die Engelse dagblad skryf nie baie oor die onderwerp nie, maar wanneer plaaslike
owerhede wel aandag kry, word daar op die begroting, raadsbesluite en skorsings
gefokus. Ook Allgemeine Zeitung skryf nie baie oor plaaslike owerhede nie.
Wanneer daar wel daaroor geskryf word, fokus dit grotendeels op die begroting,

waterbeplanning en plakkers wat grond gryp.

Uit die 19 artikels wat deur Republikein gepubliseer is, het 11 op Windhoek se
stadsraad gefokus, teenoor Allgemeine Zeitung wat agt van die elf artikels oor die
hoofstad se munisipaliteit geskryf het. Namibian Sun skryf vyf artikels oor Windhoek

se stadsraad en vier oor dorpsrade buite die hoofstad.

4.2.1.3.1 Nuuskriteria geidentifiseer

Aantal
kriteria

M Republikein
M Allgemeine Zeitung
Namibian Sun

MNuuskriteria

'Figuur 26: Nuuskriteria teenwoordig in munisipale berigte

Uit die inligting in Figuur 26 is dit duidelik dat meer nuuskriteria in Republikein
geidentifiseer is in vergelyking met die ander twee koerante. Dit kan toegeskryf word
aan die feit dat die Afrikaanse dagblad meer oor die onderwerp berig lewer.

Voorbladstories oor hierdie onderwerp bevat meestal impak, prominensie, nabyheid,

konflik en emosionele impak.

Volgens Booysen kan die getal berigte oor plaaslike owerhede 'n aanduiding wees
van 'n belangrike gebeurtenis. Dit is volgens hom nie 'n onderwerp wat andersins
soveel aandag geniet nie (persoonlike onderhoud, 1 Sept. 2017). Dit is in die analise
bevestig, nadat gevind is dat talle artikels oor die stadsraad se goedgekeurde
begroting geskryf is.

Uit die aantal berigte wat Allgemeine Zeitung en Namibian Sun skryf, kan afgelei

word die onderwerp word nie op die agenda van die koerante geplaas nie.

Al drie koerante berig in Julie 2013 oor die munisipale verhogings van Windhoek se
stadsraad. Die begroting van die stadsraad het tot N$3,8 miljard gegroei, met talle
tariefverhogings wat inwoners in die gesig staar. Terwyl die tekort in die stadsraad
steeds groei, dompel die addisionele tariefverhogings talle arm inwoners verder in

armoede.

In al drie die koerante is al die nuuskriteria geidentifiseer, behalwe vir vreemdheid

wat nie by hierdie gebeurtenis van toepassing is nie.

Impak: Daar is impak omdat dit alle inwoners in Windhoek finansieel
beinvioed. Die afstandsdimensies is geografies van aard omdat dit in die
hoofstad plaasvind, maar daar is ook 'n psigososiale element waar waarde
geheg word aan die mense van die land/stad. Dit het ook 'n invloed op die
status quo en verander die toekoms met 'n finansiéle implikasie.
Onmiddellikheid: Die artikel volg op 'n Maandag nadat die munisipale verslag
die vorige Donderdagaand bekend gemaak is.

Prominensie: Die stadsraad van Windhoek word as ’'n prominente entiteit
beskou.

Konflik: Konflik, hoewel nie fisiek van aard nie, ontstaan tussen die inwoners
van Windhoek en die stadsraad.

Emosionele impak: Talle inwoners word deur die verhogings verder finansieel

beinvioed en laat hulle armer as wat hulle reeds is.

Die volgende berigte word as voorbeelde gebruik wat net deur een betrokke koerant

gedek is. Namibian Sun publiseer op 4 Julie 2013 oor die uitvoerende hoof van die

Maltah6he-dorpsraad se kwalifikasies. Die artikel lig uit dat die uitvoerende hoof

slegs ’'n sertifikaat in bestuur het, terwyl die vereistes 'n diploma in maatskaplike

administrasie is, sowel as drie jaar se ervaring. Hy is, hangende die ondersoek,

geskors.

Die nuuskriteria sluit in:

Onmiddellikheid: Die storie is gepubliseer dae nadat dit aan die lig gekom het
die uitvoerende hoof voldoen nie aan die vereistes nie.
Prominensie: Die uitvoerende hoof van die dorpsraad word as ’'n prominente

persoon in die gemeenskap beskou.

« Konflik: Daar ontstaan konflik omdat ander kandidate nie die pos gekry het

nie, hoewel hulle daarvoor kwalifiseer.

Allgemeine Zeitungberig op 26 Julie 2013 oor die Teenkorrupsiekommissie wat sy
visier op die burgemeester van Swakopmund het. Dit kom na honderdduisende
Namibiese dollar van die dorpsraad verdwyn het. Die burgemeester word
aanspreeklik gehou vir die geld wat vermis word en kan hy nie verduidelik waar die

tekort ontstaan het nie. Die volgende nuuskriteria is binne dié berig te sien:

« Impak: Daar is impak omdat die geld wat vermis word, vir talle
ontwikkelingsprojekte in die dorp aangewend moes word. Omdat dit 'n invioed
op die inwoners van die dorp het en daar waarde aan die mens geheg word,
het dit 'n psigososiale uitwerking.

e Prominensie: Die burgemeester van Swakopmund word as 'n prominente
persoon beskou.

« Emosionele impak: Talle projekte het agterweé gebly as gevolg van die
korting, wat inwoners emosioneel aangeraak het.

Republikein berig op 5 Julie 2013 oor die burgemeester op Gobabis wat nie die
minimumloon betaal nie. Daar is gevind die burgemeester gee nie gehoor aan die

minimumloon vir sekuriteitswagte wat N$3,80 per uur beloop nie.

Die volgende nuuskriteria is in die artikel gevind:

Impak: Die impak is groot omdat, benewens die feit dat die minimumloon nie

betaal word nie, die betaalde bedrag 55 sent per uur laer is.

« Onmiddellikheid: Die storie is 'n dag na die inligting aan die lig gekom het,
gepubliseer en is relevant.

e Prominensie: Die burgemeester word as 'n prominente persoon beskou.

« Nabyheid: Dit |é talle inwoners op Gobabis na aan die hart en hulle word

beinvioed deur die minimumloon.

« Konflik: Konflik, hoewel nie fisiek nie, tussen die burgemeester en
sekuriteitswagte, het ontstaan en die wagte eis hul aangepaste lone.
« Emosionele impak: Die lewensstandaard van talle mense is deur die voorval

beinvioed.

4.2.1.3.2 Opvolge en genres

Aantal
berigte

M Republikein
M Allgemeine Zeitung
@ Namibian Sun

Opvolge

Figuur 27: Aantal opvolge oor munisipale berigte

Aantal
berigte o _ M Republikein
M Allgemeine Zeitung

Mamibian Sun

T 1
Nuusberig Kommentaar Spotprent

Genre

'Figuur 28: Verskeie genres wat gebruik word in munisipale verslaggewing

Republikein se 19 artikels was sewe daarvan opvolge, met 'n totaal van ses stories
wat oor een gebeurtenis geskryf is — die stadsraad se begroting. Dit strook met die
teorie wat uiteensit dat opvolge meer klem Ié op dit wat belangrik is. Dit beaam ook
Booysen se stelling dat 'n groot gebeurtenis moes plaasvind om intensiewe
beriggewig oor die onderwerp waardig te maak. Daar word dus afgelei dat
Republikein munisipale sake hoér op die agenda plaas in vergelyking met die ander
twee koerante. Namibian Sun en Allgemeine Zeitung volg tot 'n mindere mate
munisipale sake op en dit strook met die teorie wat s& minder opvolge dui op 'n

minder belangrike onderwerp.

Hoofartikels oor die onderwerp kry nie baie aandag in enige van die koerante nie en
daar word ook net een keer van 'n spotprent gebruik gemaak. Beriggewing is

grotendeels nuusberigte wat geskryf word.

Hierna volg die bespreking van die ander agendastellingselemente wat in diepte

bespreek sal word.

4.2.1.3.3 Plasing, kwadrante, ruimte en meganismes

o

Aantal
berigte

M Republikein
M Allgemeine Zeitung
@ Namibian Sun

Bladsy

Figuur 29: Bladsy waarop munisipale nuus verskyn

Aantal
berigte

M Republikein
M Allgemeine Zeitung
@ Namibian Sun

Links bo Regs bo Links onder Regs onder
Kwadrant

Figuur 30: Kwadrante waarin munisipale nuus verskyn

Figuur 31: Kolom/sentimeters aan munisipale nuus toegestaan

Tabel 16: Visuele meganismes binne plaaslike owerheidberigte

Visuele elemente | Republikein AZ NS
Grootste kop op 10 8
die bladsy

Subkop 10 2
Foto’s en 7 11
onderskrifte

Statistiek 0 0

Uit Republikein se beriggewing word gesien vyf berigte wat op die voorblad geplaas

is, fokus op Windhoek se munisipaliteit.

Prominensie word aan die Afrikaanse dagblad gegee ten opsigte van die

kwadrantplasing en die ruimte wat daaraan afgestaan word.

Hieronder volg 'n voorbeeld van hoe die Afrikaanse dagblad die stadsraad se
begroting voorgestel het. Republikein berig op 1 Julie 2013 oor verhogings. Die berig
word op bladsy 3(plasing) links onder(kwadrant) gepubliseer. Die artikel strek oor
51 kolom/cm(ruimte). Republikein doen gedurende Julie nog vyf opvolge oor die

verhogings. Dit is die grootste kop op die bladsy.

Ander visuele elemente sluit 'n subkop en opsomming in.

Namibian Sun skryf vyf artikels oor Windhoek se stadsraad, waarvan twee op die
voorblad gepubliseer word. Die Engelse dagblad publiseer geen stories van
dorpsrade buite die hoofstad op die voorblad nie. Volgens bogenoemde elemente
word berigte oor plaaslike owerhede wel op 'n belangrike kwadrant geplaas, maar dit

geniet verder nie prominente spasie in die koerant nie.

Namibian Sun het die berig oor die begroting soos volg aangebied. Die
publikasieplaas die berig ook op 1 Julie 2013 op bladsy 3(plasing). Dit word links
bo(kwadrant) op die bladsy geplaas. Die berig strek oor 80 kolom/cm(ruimte).
Namibian Sun dra geen meer opvolge oor die munisipale verhogings nie. Dit is die

grootste kop op die bladsy en het 'n subkop, opsomming en foto.

Allgemeine Zeitung publiseer vier artikels op die voorblad, waarvan drie op
Windhoek se stadsraad fokus. Die onderwerp geniet geensins baie aandag in die

koerant nie. Die Duitse koerant bied die inligting oor die begroting soos volg aan.

Allgemeine Zeitung plaas ook op 1 Julie 2013 'n berig hieroor. Die berig word links
onder(kwadrant) op bladsy 3(plasing) gepubliseer. Dit strek oor 60
kolom/cm(ruimte). Allgemeine Zeitung plaas een opvolg oor die verhogings. Dit is

die grootste kop op die bladsy, sowel as 'n subkop, opsomming en statistiek.

Daar kan afgelei word Republikein staan meer aandag aan munisipale sake af as die
ander twee koerante, hoewel ander onderwerpe in die Afrikaanse dagblad steeds

meer aandag geniet.

Hierna sal die ramingskategorieé binne plaaslike owerhede as onderwerp bespreek

word.

4.2.1.3.4 Raming

Tabel 17: Verskeie nuushoeke binne plaaslike owerheidberigte

Nuushoek Republikein AZ NS
Konflik 8 4 8
Ekonomies 5

Moraliteit 0 0

Verantwoordelikheid | 2 3 3

Mensestories 3 1 3

Politiek 0 0 0

Meeste van die munisipale stories wat geskryf is in al drie koerante, het weer eens 'n
konfliknuushoek. Die woorde wat die meeste gebruik word om hierdie nuushoek te

bepaal, sluit die volgende in: “skorsing”, “skuld”, “bedrog”en “twis”.

Windhoek se munisipaliteitsbegroting, waaroor al drie koerante geskryf het, word as

voorbeeld gebruik om dit uit te lig:

Die Afrikaanse dagblad gebruik die kop “Windhoek se begroting swel tot N$3,8
miljard”, en is in groot, gedrukte letters. Die berig gaan gepaard met 'n subkop,
“‘Burgemeester jammer oor tariefverhogings”, en 'n opsomming. Die bedrag word in
die kop en opsomming genoem. Saam met die inleidingsparagraaf dui dit op ’'n
ekonomiese  en emosionele nuushoek. Woorde S00s, “jammer”,

“tariefverhogings”en “swel” word gebruik.

Die kop van Namibian Sunis in groot, swart letters geskryf, “High tariff increase for
Windhoek” (Groot tariefverhoging vir Windhoek), met 'n subkop, “N$3,8 billion
budget approved” (N$3,8 miljard-begroting goedgekeur). Die opsomming dui daarop
dat die meeste munisipale dienste met 15% sal styg, maar dat die stadsraad steeds
nie die N$314 miljoen-tekort kan verminder nie. Volgens die inleiding het verhogings
deur grootmaatverskaffers die stadsraad genoop om tariefaanpassings aan te bring
wat inwoners forseer om meer vir dienste te betaal. Dit dui op 'n ekonomiese
nuushoek. Die woorde wat gebruik word, is “tariefverhogings” en “begroting

goedgekeur”.

Die kop “Zuschusse sorgen flur Defizite” (Subsidies maak voorsiening vir tekort, eie
vertaling) is die grootste op die bladsy. Die subkop dui daarop dat die stadsraad met
die huidige begroting steeds in die rooi is en die verhogings gaan inwoners verswelg.
Volgens die opsomming bly die finansiéle situasie vir die stadsraad gespanne. Die
finansiéle jaar sal na verwagting miljoene dollar se verliese in die gesig staar. Die
inleiding lees dat die burgemeester tydens die aankondiging van die 2013-'14
finansiéle jaar se begroting gesé het hulle het wel sukses behaal ondanks probleme
en dit dui op 'n ekonomiese nuushoek. Trefwoorde sluit in “korting”,“begroting”en
“verhoging”.

Opsomming:

Ten einde die beskrywing van agendastellingselemente en ramingskategorieé binne
plaaslike owerhede as onderwerp, kan afgelei word dat Namibian Sun en Allgemeine
Zeitung baie min aandag aan hierdie onderwerp afstaan. Die navorser lei af as
gevolg van bogenoemde frekwensies plaas die Engelse en Duitse koerante nie

munisipale sake op die agenda nie.

Republikein heg groter waarde aan hierdie onderwerp en dit kan gesien word aan
die aantal voorbladstories, prominente spasie op 'n blad, sowel as die hoeveelheid

ruimte wat aan die onderwerp toegeken is en die hoeveelheid opvolge.

Hoewel afgelei kan word Republikein plaasmunisipale sake hoér op die agenda, is
dit steeds nie die onderwerp wat die hoogste op die agenda geplaas word nie, in
vergelyking met ander onderwerpe. Daar word afgelei hierdie onderwerp geniet net
aandag indien ’'n groot gebeurtenis plaasvind, soos in die geval van die munisipale

begroting.

Die volgende ooreenkomste en verskille is binne hierdie onderwerp gevind: Hoewel
die onderwerp nie op die agenda van Namibian Sun en Allgemeine Zeitung geplaas
word nie, fokus die drie koerante wel op dieselfde tipe nuusgebeure binne hierdie

onderwerp.

Die meeste van hierdie berigte gaan oor sake wat in die hoofstad plaasvind. Hierdie
nuusberigte sluit ligter nuus in, soos byvoorbeeld die burgemeester wat 'n nuwe
ampsketting ontvang. Wanneer daar wel oor ander plaaslike owerhede berig gelewer

word, is dit ernstiger sake soos bedrog.

Die Afrikaanse dagblad gee baie meer prominente spasie in vergelyking met die
ander twee dagblaaie. Daaruit kan afgelei word dat die Afrikaanse dagblad die

onderwerp belangriker ag.

In alle beriggewing oor die onderwerp gebruik die koerante dieselfde tipe woorde,
veral in die berigte oor die munisipale begrotings, om aandag na die berigte te trek.

Daar word dus afgelei hoewel dit nie die belangrikste onderwerp in enige koerant is
nie, word prominente spasie steeds aan plaaslike owerhede afgestaan indien die

omvang van die gebeurtenis hom daartoe leen.

In hierdie deel van die hoofstuk is agendastellingselemente en nuusraming aan die

hand van koerantanalise en onderhoude met die redakteurs bespreek.

Die volgende algemene woorde is in die drie koerante geidentifiseer wat op die

volgende nuushoeke dui:

o Ekonomiese nuushoek: “ontwikkeling”, “begroting”, “belasting”,
‘subsidies”, “onderspandeer”, ‘“tariefverhogings”, “korting” en
‘ontwikkeling”.

o Mensestories: “moraal” en “jammer”.

o Moraliteit: “borgtog”, “verkragting”, “bloedskande”, “hoogverraad”
en “vergifnis”.

o Verantwoordelikheid: “skande”, “beskuldigdes”, “onderhoud”,

‘regte”, “vonnis”, “wetshersiening” en “gee homself oor”.

Daar is gevind Republikein plaas hof, misdaad en plaaslike owerhede as
onderwerpe hoog op die agenda. Dit kan toegeskryf word aan die feit dat die
Afrikaanse dagblad waarde heg aan onderwerpe wat 'n sterk impak op die
gemeenskap het en waar konflik voorkom. Belangrike onderwerpe word geraam

deur sterk woorde wat emosie uitlok om aandag op 'n spesifieke berig te fokus.

Namibian Sun daarenteen, plaas politiek, hof en misdaad hoog op hul agenda. Sterk
woorde word ook gebruik om nuusberigte te raam en sodoende meer belangrikheid

daaraan te verleen.

Allgemeine Zeitung plaas ook politiek, hof en misdaad op hul agenda. Dit stem
ooreen met die agenda van die Engelse dagblad. Vir die Duitse koerant is impak op
die grootste groep mense ook baie belangrik om nuuswaarde te bepaal. Konflik is
ook vir die koerant 'n belangrike maatstaf om nuuswaarde te bepaal. Die nuus word
00k, soos binne die ander twee koerante, geraam deur die gebruik van sterk woorde

om aandag te trek.

Terwyl Namibian Sun en Allgemeine Zeitung se fokus baie dieselfde is, stem hul
beriggewing oor politieke sake ooreen. Republikein en Allgemeine Zeitung se hof- en

misdaadberiggewing stem meer ooreen as dié van die Engelse dagblad. Hoewel

plaaslike owerhede min aandag geniet, geniet dieselfde tipe gebeurtenisse spasie in
die koerant, maar verskil die aanbieding daarvan in die drie koerante. In die

volgende hoofstuk sal die gevolgtrekking en aanbevelings gemaak word.

Volgens die redakteurs het die samesmelting nie 'n groot invloed op die
werksaamhede van die publikasies gehad nie. “Sedert die stigtingvan die Namibian
Sun in 2007, het ons 'n kantoorruimte met die Republikein gedeel,” sé Nakatana
(persoonlike onderhoud. 27 Aug. 2017).

Fischer is ook van mening dat die integrasie nie 'n groot invioed gehad het nie,
omdat hoewel die Allgemeine Zeitung nie voor 2013 'n kantoor met die ander twee
koerante gedeel het nie, was almal steeds op dieselfde perseel (persoonlike
onderhoud. 28 Sept. 2017).

Hoewel die plan was om meer geintegreerd te wees, sé Booysen (persoonlike
onderhoud. 1 Sept. 2017) is die doel nog nie bereik nie. “Indien 'n joernalis van elke
koerant 'n spesifieke geleentheid bywoon, maak dit ekonomies sin dat almal in een
motor gaan,” sé hy. Gedurende my werksaamhede nou by die Windhoek Express, is

die doelwit steeds nie bereik nie, maar is 'n goeie alternatief gevind.

Dit maak nie aldag sin om drie joernaliste na dieselfde geleentheid te stuur nie, veral
in nuus wat minder belangrik geag word en wanneer dit verseker nie die leistorie vir
die volgende dag sal wees nie. Dan word die inligting (in die vorm van toesprake)
met die ander koerante gedeel. Die geleenthede en gebeurtenisse wat op 'n
spesifieke dag op die dagboek verskyn sal ook 'n invioed hé na watter stories
joernaliste gestuur sal word. Byvoorbeeld, dit is minder belangrik om 'n oorhandiging
van die kanker vereniging by te woon, indien die joernalis inligting gekry het oor
verstopte dreine in die hospitaal se operasiesale. Die hospitaalstorie is baie meer
nuuswaardig. Tog maak die publikasie voorsiening vir ligter nuus oor oorhandigings
en is dit wel belangrik om hierdie inligting op rekord te plaas — al is dit nie op die

eerste drie nuusblaaie nie.

Tydens my werksaamhede by die Republikein is gevind dat kopie meer tussen die
Republikein en die Namibian Sun gedeel word. Die Allgemeine Zeitung sal eerder vir

toesprake vra en self 'n berig uit die inligting skryf.

Daar is geen beleid dat sekere stories anders hanteer behoort te word nie. Die
joernaliste besluit watter inligting vir hul die belangrikste is en watter nuushoek die
artikel inslaan. “Almal is deeglik bewus vir die mark waarvoor hulle skryf en die
aanslag wat die joernaliste neem moet vir die lesers belangrik of interessant wees,”

sé Fischer (persoonlike onderhoud. 28 Sept. 2017).

Benewens vir politiekenuus en nuus oor plaaslike owerhede, is daar binne al drie die
koerante 'n sterk fokus op hof en misdaad as onderwerp. Terwyl hierdie onderwerpe
belangrik is, skryf die koerante nie aldag oor dieselfde gebeurtenisse nie. Tog kan
wel afgelei word, dat die meeste stories wat wel binne die drie koerante dieselfde is,

die meeste in hierdie onderwerpe gevind word.

Net die Engelse en Duitse koerant ag politiek belangrik, terwyl die Republikein meer
klem plaas op plaaslike owerhede. Terwyl Fischer en Nakatana van mening is dat
politiek 'n belangrike onderwerp is, verduidelik Booysen dat plaaslike owerhede net
op die agenda sal wees indien iets groots in daardie maand plaasgevind het, soos

gesien kan word.

In hierdie hoofstuk is die bevindinge van die koerantanalise in diepte uiteengesit en
bespreek om te kan vasstel wat die agenda is wat die Republikein, Namibian Sun en
die Allgemeine Zeitung daarstel, hoe dit van mekaar verskil en ooreenstem. Daar is
ook aandag geskenk aan hoe die drie koerante nuus raam. In hierdie hoofstuk word
gevind dat die Republikein eerder of hof, misdaad en plaaslike owerhede berig
lewer. Daarteenoor fokus die ander twee koerante beide meeste oor politieke sake,
hof en misdaad. Na afloop van hierdie hoofstuk is gevind dat al drie die koerante hof

en misdaad as belangrik ag.

In die volgende hoofstuk sal gevolgtrekkings en voorstelle gemaak word vir

toekomstige studies.

HOOFSTUK 5: GEVOLGTREKKING EN AANBEVELINGS

5.1INLEIDING

In hierdie studie het die navorser ondersoek hoe elke koerant die gebeure van die
dag waarneem en aanbied, gegewe die feit dat Republikein, Namibian Sun en
Allgemeine Zeitung aan dieselfde maatskappy behoort en kantoorruimte deel, maar

verskillende kultuur- en taalgroepe dien.

In die eerste deel van hierdie hoofstuk sal 'n opsomming van die studie gegee word,
waarna aandag aan die navorsingsdoelstellings gegee sal word en gevolgtrekkings
gemaak sal word. Teen die einde van hierdie hoofstuk sal aanbevelings vir verdere
navorsing gemaak word en tekortkominge bespreek word.

5.2NAVORSINGSDOELSTELLINGS

Die doel van hierdie studie was om aan die hand van die agendastelling- en
ramingteorie vas te stel wat die agenda van elk van die drie susterkoerante is en hoe
hul nuus geraam word. Aan die hand van hierdie teoretiese perspektiewe is
elemente en kriteria geidentifiseer om te kan vasstel hoe die drie koerante inhoud

aanbied.

In die onderstaande tabel sal die navorsingsvrae en -doelstellings uiteengesit word,

sowel as die hoofstuk waarin die betrokke vrae bespreek is.

Tabel 18: Navorsingsvrae, -doelstelling en hoofstukke

Navorsingsvrae Navorsingsdoelstellings Hoofstuk
NV1: Wat is die historiese en Om aan die hand van amptelike Hoofstuk
organisatoriese konteks dokumentasie en argiefmateriaal vas te 1
waarbinne Republikein, stel wat die historiese en organisatoriese

Namibian Sun en die konteks is waarbinne die koerante

Allgemeine Zeitung uitgegee word.

funksioneer?

NV2: Hoe kan agendastelling
gebruik word om die
konstruksie en aanbieding van
nuus in Republikein, Allgemeine
Zeitung en Namibian Sun te

verduidelik?

Om deur middel van 'n literatuurstudie vas
te stel hoe agendastelling gebruik kan
word om die konstruksie en aanbieding
van nuus in die Republikein, die
Allgemeine Zeitung en die Namibian Sun

te verduidelik.

Hoofstuk
2

NV 3: Hoe kan nuusraming Om deur middel van 'n literatuurstudie vas | Hoofstuk
gebruik word om die te stel hoe nuusraming gebruik kan word 2
konstruksie en aanbieding van | om die konstruksie en aanbieding van
nuus in Republikein, Allgemeine | nuus in die Republikein, die Allgemeine
Zeitung en Namibian Sun te Zeitung en die Namibian Sun te
verduidelik? verduidelik.
NV 4: Hoe bied Republikein, Om deur middel van 'n kwalitatiewe Hoofstuk
Allgemeine Zeitung en inhoudsanalise van die Republikein, 4
Namibian Sun nuus aan? Namibian Sun en die Allgemeine Zeitung

vas te stel hoe die nuus aangebied word.
NV5: Hoe kan die Om deur diepte-onderhoude vas te stel Hoofstuk
ooreenkomste en verskille in die | hoe die ooreenkomste en verskille in die 4

aanbieding van nuus in
Republikein, Allgemeine
Zeitung en Namibian Sun

verduidelik word?

aanbieding van nuus in die Republikein,
die Allgemeine Zeitung en die Namibian

Sun verduidelik kan word.

Hoofstuk 1 het konteks en motivering vir die studie gebied. In hierdie hoofstuk is

gekyk na die geskiedenis van die drie susterkoerante (sien 1.2.2). Daar is ook gekyk

na die rol wat die destydse DMH gespeel het in die stigting van Republikein en hoe

eienaarskap van die huidige NMH sedertdien verander het (sien 1.1). In hierdie

hoofstuk is ook gekyk na die medialandskap van Namibié en hoe NMH en al sy

publikasies in die mark pas. Die probleemstelling en navorsingsdoelstelling (sien 1.5)

is ook in hierdie hoofstuk vervat, saam met die teoretiese perspektiewe wat binne
hierdie studie bespreek word (sien 1.6). Die eerste navorsingsvraag is in hierdie

hoofstuk beantwoord en die doelstelling bereik.

In Hoofstuk 2 is die teoretiese perspektiewe aan die hand van ’'n literatuurstudie
bespreek. In hierdie hoofstuk is agendastelling en nuusraming (sien 2.3.1 en 2.3.2)
as belangrike perspektiewe in die kwalitatiewe benadering voorgehou. Talle
elemente van agendastelling (sien 2.3.1), insluitende nuuskriteria, onderwerp,
plasing, kwadrante, ruimte, opvolge, genres en visuele elemente is uit die literatuur
onttrek. Binne raming (sien 2.3.2) is nuushoeke en trefwoorde in die kop en
inleidingsparagraaf gebruik ten einde vas te stel hoe dit die aanbieding en raming
van nuus kan verduidelik. In die tweede hoofstuk is die navorsingsvrae, hoe die
agendastelling en nuusraming gebruik kan word om die konstruksie en aanbieding

van nuus in die drie koerante verduidelik kan word, beantwoord.

Hoofstuk 3 fokus op die metodes wat gebruik is om die studie te voltooi. Binne
hierdie hoofstuk is triangulasie, geldigheid en betroubaarheid gebruik om bevindings
te verifieer. 'n Literatuurstudie, onderhoude met redakteurs en die ontleding van
amptelike dokumente en die analise van 'n maand se koerante is as metodes in
hierdie studie geidentifiseer (sien 3.3). Hoe die betrokke metodes gebruik gaan word
om die navorsingsdoelwit te bereik(sien 3.4), is ook in hierdie hoofstuk bespreek.

In Hoofstuk 4 is die koerantanalise se bevindinge in diepte bespreek. Die elemente
wat in Hoofstuk 2 geidentifiseer is, is gebruik in 'n datavel om die koerantanalise
makliker te maak en om seker te maak geen element word uitgelaat nie. Grafieke en
tabelle is gebruik om die data wat gevind is uiteen te sit om die verskille en
ooreenkomste te kan uitwys. In die hoofstuk is beantwoord hoe die Republikein,
Allgemeine Zeitung en Namibian Sun nuus aanbied, sowel as hoe die ooreenkomste
en verskille in die aanbieding van nuus in die drie koerante verduidelik kan word. Die

doelstellings is dus bereik.

5.3NAVORSINGSUITDAGINGS

In hierdie studie is die volgende uitdagings gevind:

e Geen navorsing is gevind wat oor die Namibiese media in die algemeen
handel nie. Die meeste inligting wat oor die media beskikbaar is, is op
Wikipedia gevind, wat in die algemeen nie as goeie akademiese bron beskou
word nie. Dit was egter baie waardevol in hierdie studie. Inligting wat oor die
media in die land gevind is, is moeilik bekom en het die navorser genoop om
die mediahuise te kontak vir inligting wat gekort het. Inligting oor NMH was
ook nie vrylik beskikbaar nie en '’n onderhoud was die enigste manier om
inligting oor die maatskappy se geskiedenis te bekom.

« Omdat net een maand se koerante in die studie gebruik is, bied hierdie studie
moontlik 'n beperkte weerspieéling van die agenda wat elke koerant daarstel.
Dit gee wel 'n duidelike aanduiding van wat elke koerant voorstaan en hoe

hulle hul lesers in ag neem.

5.4VOORSTELLE VIR VERDERE NAVORSING

e So0s hierbo uiteengesit, kan meer studiemateriaal ondersoek word. Dit kan
waardevol wees om 'n tydperk te ondersoek waarin spesifieke groot
nuusgebeure plaasgevind het, omdat dit moontlik'n duideliker beeld van veral
hoe nuus geraam word deur die koerante, sal bied.

e Die gebruik van sosiale media kan by 'n volgende studie ingesluit word deur
te kyk watter tipe nuus as nuusbrekers op sosiale media geplaas word.
Daarteenoor sal ook vasgestel kan word watter tipe nuus lesers graag wil lees

ten opsigte van die verkeer wat 'n sekere plasingkry.

5.5GEVOLGTREKKING
In die laaste hoofstuk het die navorser die studie opgesom deur hoogtepunte van die
sleutelkwessies in elke hoofstuk te beskryf en hoe dit met die

navorsingsdoelstellings verband hou.

'n Tabel is gebruik om te illustreer wat die verband tussen die navorsingsvrae,

navorsingsdoelstellings en die hoofstukke is.

In hierdie hoofstuk is spesifieke uitdagings wat tydens die studie ondervind is,
bespreek, waarvan toegang tot inligting die grootste was. Die navorser het ook
voorstelle gemaak vir toekomstige navorsing wat belangrik is — veral in 'n land waar

byna geen navorsing oor media gedoen word nie.

Ten slotte was die motivering agter hierdie studie om te sien hoe drie susterkoerante
van mekaar verskil en ooreenstem wanneer hulle aan een maatskappy behoort. Na
afloop van hierdie studie kan afgelei word die drie koerante verskil wel van mekaar
gegewe hul kulturele ideologieé, die mark vir wie hulle skryf en hul verskillende
lesers. Hoewel die koerante aan een maatskappy behoort, kompeteer elke koerant

boonop vir spasie in die mediamark.

